
«Биз тынымсыз сүйгөнгө муктажбыз. Шам 

чырак кандайча күйөт? Дайыма тамып турган 

майдын кичинекей тамчысынын жардамы менен 

күйөт. Биздин шам чырагыбыздагы майдын 

кичинекей тамчылары эмнени билдирет? Биздин 

жашообуздагы эң эле байкалбаган нерселер: 

ишенимдүүлүк, жакшы сөздөр, башкалар жөнүндө 

болгон ойлор, биздин унчукпаган мүнөзүбүз, көз 

карашыбыз, сүйлөгөнүбүз жана иш аракетибиз. 

Ыйсаны өзүңдөн алыс жерден издебе. Ал сыртта 

кайсы бир жерде эмес, Ал сенин ичиңде. Шам 

чырагыңды күйүк сакта, ошондо Аны таанып 

аласың».

Азыркы замандын ыйыгынын өмүр сөздөрү, 
анын эң эле терең сакталган ойлору, анын 
баары үчүн ачылган акыркы китебинин, 

катынын – маңызы.   

Кыргыз басмасына кириш сөз

2003-жылы 19 октябрда Папа Иоанн Павел 
II Тереза Энени асмандагы ыйыктардын катарына 
кошкон. Эмне үчүн бул кичинекей аял мындай 
урматка арзыган? Эмне үчүн президенттер аны 
мамлекет башчысы катары кабыл алышкан? Эмне 
үчүн ал көптөгөн эл аралык сыйлыктарга, алардын 
ичинде Нобель сыйлыгына да ээ болгон? Эмне үчүн 
1997-жылы Калькуттада өткөн, аны акыркы жолго 
узатуу күнүндө көптөгөн эң жогорку деңгээлдеги 
мамлекеттик делегациялар катышышкан? Эмне 
себептен Тереза Эне 20-кылымдын маанилүү жана 
атактуу инсандарынын бири болуп калган?

“Асыл ой, ак сөз, адал иш” – бул сөздөр Тереза 
Эненин өмүрүн даана чагылдыра алат. Азыркы 
заманда сөздөр өтө бааланбай калды, ал эми Тереза 
Эненин сөздөрү баалуу, себеби анын ар бир сөзү анын 
жеке жашоосу жана иштери менен аныкталат. Ал 
жөнүндө, ал айткан сөздөрүнө жараша жашаган, деп 
айтса болот. 

1988-жылы Арменияда болгон катуу жер 
титирөөдөн кийин Тереза Эне Москвага учуп келип, 
ал жерден Горбачев менен жолугушат. Анын жеке 
уруксаты менен Спитакка келип, ал жакта өзүнүн 
монах бир туугандары менен жабыр тарткандарга 
жардам берет жана ал жакта майып балдар 
үчүн үй ачат. Бул үй азыркы күнгө чейин иштеп 
жатат, андан кийин Тереза Эне мурунку СССРдин 

жерлеринде, бир гана Москвада жана Питерде эмес 
биздин коңшуларыбыз болгон Астанада, Алматыда, 
Карагандада, Душанбеде жана Ташкентте көптөгөн 
башка үйлөрдү ачкан. Азыркы учурда Украинадан 
Монголияга, Санкт-Петербургдан Грузия жана 
Арменияга, Эстония менен Белорусиядан Казакстанга 
чейинки аралыкта 17 үй жайгашкан. Бардык үйлөрдө 
Сүйүүнүн Миссионерлери чын дили менен майыптарга, 
жетимдерге жана карыларга алардын улутуна жана 
динине карбастан жардам беришүүдө. Бүткүл дүйнө 
боюнча 5000ге жакын Сүйүүнүн Миссионерлери 
болгон монахтар эмгектенген 1000ден ашык ушундай 
үйлөр бар. Тилекке каршы Туркменистандан башка, 
мурунку СССРге кирген өлкөлөрдүн бири болгон 
Кыргызстанда алар иштешпейт.  

Бул – Тереза Эненин эң баалуу ойлору жана 
акыркы китеби. Чет өлкөдө чыккандан кийин, бир 
нече жылдардан кийин бул китеп Кыргызстанга да 
келген. Мындай китептер эскирбейт, ошондуктан 
бизге кечигип келди деп, кайгыруунун кажети жок. 
Мындан тышкары бул китеп менен биз бардык бир 
туугандарга, жыйындын катышуучуларына жана 
дүйнө жүзүнө ырайымдын жарыгын таратып жүргөн 
Кудайдагы кызматташтарыбызга ыраазычылык 
билдиребиз. Күнүгө өзүнүн курмандыгын Ыйса 
Машайактын курмандыгы менен бириктиргендерге 
дагы ыраазычылык билдиребиз. Кыйналган – Жердин 
эрининде жылмайуу жараткандарга да рахмат.

Жаның Кудайдан ырайым 
алаар менен, ошол замат ал 
Аны издей башташ керек. 

    Тереза Эне

Сыйынуу жөнүндө

Сыйынуу ж¸н¿нд¸

Сыйынуу баарында, ар бир 
кыймылда.

Тереза Эне

Эмне уктап жатасыңар? 
Азгырылып кетпеш үчүн 
сыйынгыла…

Гефсиман багында Ыйса
Өзүнүн шакирттерине

Лука 22:46



7

Сыйынуу жөнүндө

Кудайдын ырайымына жана жардамына мендей 
муктаж эч ким жок деп ойлойм. Кээде өзүмдү аябай 
алсыз жана куралсыз сезем. Менимче так ушул 
себептен, Теңир мени колдонот. Мен өз күчүмө таяна 
албагандыктан, суткасына жыйырма төрт саат бою Ага 
келип турам. Эгерде суткасына көбүрөөк саат болсо, 
мага бардык ошол саатта ырайым үчүн жана колдоо 
үчүн Ага кайрылууга туура келмек. Биз баарыбыз 
сыйынуу аркылуу Кудайда болушубуз керек. 

Менин сырым чексиз жөнөкөй. Мен сыйынам. 
Сыйынуу аркылуу Машайак менен бир боло баштайм. 
Мен Ага сыйынуу бул – Аны сүйүү деп түшүнөм.

Чынында бир гана чыныгы сыйынуу бар – 
жалгыз сыйынуу Машайактын үнү. Сыйынуунун 
жеткилеңдиги сөздүн көбүнөн эмес, бирок Ыйсага 
кайрылган учурдагы каалоонун күчүнөн. 

Сыйынууну сүй. Бир күндүн ичинде бул каалоону 
кечке сезгенге аракет кыл. Сыйынуу жүрөктү 
кеңейтип, аны Кудайдын Өзү болуп эсептелинген 
белегин, кабыл алганга жөндөмдүү кылат. Сура, изде 
ошондо сенин жүрөгүң Аны кабыл алганга жана өз 
мүлкүңдөй сактаганга жөндөмдүү болгонго чейин 
өсүп чыгат. 

Биз ушунчалык жакшы сыйынганга аракет 
кылабыз, анан ишибиз оң болбой, кайгыга түшүп, 
кийинки аракеттерден баш тартабыз. Эгер жакшы 
сыйынгың келсе, көп сыйын. Кудай биздин 
ийгиликсиздерибизди да кабыл алат, бирок биздин 
капаланга ныбызды жана үмүтүбүздү үзгөнүбүздү 

Сыйынуу жөнүндө

каалабайт. Ал бизди дагы деле бала катары, дагы 
момунураак, сыйынууда ыраазычылыкка дагы 
көбүрөөк толгонубузду көрүүнү каалайт. Ал биздин 
Машайактын мистикалык денесине жалпы таандык 
болгонубузду, көбүрөөк эсибизден чыгарбашыбызды 
каалайт, бул биздин үзгүлтүксүз сыйынуубуз болуп 
эсептелинет. 

Биз бири-бирибизге биздин сыйынууларыбызда 
жардам беришибиз керек. Ойлорубузду бошотолу. 
Узак сыйынбайлы, биздин сыйынууларыбыз чексиз 
улана берүүнүн кажети жок. Алар кыска жана сүйүүгө 
толуп турсун. Сыйынбагандар үчүн сыйыналы. 
Ким сүйгөндү билиши керек болсо, ал сыйынганды 
билүүсү керектигин унутпайлы. 



Бир эле убакта акылдан жана жүрөктөн чыккан 
сыйынууну – акылдын сыйынуусу деп коет. Биз 
жетүүгө чакырылганыбызде эч качан унутпашыбыз 
керек жана аны талыкпастан издешибиз керек. Бул 
үчүн сөзсүз түрдө акыл менен сыйынуу көнүгүүсү 
керек. Анткени ушундай сыйынуу бул – жан, дем 
алган аба, жана ансыз ыйыктык ойго келгис.

Акыл менен сыйынган сыйынуу аркылуу жана 
руханий ой жүгүртүү аркылуу гана сыйынуу 
жөндөмдүүлүгүн өстүрө алабыз.

Акыл менен сыйынуу, жөнөкөйлүк өскөн 
сайын өсө баштайт. Демек бул өзүн унутуп коюу 

Сыйынуу жөнүндө

жөндөмдүүлүгү, денебизди жана сезимибизди 
ашып өтүү, андан тышкары биздин сыйынуубузду 
азыктандырып турган каалообузду жана 
аракетибизди ар дайым жаңылантуу болуп 
эсептелинет. Ыйык Жан-Мари Вианней айткандай: 
«Көздү жаап, оозду бекитип жана жүрөктү ачуу» 
керек. Сүйлөп сыйынуу убагында биз Кудай менен 
сүйлөшөбүз; ал эми акыл менен сыйынуу убагында 
Ал биз менен сүйлөшөт. Так ушул учурда Ал бизде 
төгүлөт. Биздин сыйынууларыбыз жүрөгүбүздө 
ташкындаган, ысык, өтө берилген, сүйүүгө толгон 
сөздөрдөн турушу керек эле. Өз сыйынууларыңда 
Кудайга эң улуу урмат менен жана улуу ишеним 
менен кайрыл. 

Созбо, бирок кечикпе да, даңктоого гана маани 
бере бербе, бирок үнсүз да боло бербе. Кудайга өз 
даңктооңду эң жогорку момундукта, жөнөкөйлүктө, 
бүт жүрөгүң менен жана бүт жан дилиң менен алып кел. 

Кудайдын сүйүүсү бир күнү толугу менен жана 
биротоло сенин жүрөгүңдү ээлеп алсын жана бул сүйүү 
анын экинчи табияты болуп калсын; сенин жүрөгүң 
бул сүйүүгө каршы болгон нерсеге экинчи чыдабасын; 
анын өсүшүнө дайым кам көрсүн, Кудайга бардык 
нерседе жакканга аракет кылуу менен ага эч нерседе жок 
дебей; аны менен эмне болсо да, ал нерсени Теңирдин 
колунан чыгып жаткандай кабыл алсын; момундуктун 
даамын татып жана жыгылгандан кийин тез турганга 
үйрөнүш үчүн алсыздыгынын жана ийгиликсиздигинин 
кесепетинен гана болбосо, өз эрки менен жана билип 

Сыйынуу жөнүндө

туруп күнөө кылбашы үчүн ал ушунчалык чечкиндүү 
болсун. Ушундай жүрөк талыкпастан сыйынат.

Адамдар тынчтык, биримдик жана кубаныч алып 
келе турган Кудайдын сөзүнө чаңкап турушат. Бирок 
сен, сенде эмне болсо ошону гана бере аласың. Так 
ушул себептен, сен өзүңдүн сыйынуу жашооңду 
тереңдетишиң керек. 

Сыйынууң чын жүрөктөн болсун. Ак ниеттүүлүк 
бул момундук, жана кемсинтилмейин сен момундукка 
жетпейсиң. Момундук жөнүндө айтылган 
нерселердин бардыгы сени ага үйрөткөнгө жетишсиз. 
Өмүр бою сен кемсинтилүүгө учурайсың. Булардан 
эң чоңу, сен өзүңдүн эч ким эместигиңди түшүнүүдөн 
турат. Кудайдын алдында турган сыйынуу, сени так 
ушуга үйрөтөт. 

Көбүнчө Машайакты караган терең жана ысык 
көз караш – эң жакшы сыйынуу. Мен Аны карап 
турам – Ал болсо мени карап турат. Бетме-бет турган 
убакта сен өзүңдүн эч ким эместигиңди, таптакыр эч 
ким эмес экениңди түшүнө аласың.

Эгер, сен кантип сыйынууну билбесең бул 
сага оордой сезилет. Ошондуктан биз бул нерседе 
бири-бирибизге жардам беришибиз керек. 
Биринчи иретте жымжырттыкка кайрылуу менен. 
Эгер тажрыйбабызда ичибизде болгондой эле 
сыртыбыздан дагы унчукпаганды үйрөнбөсөк, 
Кудайдын алдына келе албайбыз. 

Өзүңдө тынчтык орнотуу оңой эмес. Бирок 
бул зарыл аракет. Унчукпаганда гана биз жаңы 

Сыйынуу жөнүндө

күчтү жана анык бүтүндүктү таба алабыз. Бүт 
баарын кылуу үчүн Кудайдын күчү биздики болуп 
калат: ушул эле нерсе биздин ойлорубуз – Анын 
ойлору менен, биздин сыйынууларыбыз – Анын 
сыйынуулары менен, биздин иш аракеттерибиз 

– Анын иш аракеттери менен, биздин жашообуз 
– Анын жашоосу менен бириккенде болот. Аны 
менен болгон биригүү – сыйынуунун, момундуктун 
жана сүйүүнүн жемиши.

Кудай унчукпай турган жүрөктөн сүйлөйт. Эгер 
сен Кудайдын алдына тынчтыкта жана сыйынууда 
келип турсаң, Ал сени менен сүйлөшөт. Ошондо 
сен эч ким эмес экендигиңди таанып билесиң. Сен 
өзүңдүн эч нерсе эместигиңди, өзүңдүн боштук 
экендигиңди түшүнгөндө гана Кудай сени Өзү менен 
толтура алат. Улуу сыйынуучу инсандар – бул улуу 
жымжырттыктын инсандары. Жымжырттык бизге 
баарын башкача көргөнгө мүмкүнчүлүк берет. Башка 
жандарга кол тийгизе алыш үчүн биз жымжырттыкка 
муктажбыз. Себеби, биз айткан нерсе эмес, Кудай 
айткан нерсе маанилүү: Анын бизге жана биз аркылуу 
айткан нерсеси. Ушундай жымжырттыкта Ал бизди 
угат, биздин жаныбызга кайрылат жана биз Анын 
үнүн угабыз. 

Жымжырттыкта, үн чыгарбай ук. Сенин жүрөгүң 
миңдеген ар түрдүү нерселерге толгондуктан, анын 
ичинен Кудайдын үнүн уга албайсың. Тынчтыкка 
толгон жүрөгүңдүн тереңинде Кудайга кулак 
төшөй баштаганда, ал Кудайга толот. Бул көптөгөн 

курмандыктарды талап кылат. Эгер биз ой жүгүртсөк, 
сыйынгыбыз келсе, өзүбүздү буга создуктурбай 
даярдашыбыз керек. Бул жерде сөз сыйынуунун 
алгачкы гана этаптары жөнүңдө болуп жатат. Бирок 
аларды чечкиндүүлүк менен өтпөсөк, биз эч качан 
Теңирдин акыркы катышуусуна жетпей калабыз. 

Мына ушул себептен окутуу башынан жеткилең 
болуш керек: биз жүрөгүбүздө Анын үнүнө кулак төшөй 
баштайбыз; жана Кудай сүйлөй баштайт. Андан кийин 
жүрөгүбүздүн толгонунан, оозубуз айтыш керек болгон 
нерселер көтөрүлүп чыга баштайт. Бул жерде биригүү 
болот. Кудай жымжырт турган жүрөктөн сүйлөйт, ал 
эми сага Аны жөн гана угуу керек. Андан кийин качан 
сенин жүрөгүң Кудайга, сүйүүгө, боорукердикке жана 
ишенимге толуу менен толуктукка ээ болгондон кийин 
ооз ачканга убак келет.

Унутпа: сүйлөөрдөн мурун угуу зарыл, ошондон 
кийин гана кеңейген жүрөгүңдүн тереңинен сен сүйлөй 
аласың, ал эми Кудай сени уга алат. 

Бардык учурдун жана бардык диндердин байкоо 
жүргүзүүчүлөрү жана аскеттери дайыма Кудайды 
тынчтыктан, обочолонгон токойлордон, тоолордон 
жана чөлдөрдөн издешкен. Ыйса Өзү кырк күн жалгыз 
жашап, жымжырт түндөрдө, узак сааттарды Атасы 
менен жүрөктөн жүрөккө өткөргөн. 

Биз өзүбүз дагы кээде терең тынчтыкка өзүнчө 
кетип, Кудай менен жалгыз калганга чакырылганбыз. 
Өзүбүздүн китептерибиз менен эмес, ойлорубуз 
жана эскерүүлөрүбүз менен эмес, Аны менен, толук 

муктаждыкта; Анын катышуусунда унчукпаган, 
кыймылдабаган, боштукта жана күтүүдө болушубуз 
керек. 

Кудайды ызы-чууда жана түйшүктө табууга 
мүмкүн эмес. Жаратылышты кара: бак-дарактар, 
гүлдөр, талаадагы чөптөр тынчтыкта өсүшөт; 
жылдыздар, ай, күн тынчтыкта жылышат. Эң 
негизгиси биз айта ала турганда эмес, бирок 
Кудайдын бизге жана биз аркылуу элдерге эмне 
деп айтып жатканында. Ал бизди тынчтыкта угат; 
тынчтыкта биздин жаныбыз менен сүйлөшөт, 
тынчтыкта бизге Анын үнүн укканга укук берилген:

Көздүн тынчтыгында.
Кулактын тынчтыгында.
Ооздун тынчтыгында.
Акылдын тынчтыгында.
Жана жүрөктүн тынчтыгында
Кудай сүйлөй баштайт.

Жүрөктүн тынчтыгы сага Кудайды бардык 
жерден– жабылып бара жаткан эшиктен, сени 
чакырып жаткан адамдан, ырдап жаткан 
чымчыктардан, жаныбарлардан жана өсүмдүктөрдөн 
угуу үчүн керек. 

Эгер биз жымжырттыкка көңүл бурсак, бизге 
сыйынганга оңой болот. Бардык айтылган жана 
жазылган нерселерде, кайталанган же бири бирине 
өткөн ушунчалык көп келжиреген сөздөр бар.  

Биздин сыйынуу жашообуз, жүрөгүбүздө 
жымжырттыктын жоктугунан ушунчалык 
кыйналып жатат. 

Мен акылмандык менен жүрөгүмдүн тынчтыгын 
сактаганга жана өзүм жактан жүрөгүмдүн 
толгонунан байкуштун кайгысына ортоктош болуп 
жаткан Ыйсаны сооротуп алышым үчүн, ушул 
тынчтыктын ичинен Анын сооротуучу сөздөрүн 
укканга аракет кылам. 



Жакандан болгон Жакшы кабардагы, Ыйса Өзү 
берген мисалга кайрылсак, чыныгы сыйынуу – бул 
жүзүмдүн сабактары менен болгон биримдигиндей 
эле Кудай менен болгон биримдик. Биз сыйынууга 
муктажбыз. Биз бул биримдиктин жемиш алып 
келүүсүнө муктажбыз. Жемиш – бул биздин өз 
колубуз менен жасаган нерселер: тамак, кийим, акча 
ж.б. Мунун баары, биздин Кудай менен болгон 
биримдигибиздин жемиши. Биз кылып жаткан 
нерселердин баарын сүйүүдө жасаш үчүн, биз 
жашоого, сыйынууга арналганга, жакырчылыкка жана 
курмандыкка муктажбыз. 

Курмандык жана сыйынуу бири-бирин толуктап 
турат. Курмандыксыз сыйынуу болбойт жана 
сыйынуусуз курмандык болбойт. Ыйсанын жашоосу 
Атасы менен терең биримдикте болгон, ал эми Ыйса 
жөн гана бул дүйнөдөн өттү. Биз менен дагы ушундай 

болуш керек. Анын жанына баралы. Биз Машайакка 
бизди колдонгонго, бизди Өзүнүн сөзү кылганга жана 
Өзүнүн ишин кылганга, Анын тамагын жана кийимин 
бүгүнкү дүйнө менен бөлүшкөнгө мүмкүнчүлүк 
беришибиз керек. 

Эгер биз айланабызга Машайактын жарыгын 
жайылтпасак, азыркы заманды басып турган 
караңгынын көлөкөсү өсө берет.

Биз дүйнөнү сүйүүгө чакырылганбыз. Кудай Өзү 
дагы аны ушунчалык сүйгөндүктөн ага Ыйсаны берген. 
Ал эми бүгүн, Ал ушунчалык Аны сүйгөндүктөн, 
Анын сүйүүсү, боорукердиги, – сыйынуудагы жашоо 
аркылуу, ишенимде, өзүбүздөн баш тартканда Анын 
катышуусу болуп калышыбыз үчүн, Ага бизди, сени 
жана мени белек кылып берет. Кудай сенден күткөн 
жооп – бул сенин байкоо жүргүзгөнгө үйрөнүшүң. 

Ыйсаны Өз сөзүнөн кармайлы жана дүйнөнүн 
жышында байкоо жүргүзүүчүлөр бололу, анткени, 
эгер бизде ишеним бар болсо биз дайыма Анын 
катышуусунда болобуз. Байкоо жүргүзүүдө, жан 
түз эле Кудайдын жүрөгүнөн ырайымды жана 
белектерди сузуп алат, биз аларды иш жүзүндө 
таркатып беришибиз керек. 

Биздин өмүрүбүз, биздин ичибизде жашаган тирүү 
Машайак менен байланыш болуш керек. Эгер биз 
Кудайдын катышуусунда жашабасак, биз иреттүү боло 
албайбыз. Байкоо жүргүзүү деген эмне? Ыйсанын 
өмүрүн жашоо. Мен байкоо жүргүзүүнү так ушундай 
түшүнөм. Ыйсаны сүйүү, өз өмүрүбүздү Анын өмүрү 

менен жашоо, өз өмүрүбүздү Анын ичинде болуу 
менен өткөрүү. Байкоо жүргүзүү деген, мына ушул. 

Бирок көрүү үчүн, байкоо жүргүзүү үчүн бизге көрө 
албастыктан, ачуулуктан, касташкан рухтан жана өзгөчө 

– сүйүүнүн жоктугунан, жуулган таза жүрөк керек. 
Байкоо жүргүзүү деген, мен үчүн караңгы 

бөлмөгө баарынан жашырынып алууда эмес, бирок 
Ыйсага биздин ичибизде Анын кыйынчылыгы, Анын 
сүйүүсү, Анын момундугу жашаганга; биз менен 
сыйынганга жана биз аркылуу башкаларды жарык 
кылганга жол берүүдө. 

Өмүр жана байкоо жүргүзүү – бир. Жана бул 
жерде сөз бир нерсе кылууда эмес, бирок болууда. 
Бул жерде сөз биздин рухубуздун толугу менен 
Ыйык Рухтун, бизде Кудайдын толуктугун төгүп 
жаткан жана бүткүл дүйнөгө Өзүнүн жеке сүйүү 
каты кылып жөнөтүп жаткандын бийлиги алдында 
экендиги жөнүндө болуп жатат.

Биз убактыбызды биздин байкоо жүргүзүү 
жашообузда кандайдыр бир өзгөчө тажрыйбаны же 
кандайдыр бир сезимдерди издөөгө коротпошубуз 
керек; эч артыкчылыгы жок тапшырмаларыбызды 
артыкчылыгы бар күч менен аткарууда, Анын 
келишине дайым даяр боло тургандай болгон, 
жалгыз ишеним менен жашашыбыз керек. 

Биздики боло турган,байкоо жүргүзүү жашоосу 
деген эмне? Бул өмүрүбүздүн эң эле арзыбаган 
нерселеринде дагы, Кудайдын дайыма болуп турган 

катышуусун жана Анын бизге болгон назик сүйүүсүн 
түшүнүү. Демек бул дайыма Анын карамагында 
болгонду, Ал ким аркылуу гана келбесин, Аны бүт 
жүрөк менен, бүт акыл менен, бүт жан менен жана 
бардык күч кубат менен сүйүүнү билдирет. Сен 
ойгонор замат сенин жүрөгүң жана акылың Кудайга 
умтулабы? Акыл менен жүрөктү Кудайга буруунун 
өзү эле сыйынуу эмеспи. 

Сыйынуу бул биригүүдөгү чыныгы жашоо, 
бул Ыйса менен кошулуу. Ошондуктан ал бизге 
дем алган аба сыяктуу, биздин тамырларыбызда 
чуркаган кан сыяктуу жана Кудайдын ырайымы 
менен кармап турган бардык нерселердей зарыл. 

Бирок мунун бары жетишерлик эмес, биз 
ынтаалык менен, урмат менен жана сүйүү менен 
сыйынышыбыз керек. Биз улуу сүйүүнүн катуу 
умтулуусунда, тырышчаактык менен сыйынышыбыз 
керек. Эгер сыйынбасак биздин күбөлүктөр бекер, 
сөздөрүбүз куру чыгып калат.

Кудайдын ишинде жакшы кызмат кылышыбыз 
үчүн, жана ар бир көз ирмемде толугу менен 
Ага берилишибиз үчүн, биз үчүн сыйынып 
турууга муктажбыз. Биздин милдетибиз кандай? 
Дайыма Кудайдын катышуусунда жүрүү үчүн, биз 
жолуктурган бардык адамдардан Аны көрүү үчүн 
жана туруктуу сыйынууда жашоо үчүн, бардык 
колдон келген аракетибизди кылышыбыз керек. 

Өзүбүздү таанып билүү бизди тизе бүккөнгө 
мажбурлайт: бул сүйүү үчүн зарыл болгон абал. 

Анткени Кудайды таанып билүү сүйүүнү, ал эми 
өзүн таанып билүү момундукту туудурат. Өзүн өзү 
таанып билүү – биздин өмүрүбүздөгү эң маанилүү 
нерсе. Ыйык Августин айткандай: «Биринчи 
өзүңдү толтур, ошондон кийин гана сен бергенге 
жөндөмдүү болосуң». 

Өзүн-өзү таанып билүү текеберчиликтен сактайт, 
өзгөчө, азгырыктарга каршы турууга келгенде. 
Чектеп кетиш үчүн өзүн жетишээрлик күчтүү деп 
эсептөө, эң чоң жана жалпы ката. Бармагыңды 
отко кой жана ал күйүп кетет. Биз баарыбыз оттун 
сыноосунан өтүшүбүз керек. Кудай азгырууга жол 
берет. Азгырыкка берилебизби же берилбейбизби 
биздин өзүбүздөн болот. 

Жемиштүү болушубуз үчүн сыйынуубуз 
жүрөктөн чыккан жана Кудайдын жүрөгүнө 
тийгендей болуш керек. Ыйса шакирттерин 
сыйынганга кандай үйрөткөнүн карап көрөлү. 
Асмандагы Атабыз деп ар бир айтканыбызда, мага 
Кудай көздөрүн бизди жазып койгон жерге, Өз 
алакандарына бургандай сезилет («Анткени Мен 
сени Өзүмдүн алакандарыма жазып койдум» – Ышайа 
49:16). Ал Өзүнүн колдорун карап, ал жактан биздин 
бүрүшүп жатканыбызды көрөт. Кудайдын мээрими 
кандай керемет! 

Сыйыналы, Ыйсанын сыйынуусун окуйлу, Анын 
жашоосун жашайлы ошондо биз ыйык болобуз. Эгер 
мен кечирсем, мен ыйык боло алам жана сыйына 
алам. Баары момун жүрөктөн жаралат: эгер биздин 

жүрөгүбүз ушундай болсо, биз Кудайды, өзүбүздү жана 
жакындарыбызды кантип сүйүштү билебиз. Бул жерде 
эч кандай оор нерсе жок, ошого карабастан, биз өз 
жашообузду татаалдаштырып, көптөгөн кереги жок 
нерселер менен түйшүктөндүрүп жиберебиз. Бирок бир 
нерсе гана маанилүү бул – момун болуу, жана сыйынуу. 
Канчалык көп сыйынсаң, ошончолук жакшы сыйынасың. 

Кичинекей балага өзүнүн чын ойлорун эң жөнөкөй 
бирок эң кичинекей сөздөр менен айтуу оңой эле. Бирок 
Ыйса Никодимге: «Жаш баладай бол» деп айткан жок 
беле. Эгер Жакшы кабар боюнча сыйынсак, Ыйсага 
биздин ичибизде өсүшүнө жол беребиз. Ошондуктан, 
катуу сүйгөнгө жана биз сүйбөгөн адамдарды сүйүктүү 
кылганга, жаш баладай болуп аябай чоң каалоо менен 
сыйын. 

Биздин бардык сөздөрүбүз, эгер алар ичибизден 
чыкпаса, пайдасыз. Машайактын жарыгын бербеген 
сөздөр, караңгыны туңгуюкка айлантат. Кудайдын эркин 
таанып билиш үчүн, Теңирдин эркин кабыл алганга 
жардам берген жолду тапканга, жана аткарганга, жардам 
берген сүйүүнү сурап алыш үчүн, бүгүн башка убакка 
караганда көбүрөөк жарыкты сурап сыйынышыбыз 
керек. 

Сыйынуу – бул жүрөктү ачкан эң чоң, 
табияттан тышкаркы күч.

Лизьедеги Ыйык Тереза

Ошондуктан силерге айтып 
коёюн, Кудайдан эмнени сурасаңар да, 
аларыңарга ишенгиле, ошондо силерге 
берилет.

Ыйса
Марк 11:24

С¿й¿¿ ж¸н¿нд¸

Күчтүү жана өзгөчө сүйүүсү менен 
Кудай ар бирибизди сүйгөндөй: бири 
бириңерди сүйгүлө. Ар бириң башка 
адамга мээримдүү бол; боорукердик 
менен жасалган каталар ансыз 
көрсөтүлгөн кереметтерге караганда 
жакшы.

Тереза Эне

Ыйсанын төшүнө башын коюп 
отурган ал: «Теңир, ал ким?» – деп 
сурады.

Ыйса 
Жакан 13:25

Ыйса бул дүйнөгө жалгыз бир максат менен 
келген. Ал бизге Кудай бизди сүйөөрүн, Ал Өзү 
Сүйүү экендигин жана Ал сени жана мени Өз 
өмүрүн берип сүйөрү жөнүндөгү Жакшы кабарды 
алып келүү үчүн келген.   

Кудай бизди эң назик сүйүү менен сүйөт. Ыйса 
бизди үйрөтүү үчүн келген бирден бир нерсе – бул 
Кудайдын назик сүйүүсү. «…Мен сени Өз ысымың 
менен чакырдым: сен – Меникисиң. (Ышайа 43:1).

Бүт Жакшы кабар өтө эле жөнөкөй. Сен Мени 
сүйөсүңбү? Анда Менин осуяттарымды аткар. 
Миңдеген ар кандай ыкмалар бир эле нерсени 
айтышат «Бири-бириңерди сүйгүлө». 

Кудай-Теңириңди чын жүрөгүң менен, жан-
дилиң менен, бардык күч-кубатың менен сүй. (Мыйз.
кайт.6:5). Бул Жогорку Кудайдын буйругу, ал 
эми Ал мүмкүн болбогон нерсени талап кылбайт. 
Сүйүү бул – ар бир адамга мүмкүн болгон, бардык 
жылдын жемиши. Баары аны чогулта алат. Ар бир 
адам бул сүйүүгө ой жүгүртүү аркылуу, сыйынуу 
руху, курмандык жана ички тыгыз байланыш 
аркылуу келе алат. Накта сүйүү кандайдыр бир 
өзгөчө болушу керек деп ойлобогула. 

Биз тынымсыз сүйгөнгө муктажбыз. Шам 
чырак кандайча күйөт? Дайыма тамып турган 
майдын кичинекей тамчысынын жардамы менен 
күйөт. Биздин шам чырагыбыздагы майдын 
кичинекей тамчылары эмнени билдирет? Биздин 
жашообуздагы эң эле байкалбаган нерселер: 

ишенимдүүлүк, жакшы сөздөр, башкалар жөнүндө 
болгон ойлор, биздин унчукпаган мүнөзүбүз, көз 
карашыбыз, сүйлөгөнүбүз жана иш аракетибиз. 
Ыйсаны өзүңдөн алыс жерден издебе. Ал сыртта 
кайсы бир жерде эмес, Ал сенин ичиңде. Шам 
чырагыңды күйүк сакта, ошондо Аны таанып 
аласың. 

Ыйсанын «Бири бириңерди Мен силерди 
сүйгөндөй сүйгүлө» деген сөздөрү сизди жөн гана 
жарык кылбастан, ыйыктыкта өсүүнү басаңдаткан 
сиздеги өзүмчүлдүктү талкалап салышы керек. 
Ыйса бизди «аягына чейин», айкаш жыгачтын 
деңгээлиндеги эң жогорку сүйүү менен сүйөт. 
Бул сүйүү Машайак менен болгон биримдиктен, 
ичибизден чыгуусу керек. Сүйүү күндөн күнгө, 
ошону менен өмүрбүзүдүн аягына чейин, биз үчүн 
дем алгандай жана жашагандай болуп калуусу 
керек. 



Мен өз тажрыйбамда адамдын алсыздыгын, 
морттугун ушунчалык терең сездим, эмгиче эле 
сезип жатам. Бирок мындай абал дагы бизге кызмат 
кылуусу керек. Биз Теңир үчүн момун жүрөгүбүз 
менен эмгек кылуубуз керек, Теңирдин Өзүнүн 
момундугу менен. Ал бизге, алсыздыгыбызга жана 
морттугубузга карабастан, бул дүйнөгө Анын 
сүйүү жана боорукердиги болуп калуубуз үчүн 
жана Ага кызмат кылуубуз үчүн келет. 

Бир жолу мен арыкта жаткан кишини алып 
чыгардым. Анын денесин курттар басып кетиптир. 
Мен аны биздин хосписке чейин сүйрөп бардым, 
кандай деп ойлойсуңар, ал эмне деди? Эч кандай 
каргыш айткан жок. Ал эч кимди сөккөн жок. Ал жөн 
гана мындай деди: «Мен көчөдөгү айбандай болуп 
жашагам, эми сүйүү көрсөтүлгөн, кам көрүлгөн 
адамдай болуп, периштедей болуп өлөм!» Бизге аны 
жуунтканга үч саат кетти. Анан акыры ал көзүн бир 
тууганга көтөрүп, мындай деди: «Бир тууганым мен 
үйүмө - Кудайга кайтып баратам». Анан көп өтпөй 
жан берди. Мен эч качан, бул адамдын жүзүндөгүдөй 
жаркыраган жылмайууну көргөн эмесмин. Ал 
чындап эле үйүнө – Кудайга кайтып кетти. 

Көрдүңөрбү, сүйүү эмне гана кыла алат! Балким 
менин жанымдагы бир тууган бул жөнүндө ойлогон 
эмес, бирок ал Машайактын денесине колдорун 
тийгизген. Ыйса мындай деп айткан жок беле? 
«Менин бул кичине бир туугандарымдын бирине 
жакшылык кылганыңар, Мага кылганыңар» (Матай 
25:40). Так ушундай жол менен биз, сен жана мен 
Кудайдын иштерине катышабыз. 

Кудайдын сүйүүсү канчалык назик экендигин 
түшүнгөнгө аракет кылып көрөлү. Анткени Ыйык 
жазууда Ал Өзү мындай дейт: «Аял эмчектеги 
баласын унутмак беле? Өзүнүн курсагынан чыккан 
уулун аябай коймок беле? Эгерде ал унутса да, Мен сени 
унутпайм. Анткени Мен сени Өзүмдүн алакандарыма 
жазып койдум» (Ышайа 49:15-16).

Качан сен өзүңдү жалгыз, четке кагылган, оорулуу 
жана унутулгандай сезгенде, Ал үчүн баалуу экениңди 
эсте. Ал сени сүйөт. Биринчи бул сүйүүнү башкаларга 
көрсөт, анткени Ыйса үйрөтүү үчүн келген нерсенин 
баары ушунда. 

Мен он эки балалуу бир энени эстейм, анын 
эң кичүүсү аябай оор майып болгон. Анын кандай 
экенин айтып берүү мүмкүн эмес болчу. Мен аны 
биздин үйгө ушундай болуп кыйналган көптөгөн 
балдардын арасына алып кетүүнү сунуштадым. Ал 
аял ыйлап жиберди. «Бардык ыйыктар үчүн суранам 
эне, мындай деп айтпаңыз! Бул бала Кудайдын мага 
жана менин үй бүлөмө кылган эң чоң белеги. Биздин 
бардык болгон сүйүүбүз ага бурулган. Эгерде бизден 
аны алып койсо, биздин жашообуз көрксүз болуп 
калмак». Анын сүйүүсү түшүнүккө жана мээримге 
толгон болчу. Биз дагы ушундай сүйүүгө ээбизби? 
Биздин балабыз, же күйөөбүз, же аялыбыз, же ата-
энебиз, же агабыз ушундай биз тараптан болгон 
түшүнүүгө, биздин колубуздун жылуулугуна муктаж 
экенин түшүнөбүзбү? 

Венесуэладагы бизге кой белек кылган үй- бүлөгө, 
конок болуп барган күндү эч качан унутпайм. Мен 
аларга ыраазычылык келтирүү үчүн барып, ал жакта 
аябай катуу майып болгон баланы көрдүм. Мен 
анын энесинен: «Анын аты ким?» деп сурадым. 
Анын жообу укмуштудай эле: «Биз аны «Сүйүүнүн 
мугалими» деп атайбыз, анткени ал бизди дайыма 
сүйгөнгө үйрөтөт. Биздин ал үчүн кылган бардык 

нерселерибиз Кудайга болгон сүйүүбүздүн иш 
жүзүндө болгону». 

Биз Кудай үчүн чексиз маанилүүбүз. Кудай мени 
жылуу сүйөрүн, уламдан-улам кайталагандан эч 
качан тажабайм. Так ушул себептен Машайактын 
сүйүүсүнөн бизди эч нерсе ажырата албастыгына эр 
жүрөктүүлүк, кубаныч жана ишенимдүүлүк керек.

Биз көбүнчө ойлорубузду жашообуздун жалаң 
жаман жактарына бураарыбызды сезем. Эгерде биз 
көбүнчө бизди курчаган эң кооз жакшы нерселерди 
көргөндү көбүрөөк кааласак, биз өзүбүздүн үй-
бүлөбүздү, андан кийин биздин жаныбызда жашаган 
кошуналарыбызды, биздин кварталда жана биздин 
шаарда жашагандарды өзгөрткөнгө жөндөмдүү 
болмокбуз. Дүйнө ушунчалык эңсеген тынчтыкты 
жана сүйүүнү алып келгенге биз жөндөмдүү 
болмокбуз. 

Эгер биз чындап эле дүйнөнү багынткыбыз 
келсе, биз аны бомбанын жана башка талкалоочу 
заттардын күчү менен кыла албайбыз. Биз аны сүйүү 
менен багынта алабыз. Өз жашообузду түптөп, аны 
ынактыктын сүйүүсүнөн жана курмандыктан токуп 
алалы, ошондо дүйнөнү жеңип алуу мүмкүн болот. 

Кудайга жана жакынына сүйүү билдирүү үчүн 
эң укмуштуудай долбоорлор пайдасыз. Биз иш 
жүзүндө салым кошкон сүйүүнүн күчү гана аларды 
Кудайдын көз алдында эң сонун кыла алат.

Тынчтык жана согуш ар бир үй-бүлөнүн ичинде 
башталат. Эгер биз чындап эле тынчтыктын 

бардык жерде болуусун кааласак, биринчи ар бир 
үй-бүлөнүн ичинде бири бирибизди сүйүүдөн 
баштайлы, себеби көбүнчө биз жөн гана аял 
күйөөсүнө жана күйөөсү аялына жылмаюу дагы 
тартуулай албайбыз. 

Сүйүү анык болушу үчүн ал биринчи жакынына 
болгон сүйүү болуш керек. Биз өз үйүбүздөгү бизге эң 
жакын болгон адамды сүйүшүбүз керек. Анан ошол 
жактан сүйүү башка муктаж болгондорго жайылат. 

Дүйнөнүн башка четинде болгондорду сүйүү оор 
эмес, ал эми жаныбызда жашагандарды сүйүү алда 
канча оорураак. Байкушту, же куугунтукта жүргөндү 
сооротуп өз үйүңө кабыл алганга караганда, ачка 
адамга күрүч берип койгон оңой. 

Мен сенин өз үйүңөн байкушту издеп табышыңды 
каалайт элем. Сенин сүйүүң биринчи ошол жерден 
башталышы керек. Биринчи кошуналарың жөнүндө 
кам көрүшүң үчүн, мен сени Жакшы кабарды 
биринчи өз жакындарыңа алып келүүңдү каалайт 
элем. Деги сен аны менен таанышсыңбы? 

Оозуң жүрөгүңө толгон нерсени сүйлөйт. Эгер 
сенин жүрөгүң сүйүүгө толсо, сен аркылуу сүйүү 
«сүйлөйт». Мен силердин жүрөгүңөр сүйүүгө 
ашканча толгонун каалайт элем. Сүйүү чын жана 
сиңирип алчудай болуш үчүн кереметтүү болушу 
керек деп ойлобо. Жок. Ал дайыма биз сүйгөндү 
сүйүп турган каалоону талап кылат. 

Бир жолу мен эти ысып, таштандылардын 
арасында бүктөлүп жаткан аялды көрдүм. Ал өлүп 

бара жатса дагы токтобостон «Мунун баары менин 
баламдын кесепетинен!» деп кайталап жатты. Мен 
аны колума алып монастырга чейин көтөрүп бардым. 
Жолдо мен аны баласын кечир деп, көндүрүүгө 
аракет кылдым. Бул үчүн убакыт талап кылынды, 
бирок кийин ал: «Ооба, мен аны кечирдим!» деп 
айтты. Бул сөздөр ал  өлөрдүн алдында, чыныгы 
боорукердиктин аракетинде айтылган. Бул аял 
оорукчан экендигин, анын эти ысып жаткандыгын 
жана өлүп бараткандыгын түшүнгөн жок. Анын 
жүрөгү баласынын сүйүүсүнүн жоктугунан 
талкаланган эле. Ыйыктар дагы кээде орчундуу ички 
сыноолордон өтүшөт жана караңгылыкты билишет. 
Бирок эгер биз башкалардын, Ыйсанын катышуусун 
сезүүсүн кааласак, биз ага ишенишибиз керек. 

Биз ээ болгон нерселерге ээ болгусу келген 
миңдеген адамдар бар; ага карабастан Кудай бизди 
биз кайсы жерде болсок ошол жерге, башкалар 
менен башкаларды сүйгөн кубанычты бөлүшүү үчүн 
койду. Ал биздин бири-бирибизди сүйүшүбүздү жана 
бири-бирибизге кыйналганга карабастан берүүбүздү 
каалайт. Биздин канча бергенибиз маанилүү 
эмес, биздин бергендерибизге канча сүйүү кошуп 
жатканыбыз маанилүү. Ыйык атанын сөзүнөн биздин 
ар бирибиз «кир болгонду жууганга, муздап калганды 
жылытканга, алсыраганды бекемдөөгө, караңгыны 
жарык кылууга» жөндөмдүү болушубуз керек. Биз 
Машайактын сүйүүсүн жарыялагандан коркпошубуз 
керек жана Ал сүйгөндөй сүйүшүбүз керек. 

Кудай бар жерде сүйүү бар; сүйүү бар жерде 
дайыма кызмат кылганга мүмкүнчүлүк бар. Дүйнө 
Кудайга ачка болуп калды. 

Качан биз бири-бирибизден Кудайды көргөндө, 
биз бири-бирибизди Ал бизди кандай сүйсө ошондой 
сүйүп калабыз. Мыйзамдын аткарылышыбири 
бирибизди сүйгөндө. Ыйса бизге: Кудай бизди 
сүйөрүн жана биз бири-бирбизди, Ал бизди 
сүйгөндөй, сүйүшүбүздү каалары жөнүндө айтыш 
үчүн келген.   

Биз дүйнөдө тизменин кайсы бир номери болуу 
үчүн гана эмес, диплом же сертификат алуу үчүн гана 
эмес, же тиги же бул кол өнөрчүлүк менен алек болуу 
үчүн гана эмес, улуу иштер үчүн жаралганыбызды 
билишибиз керек. Биз сүйүү үчүн жана сүйүктүү 
болуш үчүн жаралганбыз. 

Дайыма кичинеде, майда нерседе ишенимдүү бол, 
анткени ушундай нерселерде биздин күчүбүз камтылган. 
Кудай үчүн кичинекей эч нерсе жок. Ал эч нерсени 
кичирейтпейт, Ал үчүн баары чексиз. Кичинекей 
нерселерде ишенимдүү бол, алар үчүн эмес, бирок мен 
өзүм чексиз сыйлаган Кудайдын улуу эрки үчүн.

Таасирдүү иштерге умтулба. Биз билип туруп өз 
иштерибиздин жемиштерин көргөндү каалагандан 
баш тартышыбыз керек жана эмнени эң жакшы 
кыла алсак ошону жасашыбыз керек, ал эми 
калганын Теңирдин колуна беришибиз керек. Сен 
ар бир кылган иштериңе кошкон өз жөндөмүң жана 
сүйүүңдүн даражасы маанилүү. 

Эгер сен колуңдан келгендин баарын жасасаң, 
ийгиликсиздиктин алдында капаланганга жол бербе. 
Эгер кандайдыр бир ийгиликке жетсең даңктан дагы 
баш тарт. Аны Кудайга ыраазычылык менен өткөрүп 
бер. 

Эгер сен өзүңдү басыңкырагандай сезсең, бул 
сенин өз күчүңө таянган  текеберчилигиңдин белгиси. 
Адамдар эмне деп ойлойт деп, түйшүктөнбө. Момун 
бол, ошондо эч качан, эч нерсе сенин тынчыңды 
албайт. Кудай Өзү мени кайсы жерде болсом, ошол 
жерге байлаган, Өзү кайра чечет.

Качан биз оорулууну жана муктаж болгонду 
караганда, биз кыйналган Машайактын денесине 
тийген болобуз жана ушул байланыштын өзү бизге 
баатыр болгонго жетишээрлик; ал биздин табигый 
жийиркеничибизди унутканга мажбур кылат. Адам 
баласынын эң сулуусу катылган азап чеккен денеден 
жана кир тытылган кийимдерден Машайакты көрө 
алышыбыз үчүн, бизге терең ишенимдин көз карашы 
керек. Азап чеккен жана кыйналган бул денелерге кол 
тийгизүү үчүн, биз Машайактын колуна ээ болушубуз 
керек. Эң жогорку сүйүү өзүн чектебейт, ал берүү 
менен канааттанат. 

Сүйүүнүн жана ырайымдын иши, бизди жетектеши 
керек болгон Кудайдын сүйүүсүнүн төгүлүүсү. 

Ырайымдуу сүйүү тирүү күйгөн отко окшош: отун 
канчалык кургак болсо, от ошончолук жандуу болот. 
Ошол сыяктуу эле биздин жүрөгүбүз качан жердик ар 
кандай байланган нерселерден бошонгондо, кызмат 

кылуу үчүн эркин баш ийгенге жөндөмдүү болуп 
калат. Кудайдын сүйүүсү унчукпаган, өз пайдасын 
көздөбөгөн кызматты пайда кылышы керек. Иш 
канчалык жагымсыз болсо, сүйүү ошончолук чоң 
болуш керек, өзгөчө азап чеккен жакырдын, тытык 
кийиминин ичинде жашынган Кудайга жардам бериш 
керек болгондо. Биз жемиштүү болуубуз үчүн, сүйүү 
бизге аркетке татыш керек. Боорукердик жөнүндө 
бүгүн канчалык көп айтылса да, биз Кудайдын 
жакыныңды сүй деген осуятын, биринчи осуят менен 
бирдей деңгээлде койгонуна көңүл бөлбөйбүз. 

Сүйгөнгө жөндөмдүү болуш үчүн биз ишенимге 
муктажбыз, анткени ишеним – бул иш жүзүндө 
көрсөтүлгөн сүйүү, ал эми иштиктүү сүйүш үчүн, 
биз көрүшүбүз керек жана кол тийгизишибиз керек. 
Иштиктүү ишеним сыйынуу аркылуу, иштиктүү 
ишеним кызмат аркылуу: бул ошол эле сүйүү жана 
ошол эле боорукердик. 

Бир нече жыл мурун, мен муну эч качан унута 
албайм, Калькуттага бир жаш Француз айым келди. 
Ал аябай басынгандай көрүндү. Ал хосписке өлүм 
алдында тургандар үчүн иштегенге кетти. Он 
күндөн кийин ал мени көргүсү келди. Ал мени өөп, 
мындай деди:

- Мен Ыйсаны таптым!
- Кайсы жерден? Анан Аны тапкандан кийин эмне 

кылдың?
- Мен он беш жылдан бери биринчи жолу тобо 

кылганы кечки тамакка бардым. 

- Дагы эмне кылдың? 
- Мен ата-энеме: «Ыйсаны таптым» - деп жазган 

кат жөнөттүм.
Аны карап туруп мен мындай дедим:

- Эми өз кийимдериңди ал да, үйүңө кайтып бар. 
Өзүңкүнө кайтып бар жана ата-энеңе кубаныч, сүйүү 
жана тынчтык бер. 

Ал өз өлкөсүнө жаркырап кайтып барды, 
себеби анын жүрөгү жакындарына алып барган, 
бул кубаныч менен толгон эле. Эмне үчүн? 
Анткени ал жаштыгын жоготуп анан аны кайра 
таап алды. 

Берүүчү кубаныч үчүн Кудай сүйөт. Кудайга 
жана башкаларга ыраазычылык билдирүүчү эң 
жакшы жол – бул баарын кубаныч менен кабыл алуу. 
Кубанычтуу жүрөк, табигый түрдө, сүйүүгө толгон 
жүрөк менен биригет. Ыйса жакырларды тартып 
турчу, себеби эң жогорку күч Анда болгон, жана ал 
Анын көзүнөн, колунан денесинен төгүлүп турган: 
бул накта, ачык бийлик, Кудай үчүн жана элдер үчүн 
белек болгон. 

Машайактын тирилгендиги жөнүндөгү 
кубанычты унутуп койбошуң үчүн, эч качан, эч 
нерсе сени кайгы капага толтурбасын. Кудайга 
жана жандарга кызмат болуп жатканда, кубаныч – 
жөн гана темперамент болбошу керек. Ал дайыма 
аракетти талап кылат. Бирок бул – жөн гана аны 
тапканга жана жүрөгүбүздө өстүрүүгө аракет 
кылыш үчүн болгон дагы бир себеп. Бизде бергенге 



33

Сүйүү жөнүндө

да аз болгондо, бизде Кудайды сүйгөн жүрөгүбүздө 
жашаган кубаныч гана калат. 

Дүйнөнүн бардык жеринде адамдар Кудайдын 
сүйүүсүнө ачка болуп, ага суусап турушат. Эгер биз 
кубанычты жайылтсак, бул суусоону кандырабыз. 
Андан тышкары бул – азгырыктан эң жакшы 
коргонуч. Эгер жан кубаныч менен берилсе, Ыйса 
аны толугу менен ээлей алат. 

Бир жолу менден: «Сиздин күйөөңүз барбы?» 
деп сурашты. Мен: «Ооба, жана көбүнчө мага 
Ыйсага жылмайганга оор болот, себеби Ал абдан 
талап кылуучу» деп жооп бердим. Кудай менин 
ичимде менин өзүмдөн да терең жана баалуу болуп 
эсептелинет:

 «Анткени биз Ал аркылуу жашап жатабыз, Ал 
аркылуу кыймылдап жүрөбүз, Ал аркылуу бар болуп 
турабыз» (Эл.иш.17:28).

Ал бардыгына, бүт жаратылгандарга өмүр, күч 
жана башталыш берет. Эгер Ал Өзүнүн катышуусу 
менен бардыгын кармап турбаса, бүт баарынын аягы 
келип, баары жок нерсеге айланмак. Сен Кудай менен 
курчалганыңды жана Анын ичине чөмүлтүлгөнүңдү 
бил, Анын сүйүүсү чексиз жана Аны менен мүмкүн 
болбогон эч нерсе жок. 

Өмүрүбүздүн аягында биз кандай 
сүйгөндүгүбүз боюнча соттолобуз.

Ыйык Иоанн Креста

Кудай бул дүйнөнү абдан 
сүйгөндүктөн, Өзүнүн жалгыз Уулун 
берди. Кудай Аны Ага ишенген ар бир 
адам өлбөй, түбөлүк өмүргө ээ болсун 
деп берди.

Ыйса 
Жакан 3:16

Бер¿¿ ж¸н¿нд¸ 

Колдоруңдү кызмат үчүн жана 
жүрөгүңдү сүйүү үчүн бер. 

Тереза Эне

Ошондо Ыйса шакирттерин жанына чакырып, 
аларга мындай деди: «Силерге чындыкты айтып 
коёюн, бул жарды жесир аял акча салгандардын 
бардыгынан көп салды. Анткени бардыгы өздөрүнөн 
артканды салышты, ал эми бул аял жардылыгына 
карабастан, колунда болгонун, тамакка деген 
акчасынын баарын салды» Марк 12:43-44.

Мен сага бир окуя айтып берейин. Бир жолу 
түнкүнсүн бизге бир адам келип мага мындай деди: 
«Бул жерде сегиз күндөн бери тамак жебеген сегиз 
балалуу үйбүлө бар». Мен тамак алып, аларга алып 
бардым. Мени ачкадан кыйналган ал балдардын 
өңдөрү абдан таң калтырды. Алардын жүзүнөн кайгы 
да, капа да көрүнгөн жок, бир гана ачкачылыктын 
запкысы гана көрүнүп турган. Мен энесине күрүчтү 
бергенде ал балдарына бөлүп берип, калганын эшикке 
алып чуркап кетти. Ал келгенден кийин, мен андан 
«Кайда бардыңар?» – деп сурадым. «Кошуналарыма. 
Алар дагы ачка», – деп жөн эле жооп берди. 

Мен анын берешендигине таң калган жокмун 
– анткени кедейлерден өткөн берешен адамдар 
барбы? Кошуналары дагы ачка экенин билгенине 
таң калдым. Себеби биз өзүбүз абдан кыйналган 
учурда, өзүбүз жөнүндө гана ойлоп, башкаларды 
эске албайбыз. 

Бул жерде, Калькуттада, хосписте (рак 
ооруу бөлүмү) жана башка жерлерде кээ бир 
ишенүүчүлөр ишенбегендер менен иштешет. 
Башкалар ала оорулууларга өздөрүнүн жардамын 

сунуш кылышат. Бир жолу бизге келип кеткен 
Австралиялык чоң курмандык кылды. «Бирок 
муну баары үстүртөн экендигин кошумчалады. 
Эми мен өзүмдөн бир нерсе бергим келет». 
Ошондон бери ал ар дайым хосписке өлүм алдында 
жаткандарга келип турат. Ал жерде алардын 
жараттарын таңып, алар менен сүйлөшөт. Бул адам 
өзүнүн акчасын гана бербестен өзүнүн убактысын 
дагы берет. Ал муну да, башкасын да өзүнө жумшаса 
болмок. Бирок ал өзүн бергиси келет. 

Көбүнчө мен курмандыктар акчалай болбоосун 
суранам. Таптакыр сатып алууга мүмкүн болбогон 
нерселер канчалык баалуу? Мен берүүчүнүн өзү, 
кимдерге берсе ошолор менен жолугуп, аларга 
жылмайып жана көңүл буруусун каалайм. 

Эгер биздин жарды адамдар ачкачылыктан 
өлүп жатса, бул Кудай аларды четке каккандыгы 
үчүн эмес, бирок сен жана мен жетишээрлик 
түрдө берешен эмес жана Теңирдин колундагы 
куралы эместигибизден. Анткени биз, жарды адам 
аркылуу, жалгыз аял аркылуу, же жылууланганга жай 
издеп жаткан бала аркылуу бизге келген Теңирди 
тааныбай жатабыз. 

Кээде байлар өздөрү эле бөлүшкүсү келет, бирок 
өздөрү каалагандай. Алар өздөрү дагы бир нерсеге 
муктаж экендигин сезе тургандай кылып бербегени 
өкүнүчтүү. Жаңы муун, өзгөчө балдар муну аларга 
караганда жакшыраак билишет. Биздин балдарга 
булочка бериш үчүн кичине болсо да курмандык 

кылган англичан балдар бар. Биздин балдар күнүмдүк 
бир чыны сүтүн ичиш үчүн курмандык кылган 
датчандык балдар бар. Жана немец балдар дагы 
эң кедейлерге ден соолукту бекемдөөчү заттарды 
жөнөтүп турушат. Мына ушулар сүйүүнү үйрөтүүчү 
конкреттүү жолдор. Бул балдар чоңойгондо берүү 
деген эмне экендигин билип калышат.

Бир нече убакыт мурун мен Эфиопияга кеттим. 
Биздин бир туугандар ал жакта баарына белгилүү 
болгон коркунучтуу кургакчылык учурунда 
иштешкен. Мен жөнөп кетээрде мени топ балдар 
курчап калышты. «Буларды балдар үчүн ал! Аларга 
муну алып бар!» деп кыйкырып жатышты. Аларда 
биздин жардылар үчүн ушунчалык көп белектер 
болгон. Анан мага биринчи жолу бир шоколад алган 
аябай кичинекей бала келип мындай деди: «Мен 
муну жегим келбейт. Муну алып балдарга бер». Бул 
кичине баланын бергени ченемсиз. Өзүнө чексиз 
баалуу болгонду берип жатып, ал чындап эле берген. 

Сен качандыр бир жолу берүүнүн кубанычын 
таанып билдиң беле. Сен өзүндөн артканын 
беришиңди каалабайм. Курмандыктарды чогултуп 
иштегендерден эч нерсе алчу эмесмин. Эч качан. 
Мен сенин өзүңдөн бир нерсе берүүңдү каалайм. Эң 
негизгиси бул сенин берип жаткан нерсеңе кошкон 
сүүйүң болуп эсептелинет. 

Мен, мындан тышкары, адамдардын «орунду 
бошотуу» үчүн, өздөрүнүн ыңгайлуулугу үчүн 
бергендерин каалабайм. Калькуттада акчаларын жок 

кылгысы келген же, аларды жашырып салгысы келген 
көп акчалуу адамдар бар. Жакында эле мен «крафт» 
кагазына оролгон посылка алдым. Анын ичинде 
эмне болду экен? Почтонун маркалары, открыткалар 
же ушуга окшогон бир нерселерби? Мен аны четке 
коюп койдум. Бир нече сааттан кийин мен баары 
бир аны ачып, көргөн көзүмө ишене албай калдым. 
Анын ичинде жыйырма беш миң рупий бар экен, ал 
эми жөнөтүүчүнүн аты жөнү, бир дагы сөз, эч нерсе 
жазылбаптыр. Балким бул адам салыктардан ушул 
акчаны жашыргысы келген. 

Мага кутулгусу келген нерселерин жөнөтүшүн 
каалабайм. Берүү деген – бул таптакыр башка нерсе.  
Берүү деген – бул бөлүшүү. 

Мен сенин артып калган нерсеңди дагы берүүңдү 
каалабайм. Мен сенин өзүң каалаган, жакшы көргөн 
нерсеңди берүүңдү каалайм, ушундай сезим менен 
беришиңди каалайм.

Бир жолу мен, жыйырма жылдан бери шал 
ооруусу менен ооруган адамдан он беш доллар 
алдым. Оорусунун айынан ал оң колу менен гана 
кыймылдай алчу. Анын жалгыз чыдай турган коому 

– бул тамеки. Жана ал мындай деп жазыптыр: «Мен 
бир жума тамекини чекпей калдым. Мына, мен 
үнөмдөп калган акча». Чынында эле бул ал үчүн чоң 
курмандык болгон. Анын акчаларына мен нан сатып 
алып, муктаж болгондорго алып бардым. Ушинтип 
алар чогуу, берүүчү дагы, алуучу дагы кубанычты 
таанып билишти. 

Биз баарыбыз үйрөнө турган бир нерсе бар. 
Өзүнүн сүйүүсү менен башкалар менен бөлүшүү 
мүмкүнчүлүгү – бул Кудайдын белеги. Ыйса менен 
кандай болсо биз менен дагы ошондой болсун. Ал 
бизди кандай сүйсө, биз дагы бири-бирибизди 
ошондой сүйөлү. Бири-бирибизди бөлүнбөгөн сүйүү 
менен сүйөлү. Иш жүзүндө Кудайды жана бири-
бирибизди сүйүүнүн кубанычын таанып билели. 

Ар кайсы ооруларды дарылоо үчүн сансыз дары-
дармектер бар. Чын жүрөктөн кызмат кылууга даяр 
болгон жана мээримге даяр болгон назик колду 
тапмайын эң коркунучтуу сүйүүнүн жетишсиздиги 
деген дарттан айыгууга мүмкүн эмес. 

Эч кимибиздин бирөөнү соттогонго укугубуз 
жок. Бирөөнүн өлүп баратканын көрүп, түшүнбөй 
жатсак дагы. Ыйса бизге соттобогула деген жок 
беле? Балким биз өзүбүз бул адамдардын ушундай 
болуусуна түрткү бердик. Булар дагы биздин бир 
туугандарыбыз экенин түшүнүшүбүз керек.

Бул ала оорулуу, бул аракеч, бул оорулуу – биздин 
бир туугандарыбыз, анткени алар дагы чоң сүйүү үчүн 
жаралышкан. Биз муну эч качан унутпашыбыз керек. 
Машайак «Бул кичинелердин бирине кылганыңар 
мага кылганыңар» деп айтуу менен Өзүн алар менен 
бириктирген. Балким бул адамдар биздин көңүл 
коштугубуздан жана түшүнбөгөндүгүбүздөн кайсы 
бир көчөлөрдө, сүйүүдөн жана камкордуктан кур 
калып жүрүшөт. 

Кыйналган жарды адамга чексиз назик жана 
жумшак бол. Биз ал кандай нерселерден өткөнгө 
мажбур экендигин түшүнө албайбыз. Себеби 
баарынан кыйыны качан сени кабыл албаганда. 

Эгер Асман бизге бир нерсе берген болсо, 
демек бул биздин жашообузга толтуруп алган 
сүйүүнүн, боорукердиктин жана кең пейилдиктин 
акты. Жөнөкөй жылмаюу кандай нерселерди 
кыла ала тургандыгын билебизби? Биз Кудай 
кабыл алат, түшүнөт, кечирет деп жарыялайбыз. 
Бирок биз өзүбүз ушунун тирүү күбөлүгүбүзбү? 
Бизден, тирүүлөрдөн ушул кабыл алганга болгон 
даярдыкты, түшүнүктү жана кечиримдүүлүктү 
көрүшөбү?

Бири-бирибиз болгон мамилебизде ак 
ниет бололу. Бири-бирибиз менен мамилебиз 
кандай болсок да, ошондой кабыл алууга, эр 
жүрөктүккө ээ бололу. Жеке кыйроолор менен 
алек болуунун жана таң калуунун ордуна ар 
бирибизде болгон жакшы нерселерди көрөлү, 
аларды табабыз, себеби ар бирибиз Кудайга 
окшош болуп жаралганбыз.

Биз али ыйыктар эмес экендигибизди 
унутпайлы, бирок ошого аракет кылалы. Ошон 
үчүн өзүбүздүн кылмыштарыбызга жана жолубуз 
болбой жатканына чыдамкай бололу. 

Жүрөк эмнеге толсо, ооздон ошол чыгат, 
ошон үчүн эмне сүйлөсөк дагы башкалардын 
пайдасы үчүн болсун. Бир нерсе берүүдөн 



42

Берүү жөнүндө

мурун, бере турган нерсең болуш керек. Кимдер 
берүүгө чакырылса, баарынан мурун Кудайды 
таанып билүүдө өсүүсү керек.

Бир жолу мага бир аябай бай индиялык 
айым келди. Отургандан соң ал мындай деди: 
«Мен сиздин ишиңизге катышкым келет». 
Уламдан - улам көптөгөн адамдар Индияда бизге 
ушундай түрдө жардам сунушташат. Мен макул 
болдум. Бирок ал ошол эле замат өзүнүн бир 
алсыздыгын ачты: «Мен элеганттуу сарийлерди 
жакшы көрөм». Ал кийип турган сарий сегиз 
жүз рупийдин тегерегиндеги болушу мүмкүн. 
Меникинен жүз эсе кымбат турган. 

Мен Мариям Кызга бул аялдын сөзүнө туура 
жооп тапканга жардам берсин деп сыйындым. 
Мен сага мындай дедим: «Сариден баштайлы. Сиз 
кийинкиде сегиз жүзгө сари сатып алгандын ордуна 
беш жүзгө сатып алыңыз. Ал эми арткан акчага 
сариси жок аялдарга бир нече сари сатып алыңыз». 
Бүгүн бул аял мен буйрук бербесем дагы жүз рупий 
турган сарини кийип жүрөт. Ал мага бергенинен дагы 
көп нерсе алганын айтты. Менин оюмча, байлыкка 
байланган адам чынында – эң байкуштардын бири. 
Бирок ал өзүнүн байлыгын жакырларга кызмат 
кылганга колдонуп баштаса, ал эң бай адам боло 
баштайт. Тырышчаактыкка, билимге же чечендикке 
караганда мээримдүүлүк көп жандарды куткарды. 
Мээримдүүлүк бар жерде ыйыктык ушунчалык тез 

өсөт. Дүйнө жанынын бардыгынча мээримдүүлүктү 
жана жумшактыкты издейт. 

Унутпа – биз бири-бирибизге муктажбыз. 
Жакшылык менен жамандыкты айырмалаган 

табигый абийир ар бир адамда бар. Мен миңдеген 
ишенүүчү жана ишенбеген адамдар менен иштейм, 
жана Кудайга жакындатуу менен абийир алардын 
жашоосунда кандай иштегенин көрөм. Ар бирибизде 
Кудайга болгон ченемсиз суусоо жашайт. Эгер биз 
баарыбыз жакыныбыздан Кудайды көрө алсак, бизге 
танкалар менен генералдар керек болот беле?

Сени сүйгөндүктөн Өзүн калдыксыз 
бергенди, сен дагы калдыксыз сүй.

Ыйык Клара Ассизская

Бергиле, ошондо силерге берилет.

Ыйса 
Лука 6:38

Ыйыктык ж¸н¿нд¸

Биздин кызмат – өлүк эмес тирүү 
Кудайдын; Сүйүүнүн Кудайынын 
сүйүүсүн берүү.

Тереза Эне

Силерге буйругандарымдын 
бардыгын аткарууну аларга үйрөткүлө. 
Бул дүйнөнүн акырына чейин, бардык 
убакта, Мен силер менен болом». 
Оомийин.

Ыйса
Матай 28:20

Кудай бизге эмне айтып жатканы менен ишибиз 
болуш керек, бирок Ал муну айтыш үчүн эмнени 
колдонгону менен эмес. Мен жөн гана Анын 
колундагы калеммин. Ал эртең менден дагы маанисиз, 
куралсыз бирөөнү таап алат, жана менин оюмча аны 
менен жана ал аркылуу көбүрөөк керемет жасайт. 

Биз баарыбыз муну билебиз. Ал бизди жараткан, 
жана бизди сүйгөн Кудай. Ага кайрылганда биз 
Андан сурасак болот: «Ата, мага жардам бер! Мен 
ыйык, боорукер болгум келет, мен сүйгүм келет». 
Ыйыктык бул – байлар үчүн арналган баалуулук 
эмес, ал атайын тандалган кээ бирлер үчүн гана эмес. 
Биз баарыбыз ага чакырылганбыз, сен, мен жана 
башкалар. Жана бул оор тапшырма эмес, анткени 
сүйгөнгө үйрөнүү менен биз ыйыктыкка үйрөнөбүз. 

Ыйык болуш үчүн бизге керек болгон эң 
биринчи нерсе – бул каалоо. Ыйса биз Анын 
Атасындай Ыйык болушубузду каалайт. Ыйыктык 
кубаныч менен Кудайдын эркин аткаруудан турат. 

«Мен ыйык болгум келет» деп айтуу: 
«Мен бардык Кудай эместен бошонгум келет» 
дегенди билдирет. Мен жүрөгүмдү бардык 
материалдык нерселерден тазалайм. Мен 
өз каалоомдон, жактырган нерселеримден, 
фантазияларымдан, туруксуздуктарымдан 
баш тартам, жана мен Кудайдын эркине өтө 
берилген кул болуп калам».

Ыйык болуу үчүн момундук жана сыйынуу талап 
кылынат. Ыйса бизге кандай сыйынууну үйрөткөн 

жана бизге Ал сыяктуу жүрөгүбүз менен, момун 
жана баш ийчээк болууга үйрөнүүнү осуят кылган. 
Эгер биз унчукпоо деген эмне экенин билбесек, 
булардын бири да ишке ашпайт. 

Момундук сыйынуу сыяктуу эле, жүрөккө 
кайрылган Кудайдын жанында тынчтыктын даамын 
татып калган угуунун, акылдын жана тилдин 
жардамы менен өсөт. Ыйса берген момун жана 
тил алчаак жүрөгүбүз менен ыйыктыктын сабагын 
үйрөнгөнгө эмгектенип көрөлү. Бизге берилген 
биринчи сабак бул Жүрөк, абийирибизди сынап 
көрүү, ал эми калганы: сүйүү жана кызмат келет.

Мындай сыноо бир гана биздин жеке 
куралдарыбыз аркылуу эмес, көбүнчө Ыйса менен 
биздин ортобуздагы терең алмашуулар аркылуу 
аткарылат. Өзүбүздүн жеке алсыздыктарыбызды 
караганга бир дагы убакыт коротпой, жүрөгүбүздү 
Кудайга көтөрүп, Анын жарыгы бизди жарык 
кылуусуна жол беришибиз керек. 

Эгер сен момун болсоң сага мактоо да, жек 
көрүү да, эч нерсе тийбейт, анткени сен өзүңдүн ким 
экениңди билип турасың. Эгер сени соттошсо бул 
сени ачуулантпайт, эгер сени кимдир бирөө ыйык 
деп эсептесе, сен муну менен мактанбайсың. Эгер 
сен – ыйык болсоң, Кудайга даңк! Эгер сен күнөөкөр 
болсоң, андай бойдон калба. Машайак бизден эң 
жогорку максаттарды коюшубузду талап кылат, 
Ыбрайымга, Дөөткө же башка адилеттүүлөргө эмес, 
бирок Асмандагы Атабызга окшош болууну.  



48

Ыйыктык жөнүндө

Силер Мени тандаган жоксуңар, Мен силер-
ди тандап алдым (Жакан 15:16).

Менде, бардык жерде Машайактын берилгендиги 
токтоосуздан кайрадан жашап жаткандай сезим, 
дайыма жашайт. Биз ага катышканга даярбызбы? Биз 
жакырчылык болуп жаткан жерде гана эмес, бирок 
бардык жерде, бүт дүйнөдө башкалардын кайгысын 
бөлүшкөнгө даярбызбы? Менимче, жакырчылык 
менен кайгынын көйгөйүн чечүү, Батышка 
кыйыныраак. Көчөдөн ачка адамды таап, ага бир 
чыны күрүч, же бир бөлүк нан берүү менен, анын 
курсагын тойгуза алам. Бирок четке кагылган, өзүн эч 
кимге кереги жок сезген, сүйүктүү эмес, коркунучта 
жашаган, коом аркылуу четке кагылганын билген 
адам жакырчылыктын эң эле терең жана оор түрүн 
башынан өткөрөт. Жана ушундай жакырчылыкка 
каршы дары табуу алда канча кыйыныраак. 

Адамдар Кудайга абдан ачка болуп калышты. Алар 
сүйүүгө суусап жатышат. Биз ушуну түшүнөбүзбү? 
Ушул жөнүндө билебизби? Көрөбүзбү? Ушул 
нерселерди көргөнгө бизде көз барбы? Биздин 
көздөрүбүз эч нерсеге токтолбостон, бул дүйнөгө 
тийбей жанынан өтүп бара жаткандай адашып 
жүрөт. Биз көзүбүздү ачып көрүшүбүз керек. 

Биз Машайакты көрө албайбыз: кантип Ага өз 
сүйүүбүздү билдиребиз? Бирок биз жакыныбызды 
көрө алабыз, жана ага Машайакка кыла 
тургандарыбызды кыла алабыз. Кудай бизди колдоно 

алышы үчүн Ага ачык бололу. Сүйүүбүздү иш жүзүнө 
ашыралы. Өз үй-бүлөбүздөн, тегерегибиздеги 
кошуналардан баштайлы. Бул кыйын, бирок так ушул 
жерден бары башталат. Биз Машайактын – сабакка 
бекитилген, жемиш берүүчү кызматташтарыбыз. 

Бул жөнүндө унутпа. Бир киши дагы биз үчүн 
маанилүү. Бир адамды сүйүш үчүн, ага жакын 
болуп калыш керек. Иш кылыш үчүн атайын бир 
белгиленген сандагы муктаж болгон адамдарды 
күткөндө, биз сандарда жана статистикада адашып 
калабыз жана бир дагы кишиге урмат же, сүйүү 
көрсөтө албай калабыз. Бул дүйнөдөгү ар бир жан 
мен үчүн кайталангыс. 



Биздин бир туугандар Цейлондо болгондо, ушул 
өлкөнүн бир министри мага ушундай бир таң калыштуу 
нерсени айтты: «Билесизби Эне, мен Машайакты 
сүйөм, бирок машайакчыларды жек көрөм». Мен: 

“Кантип ушундай болсун”, – деп сурадым. «Анткени, 
машайакчылар бизге Машайакты алып келишпейт. 
Алар өздөрүнүн машайакчылык жашоосун толук 
жашашпайт». Ганди дагы ушуга окшош бир нерсени 
айткан: «Эгер машайакчылар чындап машайакчылык 
жашоодо жашашса, Индияда бир дагы индуист адам 
калмак эмес?». Бул чын эмеспи? Машайакка болгон 
сүйүү бизди эсептешпестен өзүбүздү сарптап бергенге 
алып барышы керек. 

Кудайдын бизге болгон жеткилең эрки кандай? 
Сен ыйык болуп калышың керек. Ыйыктык – бул 
Кудайдын бизге берген белектеринин эң жогоркусу, 
себеби Ал бизди ушул үчүн жараткан. Баш 
ийигенди сүйгөн адамга – бул милдеттен да жогору; 
ыйыктыктын сыры мына ушунда. 

Ыйык Франциск айткандай, ар бирибиз Кудайдын 
көз алдында ким болсок ошолбуз; андан жогору да, 
кичине да эмеспиз. Биз баарыбыз ыйык болгонго 
чакырылганбыз. Жана бул чакырыкта эч кандай таң 
калыштуу нерсе жок. Биз Кудайга окшош болуп сүйүш 
үчүн жана сүйүктүү болуш үчүн жаратылганбыз. 

Ыйса биздин жеткилеңдигибизди сөз менен айтып 
жеткире алгыс аябай дегенде каалайт. «Кудайдын 
каалоосу – силердин ыйыкталышыңар?» 
(1 Тесалоникалыктарга 4:3). Анын Эң Ыйык 
Жүрөгү, биздин ушул жол менен алдыга кетип бара 
жатканыбызды көрүү үчүн, кандыргыс эңсөөгө толгон. 

Күн сайын, дагы жогорку берилгенге көтөрүлүш 
үчүн чыгарган чечимибизди жаңылантып турушубуз 
керек, биздин биринчи жолку кайрылганыбыздай 
болуп: «Теңир, менин Сага болгон кызматымдагы 
бардык жакшы чечимдериме жардам бер, жана мага 
чындап бүгүн баштаганга ырайым кыл, себеби менин 
ушуга чейинки кылгандарымдын баары – эч нерсе 
эмес». 

Бирок, бизге жаңыланууга муктаж экенибизди 
мойнубузга алганга момундук жетишпесе, биз 
жаңылана албайбыз. 



51

Ыйыктык жөнүндө

Коркпо. Айкаш жыгач жана кыйынчылыктар сага, 
сени менен кайгысын бөлүшө алган Ыйсанын, сени 
ушунчалык Өзүнүн Жүрөгүнө жакындатканынын 
белгиси катары келет. Кудайсыз биз айланабызга баш 
аламандыкты жана кайгыны гана тарката алабыз. 

Биз баарыбыз ушунчалык Кудай жашаган бейишке 
умтулабыз, бирок Аны менен асманда болгонго 
жана азыр, бүгүн, ушул убактарда кубанганга 
мүмкүнчүлүгүбүз бар. Бул жерде, азыр Аны менен 
бактылуу болуш үчүн Ал сүйгөндөй сүйүшүбүз керек, 
Ал жардам бергендей жардам беришибиз керек, 
Ал бергендей берип, Ал кызмат кылгандай кызмат 
кылып, Ал колдогондой колдоп, Аны менен күнү түнү 
жакын жашап, Анын катышуусун сезишибиз керек. 

Ыйса сенин иштериңде жардам берет, сен Ага 
жолтоо болбой, жол берсең. Эгер биз Кудайдын 
ойлоруна ылайыгы келбеген бир нерселерди же, 
бирөөлөрдү чаптай берсек, кийлигишкен болобуз. 

Ички дүйнөңдө өзүңө талаптуу бол, жана 
сырттан алган нерселериңе дагы ошондой бол. 
Сенин жаныңда укмуштуудай нерселерди айтса 
дагы, таң калыштуу долбоорлорду ойлоп табышса, 
дагы эч нерсе сени Кудайга алып келген конкреттүү 
белегиңден алаксытпашы керек. 

Сыноо убагында, Теңир биздин жаныбызда 
болсун деп сураналы. Коркпойлу, анткени бизди 
сүйгөн Кудай жардамга кечикпей келет. Өзүңдү жана 
башкаларды сыйлаганың боорукердикти талап кылат, 
бирок сентименталдуулуктан алыс болушубуз керек. 

Бул жерде эч кандай көңүл чөгүү жана үмүтсүздүк 
болбошу керек. Эгер биз Кудайлык сүйүүнүн 
назиктигин таанып билсек бул нерселер эч кандай 
мааниге ээ болбой калат. Сен Ал үчүн баалуусуң. Ал 
сени ушунчалык сүйгөндүктөн Өз алакандарына 
жазып койгон. Качан сенин жүрөгүң бушайман 
болуп жатканда, жараланганда, талкаланганда бул 
сөздөрдү эсте жана кайтала: «Мен Анын көз алдында 
баалуумун. Ал мени сүйөт. Ал мени атыман чакырды. 
Мен Ага таандыкмын. Ал мени сүйөт. Кудай мени 
сүйөт». Ушул сүйүүнү сага далилдеш үчүн Ал айкаш 
жыгачта өлгөн. 

Биз Ага канчалык окшош эмеспиз. Бизде сүйүү, 
боорукердик, ырайым, мээримдүүлүк канчалык аз. 
Биз Ага ушунчалык жакын болгонго, Анын жүрөгүнө 
кирүүгө татыктуу эмеспиз. Өзүбүздүн күнөөлөрүбүз 
менен, биз канчалык Анын жарааттарын оорутуп 
жатабыз. Ошондуктан жалгыз жөнөбөй, Анын 
колдоруна өз колубузду берели. Бизди Атабыз 
сүйөт. Ал бизге ысым берди. Биз өзүбүздүн бардык 
жардылыгыбыз менен, күнөөлөрүбүз менен, 
алсыздыктарыбыз менен жана кайрымдуулугубуз 
менен Ага таандыкбыз. Биз – Аныкыбыз. 
Жашообуздун калыбына келиши биздин Ыйса 
Машайакта, Теңирибизде канчалык терең жана кенен 
тамырланганыбыздан көз каранды болот. 

Индияда чоң болуп иштегендер, функционерлер 
менден: «Сиз эмне бизди баарыбызды машайакчы 
кылайын деген оюңуз барбы?» деп сурашканда, мен: 
«Албетте, мен силерге өзүмдө болгон асыл нерсени 

бергим келет, бирок бере албайм. Силер дагы ага ээ 
болушуңар үчүн мен бир гана сыйына алам». 

Башка бир жолу бирөө менден: «Эмне үчүн сиз 
чет жерге кетип жатасыз? Индияда кедейлер аз беле?» 
дегенде, мен: «Ыйса бизге бардык элдерге жакшы 
кабар тараткыла деген эмес беле?» дедим. Анын 
сүйүүсү жана боорукердиги жөнүндөгү кабарды 
жеткирүү үчүн биз бүткүл дүйнөнү кесип өтүшүбүз 
керек. Бир жолу Индиялык врач мага коллегалары 
айыкпас оору деп карабай койгон адамга биздин бир 
биртууган кандай кам көргөнүн жана ал: «Мен бул 
жерге Кудайсыз келгем. Эми бул жерден Кудай менен 
кетип жатам» дегенин айтып берген. 

Адеп-ахлактуу «кайтадан куралдандыруунун» 
эмгеги унчукпоодо, сый менен жана сүйүү менен 
таркайт. Канчалык байкалбаса ал ошончолук жакшы 
кабыл алынат. Жандан жанга – бири өткөрөт, бири 
кабыл алат.  



Биз, өз жашообуздун толугу менен Ыйса 
Машайак жашаган жана Аны менен жашаган мисалы 
менен башкаларды күч менен окутушубуз керек, 
Жакшы кабардын чындыгын Ыйсага жана жыйынга 
болгон берилгендигибиз жана ысык сүйүүбүз менен 
күбөлөндүрүшүбүз керек. Ал эми Кудайдын Сөзүн 
жыйын үйрөткөндөй коркпостон, ачык, түшүнүктүү 
кылып мүмкүнчүлүк болгон сайын айтышыбыз керек. 

Азгырыктарды башынан өткөрүп жаткандарга 
сыйынуубуз менен, кечирүү жана түшүнүү менен 
көмөктөшүшүбүз керек. Эгер, мүмкүн болсо сөз 
менен жардам берип, алардын жалгыздыгына жардам 
бергенге, оорулууларга жана көңүлү чөккөндөргө кам 
көрүп, аларга сүйүү жана камкордук менен мамиле 
кылып, алардын оорусуна жана коркунучуна көңүл 
буруп, алар менен бирге айыгуусу үчүн сыйынып, 
аларды өздөрүнүн кыйынчылыктарын Теңирге 
беришине көмөктөшөлү. 

Чыдамкайлык менен адилетсиздикте мамиле 
кылып, жамандык кылып жаткандарга каршылык 
көрсөтпөшүбүз керек. Эгер бизди оң жагыбызга урса, 
сол жак бетибизди тосуп берели, эгер биздин бир 
нерсебизди алып алышса, кайра аны алып алганга 
умтулбайлы. Бизди кемсинтсе кечирели, өч алуу рухун 
жок кылалы, жакшылык менен жооп берүү менен 
душмандарыбызды сүйөлү, бизди куугунтуктагандар 
үчүн сыйынып, бизди каргагандарга батабызды 
берели.



Сүйүүгө, жана ишенимдүүлүккө, болгон жол:
Баары талкалангандай сезилсе дагы, биздин 

Кудайыбызга, Атабызга, артка кайтпастык менен 
биротоло, берилели. 

Бир гана Аны өзүбүздүн чебибиз жана 
коргонучубуз кылып, ар кандай шектенүүлөрдөн 

жана көңүл чөгүүлөрдөн баш тартып, бардык 
коркунучтарды жана түйшүктөрдү Теңирге 
тапшырып, накта эркиндикте алдыга кеткенди 
уланталы.

Алдыбызга кандай гана тоскоолдуктар келсе 
дагы, Кудай үчүн баары мүмкүн экенин билип, 
тайманбастан эр жүрөк бололу. 

Тайманбастык ишенимде, бардык нерседе 
балдардай болуп, Асмандагы Атабызга таяналы, 
Анын Аталык кайрымдуулугуна тайманбастык менен 
ишенели. 

Бизге болгон сүйүүсүнө жана аны бардык жерде ар 
кандай жолдор менен көрсөтүп жаткан Кудайыбызга 
ыраазычылык билдирели. Ал эми өзүбүз бул сүйүүгө 
жооп кылып, ыраазычылыкта жана табынууда 
ыйыктыкты тандайлы, себеби Ал ыйык.

Мен Кудайдын бар экенин 
билгенден баштап, өзүмдүн Ал үчүн 
гана жашабасам, жашай албастыгымды 
билдим. Ишеним дүйнөнүн маскасын 
чечип жана баарынан Кудайды 
ачат. Ал баарын мүмкүн кылып 
тынчсыздануу, кооптонуу, коркунуч 
деген түшүнүктөрдү жокко чыгарат. 
Ошондуктан ишенүүчү өз өмүрүн 
тынчтыкта жана бейпилчиликте, 
энесинин колун кармап, терең кубаныч 
менен жанданып бара жаткан баладай 
болуп өтүп кете берет. 

Шарль де Фуко

«Азыр ишенип жатасыңарбы? Мына, 
ар кимиңер ар кайсы жакка чачырап кете 
турган убак келе жатат, атүгүл, келип 
да калды. Силер Мени жалгыз таштап 
кетесиңер. Бирок Мен жалгыз эмесмин, 
анткени Атам Мени менен. Мен муну 
силерге Менин тынчтыгым силерде 
болсун деп айттым. Бул дүйнөдө азап 
тартасыңар, бирок кайраттуу болгула, 
анткени Мен бул дүйнөнү жеңдим».

Жакан 16:31-33

Эмгек жана кызмат 
ж¸н¿нд¸

Эгер Кудай менден дагы эч нерсеге 
арзыбаган адамды тапса, анда ал аркылуу 
Кудай мындан улуу иштерди кылат деп 
ойлойм. 

Анткени бул иш – Анын иши.

Тереза Эне

Менин сага болгон ырайымым 
жетиштүү. Анткени Менин күчүм 
алсыздыкта жеткилең болот.

Ыйса – Пабылга 
2 Корунттуктарга 12:9

Мен иштеп жаткан убакта оюмду толугу менен 
Кудайга бура албайм, бирок Кудай менден муну 
талап кылбайт. Ошондой болсо дагы мен болгон 
күчүм менен ар бир ишимди Ыйса менен жана Ыйса 
үчүн кылганды каалап ошого умтулсам болот. Бул 
эң сонун, жана так ушуну Кудай каалайт. Ал биздин 
эркибиз жана каалообуз. Ал, биздин үй-бүлөбүзгө, 
балдарыбызга, бир туугандарыбызга жана кедей-
кембагалдарга кайрылышты каалайт.

Биз өтө жөнөкөй курал болуп кала беребиз. 
Эгер электроприборду карап көрсөк, анын ичинде 
проводдордун чырмалышканын көрө алабыз – алар 
чоң жана кичине, эски жана жаңы, кымбат жана арзан. 
Эгерде ток алар аркылуу өтпөсө, жарык болбойт. Бул 
проводдор – сен экөөбүз. Ток – бул Кудай. 

Биз, Кудайдын өзүбүздөн токту өткөргөнгө жана 
бизди колдонуп дүйнөгө жарыкты жандырганга 
мүмкүнчүлүк бергенге бийлигибиз бар. Же 
болбосо колдонулгандан баш тартып, ошону менен 
караңгылыкты таратканга түрткү боло алабыз. 

Балким, коңшу үйдө сокур адам жашайт, жана 
сен аныкына кирип, газета окуп бергениң аны 
кубандырмак. Мүмкүн, ал жакта бир үй-бүлө жашайт, 
жана алар сага маанилүү болбогон, жөнөкөй бир 
нерсеге муктаж, мисалы: баласын жарым саат карап 
турган адамга муктаж болуп жатышат. Ушул сыяктуу 
көпчілік кичинекей, маанисиз сезилген нерселер бар, 
ошондуктан аларды көптөр унутуп коюшат. 

Мен эч качан топ адамдар же көп массадагы 
адамдар жөнүндө ойлонбойм, мен көбүнчө атайы 
бир адам жөнүндө ойлоном. Эгерде, мен көп адамдар 
жөнүндө, масса жөнүндө ойлонсом, анда эч нерсе 
кыла олбойт болчумун. Мен үчүн бир инсан маанилүү. 
Мен бетме-бет жолукканга ишенем.

Биздин жүрөгүбүздүн толуктугу иштерибизден 
көрүнөт: менин ала оорулууга болгон мамилем, же 
өлүм алдында турган адамга, же үйү жок адамга 
болгон мамилемен. Биздин хосписте көбүнчө 
өлүм алдында турган адамдарга караганда үйү жок 
адам менен иштеген кыйыныраак. Себеби өлүм 
алдындагылар Кудайга кеткенге даяр болуп, күтүшүп, 
тынчтанып калышат. 

Ала оорулуунун денесине тийгенде, машайыктын 
денесине тийип жатканыңа толук ишенсең болот. 
Бирок көчөдө арак ичип отурган орокеч жөнүндө 
сөз боло турган болсо, сенин алдыңда Ыйса турат, 
деп айтуу кыйын. Ушул адамдарга кайрымдуулук 
көрсөтүш үчүн биздин колдорубуз канчалык таза 
жана сүйүүчү болуш керек. 

Руханий жакыр адамдан Ыйсаны көрүш 
үчүн, бир гана таза жүрөккө ээ болуш керек. 
Кудайдын образы адамда канчалык бузулган болсо, 
бизде ага болгон кызматыбызда, андан Ыйсаны 
көргөнгө ошончолук ишеним жана издөө болуш 
керек. Жүдөгөн рухта эң жарды ичинде катылган 
Ыйсага болгон кызматыбызды эң жогорку деп 
эсептеп, ушул ишибизди бир туугандык жардам 

менен шыктандырылып, терең ыраазычылык жана 
такыбаалык менен кылалы. 

Эгерде мен келемиш бетин, бутун тиштеп салган 
аялды алып кетпесем ж.б.у.с. – анда мен Ырайымдын 
Миссионеры боло алмак эмесмин. Жийиркенүү 
кадимки адамдын сезими. Эгерде биз кызматка бүт 
жүрөгүбүз менен, эркин берилсек, анда ушул сыяктуу 
сезимдерге карабастан ыйык болуп калабыз. Ыйык 
Франциск Ассизский ала оорулууларды көргөндө 
кускусу келчү, бирок кийин жийиркеничин жеңип 
чыкты. 

Сен эмне гана кылбагын, жада калса бир адамга 
көчөдөн өткөнгө жардам берсең дагы Ыйса үчүн 
кылган болосуң. Бир стакан суу берсең, Ыйсага 
берген болосуң. Бул өтө кичинекей кеңеш, бирок 
чексиз зарыл жана күндөн күнгө жашооңду ыйыктайт. 

Биз Ыйсанын сүйүүсүнөн коркпошубуз керек, Ал 
сүйгөндөй сүйгөндөн коркпошубуз керек. Кандай 
гана эмгек болбосун, эң жөнөкөй жана байкалбаган 
болсо дагы, Машайыкка болгон чыныгы сүйүү менен 
жасаш керек. Сенин эмгегиң кандай гана сонун 
болбосун ага байланба, дайыма аны таштаганга даяр 
бол. Сен кылып жаткан нерсе – сеники эмес. Кудай 
сага берген таланттар сага таандык эмес, сен аларды 
Кудайдын даңкы үчүн колдонушуң үчүн берилген. Кең 
пейил болуп, сендеги болгондун баарын Теңириңе 
жагуу үчүн колдон. Биз эмнеге үйрөнүшүбүз керек? 
Момун жана тил алчаак болушубуз керек. Эгер биз 
ушундай болуп калсак, биз сыйынганды үйрөнөбүз; 

сыйынганды үйрөнгөн соң, биз Ыйсага тиешелүү 
болуп калабыз, ага тиешелүү болгон соң, биз 
ишенгенге үйрөнөбүз; ишенгенге үйрөнгөн соң, 
сүйгөнгө үйрөнөбүз; сүйгөн соң, кызмат кылганга 
үйрөнүп калабыз. 

Сыйынууда бол. Сыйынуу менен сен ишенимге ээ 
болосуң, ишенимге ээ болгон соң, сен өзүң эле кызмат 
кылганга умтула баштайсың. Сыйынган адам, бир гана 
ишене алат; эгер ишеним бар болсо, ал сөзсүз ишке 
ашканга умтулат. Иш жүзүндө көрсөтүлгөн ишеним – 
кызмат деп аталат. 

Бир адамга болгон кызмат – бул сүйүүнүн 
жемиши. Сүйүү бизди «мен кызмат кылгым келет» 
деп айтканга алып барат. Жеткилең кызматтын 
жемиши – тынчтык. Биз бардыгыбыз тынчтык үчүн 
эмгек кылышыбыз керек. 

Бир нече күн мурун менден, политиктерге 
кандай кеңеш берет элеңиз, деп сурашты. Мен бул 
көйгөйлөргө кийлигишкенди жаман көрөм, бирок 
бул жерде жооп шыр эле пайда болду: «Алар көп 
убактысын тизе бүгүп туруу менен өткөрсө болмок. 
Менимче бул аларга жакшыраак башкарганга 
жардам бермек». Жашаган жериңдеги чөйрөгө 
Кудайдын көрүнүшү болуп турганга аракет кыл. 
Биз көп учурда эң бактысыздардын рухуна, качан 
аларды сүйгөн жана аларга кам көргөн адамдар 
көп экенин байкаганда, кубаныч кайтып келгенин 
көрөбүз. Ал эми оорукчандар болсо жакшыра 
башташат. 

Качан биз байкуштарга кызмат кылганда, бизге 
Кудайга жаккан ишти кылганга эң сонун мүмкүнчүлүк 
берилип жатканын унутпайлы! Качан биз өзүбүздү 
бүт жүрөгүбүз менен байкуштарга бергенде, алардын 
талкаланган жүзүндө биз Ыйса Машайыкка кызмат 
кылган болобуз. Ал деп өзү айткан: «Муну силер, 
Мага кылдыңар» деп.

Кичинекей курмандыкты кылганга 
туура келсе да, бир дагы мүмкүнчүлүктү 
өткөрүп ийбе – жылмаюу болобу, 
жагымдуу сөз болобу; эң кичине иштерди 
дагы кылдаттык менен жаса, баарын 
сүйүү менен кыл.

Лизьеден Ыйык Тереза

Падыша аларга мындай деп жооп берет: 
“Силерге чындыкты айтып коёюн, Менин 
бул кичине бир туугандарымдын бирине 
жакшылык кылганыңар, Мага кылганыңар”.

Ыйса
Матай 25:40 

Ыйса ж¸н¿нд¸

Ыйса – айта турган бул чындык.

Тереза Эне 

Чындыкты, силерге чындыкты айтып 
коёюн, Мен кылып жаткан иштерди Мага 
ишенген адам да кыла алат, атүгүл, алардан 
да чоң иштерди кыла алат. Анткени, Мен 
Атама кетип жатам. Атасы Уулу аркылуу 
даңкталышы үчүн, Атамдан Менин 
ысымым урматына эмнени сурасаңар 
да, Мен аны аткарам. Менин ысымым 
урматына эмнени сурасаңар да, Мен аны 
аткарам.

Ыйса
Жакан 14:12-14

Илгери, илгери бир чымчык жашаган экен. 
Айкаш жыгачтагы Ыйсаны жана Анын тикенектүү 
таажысын көрүп, анын жанында учуп жүрүүнү чечти. 
Бирде жакын учуп келип, бирде алыс учуп анын 
тикенегинин бирин алып кетүүгө аракет кылды. 
Качан анын бирине жеткенде ал анын өзүн сайып 
жиберди. Ошондон баштап бул чымчык кызыл моюн 
деп аталат. 

Биздин ар бирибиз ушул чымчык болушубуз 
керек эле. Мен эмне кылдым? Кандай жеңилдик 
алып келдим. Менин эмгегимдин мааниси барбы? 
Кызыл моюн чымчык жөн гана тикенекти алып 
салгысы келген. Качан мен айкаш жыгачты караганда 
ал жөнүндө эстейм. Биз көп учурда эч нерсени 
көрбөй эле карай беребиз. Мен муктаж болгон, 
байкуш адамды көрө аламынбы? Эгер Ыйса менен 
чокуга жеткибиз келсе, анда ар бирибиз өз айкаш 
жыгачыбызды көтөрүп, Аны менен чогу Галгофага 
чейин барышыбыз керек. Анык болуш үчүн 
курмандык бизди өзүбүздөн бошотуш керек. Ыйса 
биздин ар бирибизди дүйнөгө, Анын сүйүүсү жана 
жарыгы болуубуз үчүн тандап алган. 

Биз Аны эмес, Ал бизди тандап алганын эсиңден 
чыгарба. Биз эң сонун нерсени аткаруу менен Ага жооп 
беришибиз керек. Бул үчүн биз өзүбүздү толугу менен 
Ага беришибиз керек. Биз Ыйсаны кармап алышыбыз 
керек, Ага илинип калышыбыз керек, Аны кармап 
алып, эч качан, бир дагы көз ирмемге кое бербешибиз 
керек. Биз Ыйсаны сүйүп калышыбыз керек. 

Тазалык убадамды берүү менен мен бир гана 
күйөөгө тийүүдөн баш тартпайм, бирок Кудайга 
менин бардык берилген нерселериме бийлик 
жүргүзүүсүнө толук мүмкүнчүлүк берем. Мен 
абийирим менен экинчи эркекти аял эркекти сүйгөн 
сүйүү менен сүйө албайм. Менин башка жанга 
берилгенге укугум жок, бирок бир гана Кудайга. 

Эми эмне биз жүрөктөн айрылган жандар же 
бир жыгачтан жазалган нерселер болуп калдыкпы? 
Биз эми жөн гана: «Мага баарыбир. Бардык адамдар 
мага бирдей деп айта алабызбы»? Жок, албетте жок. 
Биз ички дагы, сырткы дагы бүтүндөй өмүрүбүздү 
арнаган Кудайда сырыбызды сактап, кандай болсок 
ошондой бойдон калышыбыз керек. 

Тазалык бул менин күйөөсүз жашаганым гана 
эмес. Бул менин Ыйсаны эч ким менен бөлө алгыс 
сүйүү менен сүйгөнүмдү билдирет. Тазалык бул – 
терең, тирүү, реалдуу нерсе. Бул Аны эркиндиктин 
жана жакырчылыктын жеткилең жана назик 
толуктуктугунда сүйүү дегенди билдирет. 

Ыйсанын: «Бири бириңерди мен силерди сүйгөндөй 
сүйгүлө» (Жакан 15:12) деген сөздөрү биздин 
өзүмчүлүгүбүздү жалыны менен жалмап жана бизди 
жаркыратып турган жарык болуп калышы керек. 
Тирүү калыш үчүн, сүйүү курмандыктар менен 
тойгузулуш керек, ал эми биринчи курмандык бул 
«Мен». Өзүңдөн баш тартуу бул демек өз эркиңди, 
акылыңды жана жашооңду ишенимде берип салуу 
дегенди билдирет. Менин жаным караңгычылыкка 

матырылып калышы мүмкүн; жана сыноо менин 
сокур тануума керектүү текшерүү.

Дагы, өзүңдөн баш тартуу – демек сүйүү. Биз 
канчалык өзүбүздөн баш тартсак ошончолук Кудайды 
жана адамдарды сүйө баштайбыз. 



Мен Ыйсанын мага болгон жана менин Ыйсага 
болгон сүйүүмө ишенеминби? Бул ишеним күндүн 
нуру сымал жашоонун маңызын көтөрөт, ыйыктыктын 
гүлдөрүн гүлдөтөт. Бул ишеним – ыйыктык орноп 
калган таш. Ага ээ болуш үчүн биз эмне кылышыбыз 
керек. Биз Ыйсаны билишибиз керек, сүйүшүбүз 
керек жана Ага кызмат кылышыбыз керек. Биз Аны 
сыйынуу, ой жүгүртүү жана руханий эмгек аркылуу 
билебиз. Биз Аны, Аны менен болгон терең, жеке 
жолугушууда, обочолонууда билебиз. Жүрөгүбүздүн 
тереңиндеги ыйыктыкта, Аны менен обочолонуп 
жашаганга аракет кылалы. 

Кыйынчылык убакта Ыйса «Сенин эркиң 
болсун» деген. Жада калса ушул көз ирмемде дагы 
Ал үчүн ушундай деп айтуу эң чоң сыноо болгон. 
Коментарийлерде Ыйса Голгофадагыга караганда 
Гефсиман багында катуураак кыйналган деп айтышат. 
Себеби ал жерде Анын жаны жана жүрөгү керилген, 
ал эми Голгофада денеси. Биз бул убактарда Ага 
канчалык кыйын болгонун билебиз, себеби Ал Өзү 
«Жык дегенде, бир саат Мени менен бирге сергек 



68

Ыйса жөнүндө

болуп тура албадыңарбы?» деген эле. Ал сооротуу 
күткөнүн билебиз. Ушунун өзү кайтарылгыс сүйүү: эч 
ким аркылуу сүйүктүү болбоо, эч ким аркылуу кабыл 
алынбоо, эч ким болбоо, анткени бардыгын Ыйсага 
беребиз. 

Ыйса бул дүйнөгө келгенде, бул дүйнөнү 
ушунчалык катуу сүйүп калган, ошондуктан, ал 
үчүн Өз жанын берген. Ал биздин Кудайга болгон 
суусунубузду кандырыш үчүн келген. Ал муну кантип 
жасады? Өзү, Өмүр Наны болуу менен. Ал биз үчүн 
кичинекей, морт, куралсыз болуп калган. Нандын 
күкүмдөрү ушунчалык кичинекей, аны жада калса 
кичинекей наристе дагы чайнай алат, өлүп бараткан 
адам дагы жута алат. Ал биздин Кудайга болгон, 
Сүйүүгө болгон суусунбузду кандырыш үчүн Өмүр 
Наны болду. 

Эгер Ыйса бизге окшогон адамдардын бирөө 
болуп келбегенде, биз эч качан Кудайды сүйө алмак 
эмеспиз, деп ойлойм. Биз Кудайды сүйүп калышыбыз 
үчүн, Ал күнөөдөн башка, бардык жагынан 
бизге окшош болуп келген. Кудайдын бейнесине 
окшош болуп жаратылгандыктан биз сүйүш үчүн 
жаратылганбыз, анткени Кудай – Сүйүү. Өзүнүн 
кыйынчылыктары менен Ыйса бизге сүйүү менен 
кантип кечириш керектигин жана момундуктан 
кантип унутуш керектигин үйрөткөн. Ыйсаны тап, 
ошондо сен тынчтык аласың. Сенин Ыйсага болгон 
сүйүүңө бир дагы нерсе тоскоол болушуна жол 
бербе. Сен Ага таандыксың. Сени Андан эч нерсе 

бөлө албайт. Бул нерсе дайыма эсиңде болушу абдан 
маанилүү. Ал сенин кубанычың, сенин күчүң болот. 
Эгер сен ушул осуятты аткарсаң, сени эч кандай 
сыноолор талкалабайт.

Эсиңде болсун: сен кереметтерди жасоо үчүн 
жаралгансың. 

Ыйсага «Ооба» деп айткандан коркпо, себеби 
Анын сүйүүсүнөн ашкан сүйүү жок жана Анын 
кубанычынан ашкан кубаныч жок. Менин сен үчүн 
болгон сыйынуум бул, сен Аны түшүнө алышың үчүн 
жана Анын чакырыгына жөнөкөй эле «Ооба» деп 
жооп бергенге күчүң жетиши үчүн болот. Эмне үчүн 
Ал сени тандады? Эмне үчүн Ал мени тандады? Бул 
жашырын сыр. 

Машайак мындай деген: «Мен ачка болгом жана 
силер мени тойгуздуңар». Ал бир гана нанга ачка 
болгон эмес, бирок сүйүктүү, кабыл алынган жана 
башкаын денеси бирөөгө маанилүү экенин сездирген 
боорукердикке жана сүйүүгө ачка болгон. Ан гана 
жылаңач болбостон, кадыр-барктан жана сыйдан дагы 
ажыраган, себеби жакыр адамга карата кылынган эң чоң 
адилетсиздик – бул анын жакыр экендигин жек көрүү. 
Ал бир гана үйүнөн ажыраган эмес, Ал дүйнөдө болгон 
бардык четке кагылган, куугунтукталган, көчөдө калган 
эч ким кам көрбөгөн адамдардай эле бардык нерсесинен 
ажыраган. 

Сыртка чыгып, ойлонбостон көчөдө отурган 
адамга бар. Балким, бул ага жакпайт, бирок сен анын 
жанында болосуң. Сенин катышууң жанында болот. 
Сенин катышууң, сүйүің жана көңүл бурганың аркылуу 

катышууңду көрүнүктүү кылышың керек. Эмне үчүн? 
Анткени, бул сен үчүн Ыйса. Ооба Ыйса, балким 
Ал сени кабыл ала албайт, ошондуктан сен өзүң Ага 
барганды үйрөнүшүң керек. Ыйса эң жакыр адамдын 
ичинде, бирөө үчүн маанилүү болуш үчүн, ал бир кесим 
нанга гана эмес, сүйүүгө, кабыл алууга ачка болду. 



Менин руханий жашоом эмнеден турат? 
Кудайдык жана адамдык нерселер бир болгон жана 
бири бирине кайтарылгыс толугу менен берилген 
сүйүүдөгү Ыйса менен болгон биримдиктен турат. 
Ыйсанын менден сураганы бул бир гана – Ага өзүмдү, 
өзүмдүн жакырчылыгым жана арзыбаганым менен 
берип салуу. 

Ыйса «Менин сени үйрөтүшүмө жол бер» дейт. 
Ой жүгүртүү убагында бизге «Ыйса мени Өзүңдүн 
момун жана тил алчаак жүрөгүңө окшош кылып 
ыйык кыла көр» тынымсыз кайталоо керек эле. Ыйса 
бизден кандай талап кылса, ошондой рух менен жооп 
беришибиз керек. Жакшы кабар, изилдөө жана ал 
боюнча ой жүгүртүү бизге Ыйсаны жаркшыраак 
таанып билгенге жардам берет. Бирок биз Анын 
бардык болгон момундугунда ким экенин чындап эле 
түшүнөбүзбү?

Ыйса мени Ага таянышымды сурайт; бир гана Ага 
өзүмдүн болгон ишеним берүүмдү; унчукпастан Ага 
толугу менен берилиши каалайт. Жада калса эң кыйын 
учурда, жол жок көрүнгөн учурда дагы Ага толугу менен 

берилишим керек. Мен Кудайдын мен үчүн даярдап 
койгондорун, Анын ойлорун, жолдорун эсептегенден, 
менин канчалык ыйыктыкка жеткенимди түшүнгөнгө 
аракет кылган каалоолорумдан баш тартышым керек. 
Мени канчалык ыйыкташын кааласам, ошончолук 
ушул үчүн болгон ыкмаларды жана жолдорду Кудай 
Өзү тандашына жол беришим керек. 

Сүйүүгө суусаган,
Ал сени карап турат.    
Мээримге чаңкаган,
Ал сенден суранат.
Ишенимдүүлүктү сагынган,
Ал сенден үмүттөнөт.
Оорукчан жана ташталган,
Ал сенден талап кылат.
Үйү жок адам,
Сенин жүрөгүңдүн үйүнө умтулат.
Ал сага суусап жатат.
Ал үчүн ушунун баары боло аласыңбы?

Мына ушул биздин байкоо жүргүзгөн 
жашообуздун жөнөкөйлүгү: ал бизге Кудайды 
бардыгынан, дайыма жана бардык жерде көргөнгө 
мүмкүнчүлүк берет! Ал эми Анын бардык болуп 
жаткан нерселерде катышкан колу, биз кылып жаткан 
бардык нерселерди кылганга мүмкүнчүлүк берет: 
бизди сүйгөн Атабыздын алдында Ыйса үчүн, Ыйса 
менен жана Ыйсада ой жүгүртүп жана эмгектенип, 
үйрөнүп жана мамиле кылып, тамактанып жана уктап, 

Ал ким аркылуу гана келбесин, Аны кабыл алганга 
даяр болушубуз керек. Мени, Ыйсанын Кудайдын 
Сөзүн жарыялоодон мурун, Осуяттарды айтуудан 
мурун элдерди тамактандырганы таң калдырат. 

Ошондон кийин гана окутуп баштаган. 
Ыйсаны кең пейилдик менен сүй; Ага болгон 

ишеним менен кылчактабай жана эч нерседен 
коркпой сүй. Ага толугу менен берил. Эгер сен 
өзүңдүн алсыздыгыңды эмес, Анын сүйүүсүн 
жакшыраак түшүнсөң, Ал сени кереметттерди жасаш 
үчүн курал кылып колдонот. Ага ишен жана Анын 
колуна көздү жумуп, толук ишеним менен берил, 
себеби Ал – Ыйса. Бир гана Ыйса өмүр экенине 
ишен; ыйыктык дагы, сенин жүрөгүңдүн түпкүрүндө 
жашаган ошол эле Ыйса – экенин бил, ошондо 
гана Анын сенин үстүңдөн Өз эркин аткарганга 
мүмкүнчүлүгү болот. 

Ыйса мен ¿ч¿н ким?

Ыйса – бул дене болгон Сөз.
Ыйса – бул Өмүр Наны.
Ыйса – бул биздин күнөөлөрүбүз үчүн 
айкаш жыгачта чалынган курмандык. 
Ыйса – бул айтыш керек болгон Сөз.
Ыйса – бул жарыя кылуучу чындык.
Ыйса – бул басып өтүш үчүн жол.
Ыйса – бул күйгүзүш үчүн жарык.
Ыйса – бул жашап өтүш үчүн өмүр.
Ыйса – бул сүйүш үчүн сүйүү.
Ыйса – бул башкалар менен бөлүшө турган кубаныч.
Ыйса – бул бере турган тынчтык.
Ыйса – бул тойгуза турган ачка адам.
Ыйса – бул суусунун кандыра турган, суусаган адам.
Ыйса – бул кийиндире турган жылаңач адам.
Ыйса – бул кабыл ала турган селсаяк адам.
Ыйса – бул кам көрүш керек болгон оорукчан адам.
Ыйса – бул сүйүш керек болгон жалгыз адам. 
Ыйса – бул кабыл алыш керек болгон куулган адам.
Ыйса – бул жараларын жууш керек болгон ала оорулуу 
адам.
Ыйса – бул жылмайып тосуп алыш керек болгон
үйү жок адам.
Ыйса – бул угуп коюш керек болгон мас адам.
Ыйса – бул коргош керек болгон акылынан тайган 
адам.

Ыйса – бул кучакташ керек болгон наристе.
Ыйса – бул узатып коюш керек болгон сокур адам.
Ыйса – бул ал үчүн сүйлөш керек болгон дүлөй адам.
Ыйса – бул сейилдетип келиш керек болгон баса албаган 
адам.
Ыйса – бул жардамга келиш керек болгон наркоман 
адам.
Ыйса – бул жардам бере турган бузулган аял. 
Ыйса – бул барып көрүп кое турган камактагы адам.
Ыйса – бул кызмат кыла турган кары адам.
Мен үчүн Ыйса – менин Кудайым.
Ыйса – бул менин күйөөм.
Ыйса – бул менин өмүрүм.
Ыйса – бул менин жалгыз сүйүүм.
Ыйса – бул менин бардыгындагы бардыгым.
Ыйса – бул менин бардыгым.

ЫЙСА, мен Сени бүт жүрөгүм менен, бардык болгонум 
менен сүйөм. Мен Сага баарын бердим, жада калса 
өзүмдүн күнөөлөрүмдү дагы, жана Сен мени Өзүң менен 
сүйүүдө жана мээримдүүлүктө никелештирдиң. Эми 
мен түбөлүккө Ыйса Машайыктын колуктусумун. 

Мен эми өзүмө тиешелүү эмесмин.
Тирүүмүнбү же өлөмүнбү мен өзүмдүн 

Куткаруучума тиешелүүмүн.
Менин өздүк эч нерсем жок; 
Кудай – мен үчүн бардыгы, жана менин 

бардык нерсем 
Ага тиешелүү. Мен «Кудай үчүн» же 

«Кудайда» сүйүү дегенди түшүнбөйм, себеби 
булар Кудай менен менин ортомдо бир нерсе 
турганын айтып тургандай.   

Ыйык Екатерина Генуэзская

Атам Мени кандай сүйсө, Мен силерди 
ошондой сүйөм. 

Силерде Менин сүйүүм болсун. Мен 
Атамдын осуяттарын аткаргандыктан, 
Менде Анын сүйүүсү бар. 

Ошол сыяктуу эле Менин осуяттарымды 
аткарсаңар, силерде Менин сүйүүм болот. 

Силерде Менин кубанычым болсун деп, 
силерде толук кубаныч болсун деп, Мен си-
лерге ушул сөздөрдү айттым.

Ыйса
Жакан 15:9-11

Жакырчылык жана 
жакыр адам ж¸н¿нд¸

Кудай жакырчылыкты жараткан 
эмес, аны биз жаратканбыз. Кудайдын 
алдында биз баарыбыз жакырбыз. 

Тереза Эне

Руху жакырлар бактылуу, анткени 
Асман Падышачылыгы алардыкы.

Ыйса
Матай 5:3

Жакыр адам бир гана нанга эмес, адамдык жакшы 
сапатка муктаж. Сүйүү же болбосо биздин башка 
адам үчүн бар болгонубуз биз үчүн абдан маанилүү. 
Адамдарды четке какканда биз эң чоң катачылык 
кетирген болобуз. Биз көчөдө калган жакыр адамдарга 
нан бербегенибиз аз келгенсип, аларга жакшы мамиле 
дагы кылбай калабыз, бирок алар дагы жакшы 
мамилеге Кудайдын балдары катары акылуу. 

Дүйнө бир гана нанга эмес сүйүүгө дагы ачка 
болуп калды, ал кабыл алынган жана сүйүктүү 
болууну эңсейт. Адамдар Машайактын бор болушун 
сезүүнө эңсешет. Канчалаган өлкөлөрдө бул сезимдер 
жана боорукердиктен башкасынын баары ашып 
ташып атат.

Жакырлар бардык жерде бар. Жакырчылык 
руханий түрдө: жалгыздыкта, көңүл чөктүктө жана 
ырайымсыздыкта жакыр болгон бүтүндөй континенттер 
бар. Бирок мен Европада дагы жана Америкада дагы 
бүт баарынан ажыраган, көчөдө каробкаларда жана 
чүпүрөктөрдө түнөшкөн жакыр адамдарды көргөм. 
Парижге, Лондонго же Римге жакырчылыктын мындай 
түрү жакшы белгилүү. Алыс жактагы кедейлер менен 
сүйлөшкөн жана жакырларга жардам берген оңой. 
Бирок эки кадам жакын жашаган жакыр адамга жардам 
берип көңүл бөлгөн алда канча кыйыныраак. 

Менин жакырларга берген күрүч менен наным 
балким аларды тойгузаар. Бирок четке кагылгандын, 
ташталгандын муктаждыгына жооп берген кандай 
кыйын. 

Силер чыгыштын адамдары материлдык 
жакырчылыкка караганда руханий жакырчылыкты 
жакшы билесиңер ошондуктан силердин 
жакырларыңар эң жакыр адамдар болушу керек. 
Бирок бай адамдар өздөрүнүн катарына руханий 
жакырларды кошпойбу? Менимче ачка адамга тамак 
берип, үйү жокко жата турган жер берген өтө кыйын 
эмес, ал эми руханий тамырланган кайгыда, ачуулукта 
жана жалгыздыкта жашаган адамды сооротконго 
жана калыбына келтиргенге чексиз чыдамдуулук 
талап кылынат. 



Дүйнөнүн бардык жагынан Индияга эң 
жакырчылыкта жашоону тандаш үчүн, биздикинен 
дагы жаман жакырчылыкта жашаш үчүн жаш 
адамдар келишет. Аларды өздөрү төрөлгөн 
жетишкен жашоодон бошонуш үчүн болгон каалоо 
алып барат. Алар менимче өздөрүн Машайактын 
жакырчылыгынын тирүү үлгүсү катары эсептешет. 
Жакырчылыктын рухун билүү жетишээрлик эмес, 
ал үчүн жакырчылыктын өзүнөн даам татып көрүш 
керек. Ал эми жакыр болуу бул – эч нерсеге ээ 
болбоо. Бүгүн эч нерсеге муктаж болбой төрөлгөн, 
эч нерсеге ээ болбой жашаган жашоону билүүгө 
умтулган көптөгөн адамдар бар. 

Эгер сен руханий же материалдык байлыкты 
колдонгонду билбесең ал сени эзип салат. Себеби 

Кудай дагы ашып, толгон жүрөккө эч нерсе бере 
албайт. Себеби бул аркылуу акча жандуулук, жана 
акча алып келген бардык нерсеге кымбат кийимге, 
тамаккка жана көңүл ачууга болгон ач көздүк пайда 
болот. Керек нерселер биринин артынан бири 
түгөнбөй келе баштайт. Аягында башкарылгыс, 
канааттангыс сезим пайда болот. Кудай бизди 
толтура алышы үчүн «бош» болгонго аракет кылалы. 

Ал эми Теңир бул үчүн тирүү үлгү: бул дүйнөгө 
адам болуп келгенден баштап Ал эч ким башынан 
өткөрө албаган жакырчылыкты өткөргөн: «Ал Өзү 
бай болуп туруп, силер үчүн жардыланды. Силер Анын 
жардылыгы аркылуу бай болушуңар үчүн ошентти» 
(2 Корунттуктарга 8:9). Ал болгон байлыгынан 
Өзүн Өзү ажыраткан. Мына ушул жерден карама 
каршылык келип чыгат: эгер мен бай болуп туруп 
жакыр болгон Ыйсадай болуп жакыр болгум келсе, 
эмне кылышым керек? Биздин куткарылышыбыз 
үчүн жакырчылыкты башынан өткөргөн Ыйсадан 
өткөн бай болуу биз үчүн уят болмок. 

Айкаш жыгачта Ыйса бардыгынан ажыраган. 
Айкаш жыгачты Пилат берген. Мыктар менен тикенек 
таажыны жоокерлер берген. Ал жылаңач болгон. 
Ал өлгөндөн кийин Аны айкаш жыгачтан алышкан, 
мыктарын алышкан жана таажыны чечишкен. Ал 
боорукер жан алып келген кепинге оролгон жана 
Ага тиешелүү болбогон мүрзөгө коюлган. Ал 
Падышалардай болуп өлө алмак же таптакыр деле 
өлбөй коё алмак. Бирок, Ал жакырчылыкты тандады, 

себеби бир гана ушул, Кудайга келе турган жана 
дүйнөгө Анын сүйүүсүн алып келе турган чыныгы 
курал экендигин билген. 

Жакырчылык бул – эркиндик. Бул – эркиндик. 
Себеби мен ээ болгон нерсе мени ээлебейт, мени 
байлабайт, мага бөлүшкөнгө жолтоо кылбайт, мага 
өзүмдү бергенге жолтоо кылбайт. 



Бир нече күн мурун мен көчөдөн бир кичинекей 
кызга кезиктим. Анын өңүнөн анын ачка экени 
көрүнүп турду бирок, мен анын канча күн ачка 
жүргөнүн биле алган жокмун. Мен ага бир кесим 
нан бердим. Анан ал күкүм дөп жей баштады. 
«Жебейсиңби, сен ачкасыңда», – дедим. Ал мага 
карап: «Мен корком. Нан түгөнсө мен кайра эле 
жегим келет». 

Ал эми биздин, Ырайымдын Миссионерлеринин 
коргонучубуз катуу жакырчылык болушу керек. 
Биз көбүнчө кезиккендей, кызматты жакырлардан 
баштап анан билинбей байларга өтүп кетишин 
каалабайбыз. Эч нерсеси жокторду түшүнүшүбүз 
үчүн жана аларга жардам беришибиз үчүн биз дагы 
алардай болуп жашашыбыз керек. Алар менен 
биздин ортобузда бир гана өзгөчүлүк бул – алардын 
жакырчылыгы бул – алардын тагдыры, ал эми биздин 
бул – биздин тандообуз.

Байларды соттогонго укугубуз бар деп 
эсептебейбиз. Биз байлар менен кедейлердин 
араздашуусун эмес, жолугушуусун, бай кедейди, 
кедей адам байды куткарган жолугушууну каалайбыз. 

Кудайдын алдындагы биздин жакырчылыгыбыз – 
бул биздин күнөөлүү абалыбызды, алсыздыгыбызды 
жана арзыбаганыбызды мойнубузга алган 
момундугубуз: биздин жакыр экенибизди моюнга 
алуу, бирок мындан биздин Кудайга болгон толук 
таянуубуз жана бардыгын Андан Атабыздан күтүүбүз 
көрүнүп турушу керек. Биздин жакырчылыгыбыз 
жакшы кабардын жакырчылыгы болушу керек: 
мээримдүү, жылуу, бактылуу, ачык жүрөк менен 
жашаган, дайыма сүйүүнү билдирип тургандай 
болушу керек. Жакырчылык бул – сүйүү жана өзүңдөн 
баш тартуу. Бериш үчүн ар кандай өзүмчүлдүктөн 
эркин болуш керек. 

Жакырчылык бизге, жакырлар менен иштеп 
жаткандыктан керек. Алар жаман тамакка наалышат 

– эмнеси бар экен, биз дагы ошол тамакты жедик; 
алар мындай дешет: «Кече ушунчалык ысык болду, 
уктаганга такыр мүмкүн болбоду» - деп, анда биз 
мындай жооп беребиз: «Ооба, биз дагы ысыктан 
жакшы уктай алган жокбуз». Алар кийимдерин 
өздөрү жуушат, жыңайлак жүрүшөт – биз дагы 
ошентип жүрөбүз. Аларды көтөрүш үчүн, биз 
төмөн түшүшүбүз керек. Биздин аларга окшоп 
жашаганыбыз алардын жүрөгүн ачат. Кээде аларда 
бир чака эле суу болуп калат. Анда бизде дагы 

ошондой болот. Алар сууга кезекте турушу керек, 
биз дагы турабыз. Тамак, кийим кечек бардыгы 
аларда кандай болсо, бизде дагы ошондой болушу 
керек. Бизде мындай орозо жок. Биздин орозо колго 
эмне тийсе ошону жэш болуп эсептелинет. 

Жемиштүү болуш үчүн биздин жашообуз 
Машайыкка толуш керек; башкаларга Анын 
тынчтыгын, Анын кубанычын жана сүйүүсүн алып 
келиш үчүн биз биринчи өзүбүз ага ээ болушубуз 
керек, себеби өзүңдө жок нерсени бере албайсың 
бул – сокур адам сокурду жетелегендей эле болуп 
калат. Жакыр адамдар жаман жерлерде Ыйсасыз 
жашашат, ал эми бизге алар жашаган жерге барганга 
жол бар. Алардын биз жөнүндө болгон ою маанилүү 
эмес, биз алар үчүн ким экенибиз маанилүү. Алар 
жашаган жерлерге жөн эле келүү жетишсиз; мындай 
жол менен аларды Ыйсага алып келе албайсың. Эгер 
биз өзүбүз жөнүндө, өзүбүздүн иштерибиз жөнүндө 
гана кам көрсөк Ыйсадай боло албайбыз. 

Өзүбүздүн кийимдерибизди бат-баттан жана 
кылдаттык менен жамаган учурда жакырларга 
жакшылык көрсөтүүчүлүктү тажрыйба жүзүндө 
колдонобуз. Айрылган кийим – уят эмес. Ыйык 
Франциск Ассизский жөнүндө, ал өлгөндө 
анын сутанасы ушунчалык көп жамачылардан 
тургандыктан, ал башында кайсы кездемеден 
башталганын билүү мүмкүн эмес болчу. 

Жакшы кабарда, Ыйса артынан тамакты унутуп 
ээрчиген элдерди, окутаардан мурун, аларды карап 

боору ооруган. Анын боор ооруганы иш жүзүндө 
кандай көрүнгөн? Ал нандар менен балыктарды 
элдерди тамактандырыш үчүн көбөйткөн. Ал аларга 
жетишерлик түрдө тойгончо берген, жада калса 
аягында он эки себет жээлбей калган. Андан кийин 
Ал аларды окута баштаган. Ушундан кийин гана Ал 
аларга Жакшы кабарды айткан. Биз дагы так ушундай 
кылышыбыз керек: Ыйса жөнүндө айтаардан мурун 
алардын денелик муктаждыктарын толукташыбыз 
керек. 

Ыйса мага жакырларды тойгузуу менен Анын 
Өзүн тойгузганга, кийими жокторду кийинтүү менен 
Аны кийинткенге, оорукчандарга кам көрүү менен 
Аны айыктырганга жана үйү жокторду кабыл алуу 
менен Ага жашай турган жай бергенге мүмкүнчүлүк 
берет. 



Мен бир ачкалыктан өлүп бараткан аялды, 
көчөдөн жолуктурганымды эстейм. Мен ага бир 
чыны күрүч бердим. Ал аны көпкө чейин карап турду. 
Анан мен аны жегенге көндүрүп жатканда ал: «Мен 
бул чын эле күрүч экенине ишене албай турам. Мен 
аны канчадан бери жей элекмин» деди. Ал эч качан 
байларга наалат айтып, аларды сотточу эмес. Ал эч 
кандай ачуу сөз айткан жок. Ал болгону күрүчтү 
көрүп жатканына ишене албай турду. 



84

Жакырчылык жана жакыр адам жөнүндө



Жакырчылык эмнени билдирет? Барынан мурун 
нандын, кийимдин жана үйдүн жоктугун билдирет. Ал 
эми мындан тышкарычы? Дагы бир чоң жакырчылык 
бар: бул четке кагылуу, жек көрүндүү болуу жана жакын 
адамдын жоктугу. 

Биз өзүбүздүн жакыр адамдарыбызды билебизби? 
Биздин үйдө, биздин үй-бүлөдө ким жакыр экенин 
билебизби? Балким ал адам кесим нан издеген жок. 
Мүмкүн биздин балдарыбыздын бири, же күйөөбүз, 
же аялыбыз ачка эмес, бирок алардын эч кимиси өзүн 
четке кагылгандай, сүйүүдөн айрылгандай сезбейби? 
Сенин карыган ата-энең кайда? Өзүн таштанды сезген – 
мына ушул чыныгы бактысыздык жана эң коркунучтуу 
жакырчылык. 

Сенин тегерегиңде ушунчалык көп жалгыз 
адамдар бар – алар ооруканаларда жана карылардын 
үйүндө. Канчалаган адамдар көчөлөрдө жашашат! 
Нью-Йоркто биздин бир туугандар, өлүп бара 
жаткан жакыр адамдардын арасында иштешет. 
Аларды карап туруп жүрөгүң ооруйт! Аларды көчөдө 
коюлган аттары аркылуу гана билишет. Бирок, алар 
дагы бирөөнүн баласы же кызы. Качандыр бир 
убакта, кимдир бирөө аларды сүйгөн. Алар да өздөрү 
дагы бир убакта бирөөлөрдү сүйгөн. Бирок, бүгүн 
аларды көчөдө коюлган аты менен гана билишет. 
Жакырлардын эң жакыры сенин кошуналарыңдын 
арасында, сенин кварталыңда, сенин шаарыңда, сенин 

айылыңда же балким сенин үй-бүлөңдө жашаарын 
бил. Аларды тааныганга аракет кыл жана ушул сага 
аларды сүйгөнгө жардам берет. Ал эми сүйүү аларга 
кызмат кылганга жардам берет. Мына ошондо гана 
сен Ыйсадай болуп, Жакшы кабардагыдай болуп 
жашай аласың. Өзүңдү кедейлерге кызмат кылганга 
арна. Аларга болгон сүйүүгө жүрөгүңдү ач. Кудайдын 
боорукердигинин тирүү күбөлүгү бол. 

Кедей адамдар биздин боорукердигибизге, 
боор ооруганыбызга муктаж эмес, алар биздин 
жардамыбызга муктаж. Алардын бизге бергени, 
биздин аларга бергенибизден өйдө болот. 

Кедей адамдар – таң калыштуу адамдар. Алардын 
жакшы сапаттары бар, аны байкабай калуу мүмкүн 
эмес. Көп учурда, кедей адамдар бизге тааныш 
болбогондуктан биз алардын жакшы сапаттарын 
байкай албайбыз. Бирок, барынан дагы аларда кандай 
жашоо менен жашап жатса, ошол жашоо менен 
жашаганга кайрат бар. Алардын тагдыры ошондой 
болуп калды; жакырчылык аларга байланган. Биз 
жакырчылыкты тандай алабыз же жок, ал эми алар, 
аны кабыл ала гана алышат. 



Жакырлар – биздин сыйынуубуз. Алар өздөрүндө 
Кудайды алып жүрүшөт. Кудай дүйнөнү жаратты 
жана анын жакшы экенин көрдү. Кудай адамды 
жаратты жана анын жакшы экенин көрдү. Ал бардык 

нерселерди жаратты жана алрдын жакшы экенин 
көрдү. Анда кантип биз дүйнөдө жакырчылык жана 
кайгы бар экенине наалый алабыз, жана кантип бул 
үчүн Кудайды күнөөлөй алабыз? Бул туурабы? Кудай 
жаратылгандын бары жакшы экенин көрдү. Анын 
себеби аны кандай кылып жатканыбызда.

Бизди Асманга татыктуу болгонго жардам 
бериш үчүн Машайак бизге бир талап койгон: биз 
тиги дүйнөгө кете турган күнү, сен жана мен биз ким 
болсок дагы, кайсы жерде жашабайлы, машайакчы 
болдук беле же жок, бирок Кудайдын колу аркылуу, 
Анын бейнесине окшоштурулуп жаралган бардык 
адамдардай эле, Анын алдына келип жакырлар 
үчүн ким болдук эле, алар үчүң эмне кылдык эле 
ошол боюнча соттолобуз. Бул эч нерсе менен 
салыштыргыс критерий. Биз жакырлар адамзааттын 
үмүтү экенин жакшыраак түшүнүшүбүз керек, 
себеби биз аларга кылган мамилебиз үчүн Кудай 
алдында жооп беребиз. 

Кудайдын алдына келгенде ушул нерсеге акыры 
туш болобуз: «Мен ачка болгом. Мен жылаңач 
болгом. Менин баш калкалаар жайым болгон эмес. Ал 
эми силердин ушул менин эң кичине бир тууганыма 
кылганыңар мага кылганыңар».

Качан биз кыйналып жаткан кошунабыз 
Кудайдын бейнеси экенин мойнубузга алганда жана 
ага жардам бере баштаганада, жакырчылык жоголот, 
ошондо биздин Боорукердиктин Миссионерлерине 
кылаарга иш калбай калат. 

Бул дүйнөнүн жакырчылыгынан 
кыйналган адамдар Анда бай болушу үчүн: 
Асман Падышачылыгына ээ болушу үчүн, 
Машайак бул дүйнөгө жек көрүндү, муктаж 
жана жакыр болуп келүүнү чечти. Кубангыла 
жана шаттангыла.

Ыйык Клара Ассизский

Анткени кимиси чоң: дасторкондо 
отурган адамбы же кызмат кылган адамбы? 

Албетте, дасторкондо отурган адам чоң. 
Мен болсо силердин араңарда кызмат 

кылган адам сыяктуумун.

Ыйса
Лука 22:27

Кечирим ж¸н¿нд¸

Ар бир адамзаат Кудайдын колунан 
чыгат, жана ар бирибизге Кудайдын бизге 
болгон сүйүүсү жөнүндө бир нерсе белгилүү. 
Кайсы гана динге тиешелүү болбойлу, эгер 
биз чындап сүйгүбүз келсе, биз биринчи 
кечиргенди үйрөнүшүбүз керектигин 
билебиз. 

Тереза Эне

Бизге жамандык кылгандарды 
кечиргенибиздей, Сен да биздин 
күнөөлөрүбүздү кечире көр.

Ыйса
Матай 6:12

Бүгүнкү күндө эң четке кагылган адамдардын 
катарына кирген, СПИД менен ооругандар үчүн 
Нью-Йоркто оорукана ачтык. Качан бир нече бир 
туугандар алар үчүн кам көрүүнү чечип, жашай 
турган жер бергенде алар үчүн кандай күтүлбөгөн 
окуя болду. Бул жерде гана алар өздөрүн кимдир 
бирөөгө керектүү сезишет. Бул аларды ушунчалык 
өзгөртөт, алар үчүн өлүм дагы коркунучтуу болбой 
калат. Алардын бири дагы кайгырып кеткен эмес. 

Бир жолу бир бир тууган мага телефон чалып, алар 
кам көрүп жаткан бир жаш адам өзүнүн өлүшүнө жол 
бербей: «Эже, мени атам кечирмейин өлө албайм!» 
деп жатканы жөнүндө айтты. 

Ал бир тууган анын атасын издеп тапты. Жакшы 
кабардагыдай таң калыштуу нерсе болду. Атасы 
баласын көрүп, кучактап: «Уулум менин! Сүйүктүү 
уулум менин!» – деп жатты. Баласы болсо: «Ата кечир 
мени, кечир мени!» – деп суранып жатты. Ошентип 
экөө кучакташып кала беришти. Бир нече сааттан 
кийин жаш бала көз жумду.

Качан биз баарыбыз күнөөкөр экенибизди жана 
кечиримге муктаж экенибизди түшүнгөнүбүздө, 
башкаларды кечиргенге биз кыйын болбойт. Кечире 
алышыбыз үчүн, биз өзүбүз кечирилишибиз керек. 
Бул нерсени түшүнбөстөн «Мен кечирем» деп 
айтуу кыйын. 

Кечирим суроо бул – эң сонун окуя, улуу сүйүүнүн 
акты. Тобо кылганы келгенде, биз күнөөлөрүн 

алып келген күнөөкөр катары келебиз дагы, кетип 
жатканда күнөөсү жок күнөөкөр катары кетебиз. 

Кечирим суроо бул – иш жүзүндө баш ийүү. 
Мурун биз муну тобо кылуу деп атачубуз, бирок сөз 
жашырын сүйүү жана жашырын кечирим жөнүндө 
болуп атат. Качан мен менен Ыйсанын ортосунда 
жарака кетсе, менин сүйүүмө жарака кетсе аны башка 
нерсе деле толуктай алат. Кечирим – бул Машайакка 
мени бөлүп жаткан, талкалап жаткан бардык нерседен 
бошотушуна жол бергеним болот. 

Биринчи чындык мен үчүн, менин күнөөлөрүм 
болуш керек. Көпчүлүгүбүз үчүн биздин күнөөкөр 
экенибизди жана күнөөкөр катары тобо кылууга 
келишибиз керектигин унунтуп койгон коркунучу 
турат. Биз Кудайдын алдына, кылган бардык иштерибиз 
үчүн жана Ага сөз тийгизгенибиз үчүн канчалык 
өкүнөөрүбүздү айтыш үчүн келишибиз керек. 

Жыйындагы тобо кылуу жер кандайдыр бир 
маңызсыз сөздөр үчүн эмес. Ал жерде бир гана нерсе, 
менин күнөөлөрүм, менин өкүнүүлөрүм, менин 
кечиримим; кантип азгырыктарды жеңиш керек, 
кантип жакшылык кылганга умтулуш керек, кантип 
Кудайдын сүйүүсүндө өсүш керек. 

Тобо кылуу абдан маанилүү. Эч нерсе 
биздин жандык каалоолорубуздун ыксыздыгын 
ушундай күч менен байлап жана биздин табигый 
табитибизди нормалдуу ченемде кармай албайт. 
Жан денеден, ал эми асман жерден өйдө болгондой 
эле, күнөөлөр үчүн тобо кылуу аркылуу биз 

жердик бардык жыргалчылыктардан өйдө турган 
асмандык ырахаттын жана кубанычтын даамын 
татабыз. Биздин тобо кылуубуз – Кудайга, адамга 
жана бардык жаратылышка карата болгон накта 
сүйүүнүн иши. Бул Ыйса Машайак менен болгон 
кубанычтуу жуурулушуу, бардык адамдарды Атага 
алып бара жаткан, Анын ичинде жок болуп кетүү 
каалоосу, Анын ичинде биз көрүнбөй жалгыз Ал 
Өзүнүн жаркыраган даңкы менен көрүнүп туруусу. 

Бир жолу бир журналист мага кызыктай суроо 
берди:

– А сиз өзүңүз кечирим сураганга барасызбы?
– Ооба, – дедим мен, – жума сайын.
– Демек Кудай абдан эле талапкер окшойт, эгер 

сиз дагы тобо кылганга мажбур болсоңуз. 
Ошондо мен мындай дедим:

– Кээде сиздин балаңыз туура эмес иш кылып 
коет. Ошондо ал сизге: «Ата мен кылайын деген 
эмесмин!» – дейт. Анда сиз эмне кыласыз? Аны 
кучактап, өпкүлөйсүз. Эмне үчүн? Себеби ушул 
аркылуу сиз ага сүйөөрүңүздү айтасыз. Кудай дагы 
так ошондой кылат. Ал сизди мээримдүү сүйөт. 
Биз күнөө кылып койгондо ушул нерсе дагы бизди 
Кудайга жакындатышына аракет кылалы. Ага моюн 
сунуу менен, мындай дейли: «Ооба мен билем, 
мен мындай кылбашым керек болчу, бирок ушул 
жыгылуумду дагы Сага берем».

Күнөө кылсак, жыгылсак, Ага келели дагы мын-
дай дейли: «Мен өкүнөм!», Кудай – Ата, ошондо 

Ал боору ооруп, кечирет, анткени Анын ырайымы 
биздин күнөөлөрүбүздөн чоң. 



Кудайдын кечиримин алыш үчүн, кемсинүүнү 
кабыл алган күчкө ээ болуунун өзү моюн сунуу болуп 
эсептелинет. Биздин жаныбыз арт жагы көрүнүп 
турган кристаллга окшоп ич жагынын бары көрүнүп 
туруш керек. Бул кристалл кирдеши же чаң басып 
калышы мүмкүн. Чаңды кетирип, жүрөктү тазалаш 
үчүн абийирди сындан өткөрүш керек. Биз канчалык 
мүмкүнчүлүк берсек, Кудай ошончолук бизге жардам 
берет. Эгер биздин ушундай каалообуз бар болсо, 
анда Анын каалоосу бул нерсени орундатат. 

Балким, так ушул бизге зарыл болуп жаткандыр. 
Абийирди сыноо – бул жаратылыштын алдына 
койгон күзгү, угуу же болбосо аускультация, бирок 
адамдык деңгээлде болот. Эгер, кимдир бирөө өзүнүн 
күнөөлөрүн чындап түшүнгүсү келсе, ушундай жол 
аркылуу гана кыла алат. Эгерде, биз бул нерсени 
тактык менен кылсак, биз үчүн тоодой болгон 
тоскоолдуктарды, кадимки, жөнөкөй жана жеңип өтө 
ала турган тоскоолдуктар катары көрүп калабыз.  

Өз күнөөнү билүү бизге өйдө көтөрүлгөнгө жардам 
берет. Тобо кылуу үчүн өзүн билүү зарыл. Ошон үчүн 
өзүн эң жаман кылмышкер сезген ыйыктар болгон. 
Алар Кудайды көрүшкөн, өздөрүн көрүшкөн жана 
өзгөчөлүктөрдү табышкан. Көп учурда биз өзүбүздү 

кемсинтилгендей, жеңилгендей сезебиз себеби, 
өзүбүздү билбейбиз, көздөрүбүз Кудайды көздөй 
умтулган эмес  Ал жөнүндө так билимибиз жок. 

Биз, ким экенибизди билгенде бекемделебиз, ал 
эми күнөө менен менменсинүү бизди алсыздыкка 
жана көңүл чөгүүгө алып келет. Бул, билим бизге 
терең ишенимди жана кооптуулукту жаратат. Себеби, 
ошол убакта Ыйсага сени алсыздыгыңда колдоп 
турсун деп кайрыласың. Себеби, эгер өзүңдү күчтүү 
сезсең – Кудайга муктаж болбойсуң. 

Элдешүү бизден башталат. Ал башкалардан 
Кудайды көрө алган таза жүрөктөн башталат. 



Ырайымдын Миссионерлеринин уставында 
бир нече Машайактын мээримдүүлүгү, сүйүүсү 
жана ишенимдүү достугу жөнүндө жазылган сонун 
жерлер бар. Бул сүйүү жашаш үчүн жана күчтүүрөк 
болуш үчүн Ыйса бизге Кечки эскерүү тамагын 
берет. Ошол үчүн ар бир Сүйүүнүн Миссионери 
Кудайдын сүйүүсүнүн чыныгы элчиси болушу 
үчүн,  бүтүндөй жүрөгү ага байланышы үчүн Кечки 
тамакка катышышы керек. Бир дагы Ырайымдын 
Миссионери жүрөгүндө Машайак жашабаса, 
башкаларга Аны алып келе албайт. 

Биздин жашообуз Кечки эскерүү тамагынан көз 
каранды. Машайактын денесине болгон ишеним 
аркылуу, нан түрүндөгү Анын денесине болгон сүйүү 

аркылуу биз Анын денесин кабыл алган болобуз: 
«Мен ачка болгом, силер Мага тамак бердиңер. Мен 
конок болгом, силер Мени кабыл алдыңар. Мен 
жылаңач болгом силер мени кийинттиңер».

Кечки эскерүү тамак Ыйсанын кыйынчылыктары 
менен байланыш. Бүгүн эртең менен мен Кечки 
эскерүү тамагында жардам берип жаттым: эки колумда 
Ыйсаны кармап турдум. Ыйса Өзүн бөлүктөргө 
бөлгөнгө Өзү жол бергенин түшүнгөнгө аракет кыл. 

Кечки эскерүү тамактын, аны кабыл алгандын зар 
мааниси бар. Аны кабыл алуу менен биз Машайакты 
тамактандырган болобуз. Ал «Мага келгиле» - дейт, 
Ал биздин жандарыбызга ачка. Жакшы кабардын 
эч бир жеринде «Кеткиле» – деген эмес, бирок 
дайыма «Келгиле» – дейт. Сыйынууда өз иштериңди 
курмандык жана белек катары алып келе алышың 
үчүн, Ыйсага, мени менен бол, мени менен эмгектен 
деп сура. Ыйсаны кабыл алганыңды так билишиң 
керек. Ошондон кийин кайгыны сенин тилиңдин, 
ойлоруңдун жана жүрөгүңдүн үстүнөн бийлик 
кылышына жол бербей каласың. 

Биз жарды адам менен Кечки эскерүү тамагын 
бири биринен бөлбөшүбүз керек. Ал менин ага 
болгон ачкалыгымды тойгузду, эми мен Анын башка 
жандарга болгон ачкалыгын жана сүйүүгө болгон 
суусунун кандырганы баратам. 

Кечки эскерүү тамагы бул – жашырын сыйынуу 
жана машайакчы жашоонун булагы жана чокусу. 
Эгер биздин Кечки тамагыбыз бизди сүйүүгө жана 

жакыр адамга кызмат кылганга алып барбаса, анда ал 
бүтө элек. 

Кимдир бирөө сурашы мүмкүн: «Кедейлердин 
эң кедейи ким?» – деп, булар четке кагылгандар, ачка 
калгандар, унутулгандар, баарынан ажырагандар: 
селсаяктар, пес оорулуулар, аракечтер, наркомандар 
жана биз өзүбүз дагы. Ырайымдын Миссионерлери 
дагы кедейлердин эң кедейи. Кечки эскерүү 
тамагындагы Машайак менен болгон биригүүсүз 
бизге иштегенге да, көргөнгө да, сүйгөнгө да, эч 
нерсе кылганга мүмкүн эмес. 

Бүгүн, эртең менен кечки эскерүү тамагын 
кабыл алганда, колубузда Кудайдын бүтүндөй 
Ыйыктыгын кармап турганыбызды эстегенде, 
биздин тазалыгыбызды булгай тургандын барынан 
өзүңө тыюу салууну дагы катуураак каалайсың. 
Ушул жактан жеке өзүңө болгон чыныгы жана терең 
сый жаралат. Бул башкаларга тарайт жана аларга 
туура мамиле кылганга ошол эле убакта ар кандай 
тартипсиз нерселерден карманганга жардам берет.  

Ыйык Кечки тамакка катышканыбыз бул – 
биздин, биздин денебиздин жана жаныбыздын Ыйса 
менен болгон терең, ички биригүүсү. Ыйыктар бул 
нерсени жакшы билгендиктен, көптөгөн сааттарды 
Ага ыраазычылык келтирүү менен өткөрө алышкан. 

Ким «Кудайдын изилденгис акылмандуулугун 
жана жолдорун» түшүнө алат? «Анын тагдырлары 
канчалык кол жеткис жана жолдору изилденгис! – 

деп кыйкырат Ыйык Пабыл. Ким Теңирдин акылын 
түшүндү эле? Же ким Ага кеңешчи болду эле?»

Эгер, сен чындап эле сүйүүдө өскүң келсе, анда 
Кечки тамакка кайрылып кел жана күнүнө бир нече 
жолу «Теңир менин мыйзамсыздыгымды жууп сал, 
мени күнөөлөрүмдөн тазала» – деп кайтала. 

Машайак Өзү Өмүр Наны болду. Ал бизге Өзүн 
өзгөчө түрдө, эң жөнөкөй, сезиле тургандай кылып 
бергиси келген, себеби адам үчүн көрүнбөгөн 
Кудайды сүйүү кыйын.

Өкүнүп тобо кылган күнөөкөрдү 
Теңир Өзүнүн ырайымына кабыл алат. 

Лизьеден Ыйык Тереза

Ошондуктан сен курмандык чалынуучу 
жайга курмандыгыңды алып келгениңде, 
бир тууганыңдын сага каршы бир нерсеси 
бар экени ошол жерден эсиңе түшсө, анда 
курмандыгыңды курмандык чалынуучу 
жайдын алдына таштагын да, барып, 
адегенде бир тууганың менен элдеш. 

Ошондон кийин гана курмандыгыңды 
алып кел.     

Ыйса
Матай 5:23-24

Наристе жана 
ˉй-б¿л¸ ж¸н¿нд¸

Мен кандай гана наристе болбосун, 
кайсы гана убакта болбосун, кечиндеби же 
күндүзбү кабыл алганга даярмын. 

Болгону мага айткыла, мен келем. 

Тереза Эне 

Муну көргөн Ыйса ачууланып, аларга 
мындай деди:

«Балдардын Мага келүүсүнө жол бергиле. 
Аларга тоскоолдук кылбагыла, анткени 

Кудайдын Падышачылыгы ушундайлардыкы.

Ыйса
Марк 10:14

Мен бир нерсеге толук ишенем жана ошол 
жөнүндө сени менен бөлүшкүм келет. Сүйүү ар бир 
үй-бүлөдөн башталат. Ар бир адам анын үйүндө 
үй-бүлөлүк, терең сүйүү жашаарына ынанышы 
керек. Биздин үйүбүздү сүйүү толтуруп турганда 
гана, айланадагыларга сүйүү бере алабыз. Ошондо 
ал өзүнөн өзү эле башкаларга тарайт, жана сен 
«Ооба сүйүү бул жерде» – деп айта аласың. Аны 
жаныңдагылар менен бөлүшө аласың.



Мен көчөдөн бир кызды биздин балдар үйүнө 
алып келдим. Ал жер жакшы тамактандырган, жакшы 
жер болчу. Ал жерден жакшы кийимдерди алды, биз 
болсо колубуздан келишинче аны кубантканга аракет 
кылдык. 

Бир нече сааттан кийин ал кыз жок болуп кетти. 
Мен аны издеп жөнөдүм, бирок таба албай койдум. 
Аны табыш үчүн бир нече күн кетти. Аны кайра алып 
келгенде бир туугандардын бирине: «Суранам, бул 
кайда барса, ошол жакка бар» – дедим.

Ал кыз кайра дагы жоголуп кетти. Бирок бир 
тууган ал кайда жана эмне үчүн кетип жатканын таап 
алды. Көрсө ал бир көчөнүн аягындагы дарактын 
алдында жашаган апасына кайрылып кете берчү 
экен. Анын болгон буюму стол жана плита кылып 
колдонгон эки ташы бар экен.

Бир тууган мага бул нерсени айтканда, ал жерге 
өзүм барууну чечтим. Кыздын жүзүнөн зор кубаныч 

көрүнүп турду, себеби ал аны сүйгөн энесинин 
жанында эле, энеси болсо ага ал жакшы көргөн 
тамакты көчөдө, таштан жазалган плитанын үстүнө 
жазап жаткан экен.

– Эмне үчүн сен биздикинде калгың келген жок? 
Биздин балдар үйүндө көптөгөн жакшы буюмдарды 
колдонмоксуң, – дедим мен.

– Мен апамсыз жашай албайм. Ал мени жакшы 
көрөт, – деп жооп берди ал. 

Бул кыз биз берген тамакты жеп жаткандан көрө 
энеси жазап берген жаман тамакты жеп жатканда 
бактылуураак болчу. Биз менен жүргөн кезде анын 
жүзүнөн жылмаюууну араң көрчүмүн. Бирок качан 
мен аны көчөдө энесинин жанынан тапканда, алар 
экөө тең жылмайып жатышты. Эмне үчүн? Себеби, 
экөө биригип бир үй-бүлөнү түзүшчү.   

Башынан, үйүбүздө сүйүү жаралгандан баштап, 
балдарыбызды бири-бирин сүйгөнгө үйрөтүшүбүз 
керек. Менимче бул аларды ушунчалык бекемдейт, 
кийин алар бул сүйүүнү башкаларга дагы бере алышат. 

Кайсы шаарда болгону эсимде жок, бирок 
бир дагы балдар болбогон көчөлөр ачык эсимде. 
Мага алар жетишпей жаткан. Күтүлбөстөн, тепкич 
менен ылдый түшүп бара жатсам коляска сүйрөп 
бара жаткан бир жаш аял көзүмө урунду. Мен ал 
ымыркайды көрөйүн деп жолдун наркы бетине 
өттүм. Колясканын ичинде баланын ордуна күчүктү 
көрүп айран таң калдым. Балким бул аял бала төрөй 
албагандыктан, жүрөгүндөгү боштукту ушундай 

жол менен толтурганга аракет кылгандыр. Мен 
жаныбарларды аябай жакшы көрөм бирок, көрүнүш 
мени аябай таң калтырды. 

Адамдар балалуу болгондон коркушат. Балдар 
үй-бүлөдөгү өз орундарын жоготуп алышты. Балдар 
мектептен үйүнө кайтып келгенде, аны тосуп алган 
эч ким болбосо, өздөрүн ушунчалык жалгыз сезишет. 
Ошондо алар көчөгө чыгышат. Биз, балдарыбызды 
үйгө кайтарышыбыз керек. Үй-бүлөнүн коломтосунун 
ортосунда эне болушу керек. Анткени балдар энеге 
муктаж. Эгер эне үйдө болсо, балдар дагы үйдө 
болушат. Ал эми үй-бүлө толук болуш үчүн эне дагы, 
балдар дагы атага муктаж. Аларга чогулганга жардам 
берүү менен биз Кудайга жаккан ишти кылабыз. 

Биз бул жерде сүйүүнүн күбөлүгү болуш үчүн, 
жашоону майрамдаш үчүн жаралганбыз анткени ал 
Кудайдын бейнеси боюнча жаралган. Жашоо бул – 
сүйүү жана сүйүктүү болуу. Анан кантип биз балдарды 
коргогонго бек турбайбыз? Бир дагы бала, бир дагы 
кыз сүйүүсүз калбасын! Ар бир ымыркай – Кудайдын 
сүйүүсүнүн белгиси жана ушул принцип бүтүндөй 
дүйнөгө тарашы керек.

Эгер, бир аял балалуу болгусу келбесе, аборт 
кылгысы келсе, аны баласын мага алып келгенге 
ынандыр. Мен аны, Кудайдын сүйүүсүнүн белгисин 
сүйүп алам. 

Мен башкаларга эмне мыйзамдуу жана эмне 
мыйзамсыз экенин талашканга жол бере алам. Бирок, 
бир дагы адамдын жүрөгү, бир дагы кол өмүрдү 

үзгөнгө, өмүрдү талкалаганга көтөрүлбөшү керек деп 
ойлойм. Өмүр бул – биздеги Кудайдын өмүрү. Өмүр 
бул – адамдарга болгон Кудайдын эң чоң белеги, адам 
өзү Кудайдын бейнеси боюнча жаралган эмеспи. 
Өмүр Жаратканга таандык, аны талкалаганга биздин 
эч кандай укугубуз жок. 



Периште келип кетээри менен Мариям кош 
бойлуу болгон тууганы Елизаветаныкына жөнөйт. 
Анын курсагындагы бала кубанычтан туйлап 
жиберет. Кудуреттүү Кудайдын али төрөлө элек 
ымыркайды Өзүнүн Уулунун келишин жарыялаганга 
тандап алышы кандай кереметтүү!

Мариямдын жашоосу бизди жетектеши керек болчу: 
биринчиден ал Ыйсаны өз өмүрүнө кабыл алат, андан 
кийин алып келген нерсесин башкалар менен бөлүшөт. 

Ар бир Кечки тамакты кабыл алган сайын 
кайталангыс, эң сонун, Кудайдын белеги болгон Ыйса, 
Сөз биздин өмүрүбүздө денеге айланып баштайт. 
Кудай Ыйсаны биринчи Мариямдын ичинде, Өзүнүн 
биринчи ыйбадатканасынын ичинде алып келди. 
Жалгыз Мариям толук ишеним менен «Бул менин 
денем» – деп ырастай алган, ошол учурдан баштап ал 
өз денесин, өз күчүн, өзүндө болгон бардык нерсесин 
Ыйсанын денесин түзгөнгө берген. 

Мариямды жыйындын Энеси деп атоо менен, 
биздин Энебиз Жыйын аялды Кудайдын алдында 
жогору көтөрдү. 



Бизди Бангладештеги аскерлер зордуктап кеткен 
аялдарды кароону уюштурууга чакырганда, балдар 
үйүн ачканга зарылдык пайда болду. Биз муну 
жасай алдык, бирок бир топ кыйынчылыктар менен, 
себеби индуисттик жана мусулмандык менталитет 
зордукталган аялдарды калыбына келтирүү коомуна 
каршы эле. Бирок Бангладештин президенти аларды 
өздөрүнүн тазалыгы үчүн жана өз өлкөсү үчүн 
күрөшкөнү үчүн элдик баатырлар, деп атаганда 
алардын ата-энелери дагы алар менен жолукканга 
макул болушкан. Бирок баары бир кээ бирлерин 
аборт кылууга түртүшкөн. Ошондо мен өкмөткө, 
зордукталганы үчүн күнөөкөр болуп тургандыгы аз 
келгенсип аларды өмүр бою коштоп жүрө турган 
күнөөгө түртүп жатышат, деп кайрылгам.  Кудайга 
шүгүр өкмөт биздин сунушубузду кабыл алды: ар 
бир төрөлө турган бала же аборт кылына турган 
бала биздин балдар үйүнө кабыл алына турган болду. 
Канададагы жана башка өлкөлөрдөгү кең пейил үй-
бүлөлөр бизге берилген кырк баланын үчтөн бир 
бөлүгүн багып алышты.

Кудайдын жүрөгүн төрөлбөй калган, жарык 
дүйнөнү көргөнгө чейин өлтүрүлгөн балдардын көз 
жашы катуу оорутарын билем. 



Биз Кудайдан үй-бүлөлөрдүн туура болушуна 
жана индиялык аялдарга кыйынчылыктарды 
жеңишине жардам бере ала турган, ден соолугу 
чың жана руху бекем болгон бирөөнү жиберишин 
сурачубуз. Анан Маврикиядан үй-бүлөнү куруу 
боюнча курсту бүткөн бир, бир тууган келди. 
Бүгүн үч миңден ашык үй-бүлө ушул табигый 
үй-бүлөнү куруу ыкмасын колдонушат, жана 
бул 95% те ийгилик алып келет. Адамдар бизге 
ыраазычылык билдириш үчүн келишет: «Биздин 
үй-бүлө бирдиктүү, бекем бойдон калды жана биз 
каалаган убакта, бизде бала төрөлөт». 

Менимче, бул ыкманы бардык өлкөлөргө 
киргизиш керек; эгер биздин жарды адамдар бул 
ыкманы колдонушса алардын үй-бүлөлүк жашоосу, 
үй-бүлөдөгү ата-энелер менен балдардын 
мамилеси тынчтыкта жана сүйүүдө өсүп баштамак. 

Көп учурда адамдар бул табигый ыкманы 
үйрөтүп жатканыбыз үчүн бизди шылдыңдашчу. 
Алар: «Тереза Эне дайыма үй-бүлөнү 
пландаштыруу боюнча сүйлөйт, бирок аны ишке 
ашырбайт. Күн сайын анда балдар көбөйгөндөн 
көбөйүп атат» дешет. 

Бул чындап эле ошондой. Биздин балдар үйүбүз 
балдарга толо. Бирок Кудай, канчалык балдар көп 
келсе, ошончолук Өзүн өзгөчө түрдө көрсөтүп турат. 
Четке кагылган балдарга тарап жаткан сүйүүнү 

көргөндө таң калам, эгер ушул сүйүү болбосо 
алардын жашоосу көчөлөрдө бүтмөк. 



Азыркы дүйнө ушунчалык тескери аңтарылып 
калган, үйдө сүйүү ушунчалык аз болгондуктан ал 
ушунчалык көп азап чегип жатат. Биз балдарга убакыт 
бөлбөйбүз. Биз бири-бирибизге убакыт бөлбөйбүз. 
Биз жөн гана чоогу чогулганыбызга кубана турган  
кичине мөөнөт дагы тапкыбыз келбейт. Так ушул 
сүйүүнүн жетишпестиги, дүйнөдө өкүм сүргөн 
бактысыздык сезимин пайда кылат. 

Биздин балдарыбыздын муктаждыгын түшүнө 
алабызбы? Ыйса энеси менен үйүнө кайткандай, алар 
дагы биз менен үйгө кайтышабы? Биз, аларга чындап 
эле үй-бүлөлүк коломто берип атабызбы? 

Качан биздин балдар бизден алыстап жаман 
иштерге кабылып калганда, биз аларды жөн гана таап, 
кучагыбызга алып, бүт жүрөгүбүз менен сүйө турган 
терең сезимдерди сезебизби?

Бүгүн бардыгы өсүп жаткан комфортту жана 
байлыкты эңсеп ооруп жатышкандай. Балдардын 
тап такыр ата-энесине, ата-энелердин балдарына, 
андан дагы бири бирине жана үй-бүлөлүк жашоого 
убакыттары жок. Бул дүйнөнүн жаракасы үй-бүлө 
аркылуу өтөт.

Сыйынууну өз үй-бүлөңө, балдарыңа өткөрүп бер. 
Аларды сыйынганга үйрөт. Анткени сыйынган бала 

– бактылуу бала. Сыйынган үй-бүлө – биримдикте 
жашаган үй-бүлө. Биз ажырашкан үй-бүлөлөр 
жөнүндө аябай көп угабыз. Бирок, алар эмне үчүн 
бөлүнүп кеткенин жакшылап карап көрсөк, алар эч 
качан сыйынууда биримдикти жана жалпылыкты 
таанып билишкен эмес. Өздөрүн эч качан сыйынууда 
Теңирге беришкен эмес. 

Мен дайыма өзүмдүн апамды эстейм. Ал күнү 
бою такыр бош болчу эмес. Бирок, кеч кирип 
баштаганда ал бардык үй жумуштарын бүтүрүп, 
атамды тосконго даярданып баштачу. Бул ритуал 
биздин күлкүбүздү келтирип, кызыктыргандыктан 
кээде апабызды тамашалап да койчубуз. Азыр 
мен, апамдын атама болгон сүйүүсүндө канчалык 
сылыктык болгонун түшүнөм. Атам кандай гана 
учурда келбесин, ал аны жүзүндөгү жылмаюуу 
менен тосуп алганга дайым даяр болчу.

Азыркы замандын түйшүгүндө бизди жылмаюуу 
менен тосуп алган бирөө жарым барбы? Биздин 
балдар ким болушу керек болсо ошол болушуна 
жардам бериш үчүн эртеңки күндүн кыйынчылыгын 
чоң сүйүү менен тосуп алыш үчүн аларга эрдик 
беребиз. Бул алар үйдөн көргөн сүйүү же биз 
үйрөтүшүбүз керек болгон сүйүү, балким бул 
алардын ата-энесинин ортосунан көргөн сүйүү. 
Ушундан кийин гана алар өздөрү башкаларга сүйүү 
бере алышат. 

Бири-бирин чындап, так сүйгөн адамдар гана 
дүйнөдөгү эң бактылуу адамдар. Кедейлер буга 

тирүү күбөлүк. Алар балдарын сүйүшөт, үй-бүлөсүн 
сүйүшөт. Алардын аз эле нерсеси же тап такыр 
эч нерсеси болбосо дагы бул алардын бактылуу 
болуусуна жолтоо кылбайт.

Ыйса үй-бүлөдө төрөлүп, Назаретте отуз жыл 
жашаган. Бүтүндөй дүйнөнү сакташ үчүн келсе дагы, 
ал отуз жыл эч кандай өзгөчөлүгү жок, кичинекей 
шаарчада тил алчаактык менен эмгек кылып, 
кадимки адамдай эле болуп жашаган. Ушул жылдын 
барын ал үй-бүлөдөгү жашоого арнаган. 

Наристе бул – Кудайдын үй-бүлөгө берген эң 
чоң белеги, себеби бала – ата-энесинин сүйүүсүнүн 
жемиши.  

Эгер силер бактылуу үй-бүлө болгуңар 
келсе, эгер силер ыйык үй-бүлө болгуңар 
келсе өз жүрөгүңөрдү сүйүүгө бергиле. 

Тереза Эне   

Бирок Ыйса наристелерди жанына 
чакырып, шакирттерине мындай деди: 

«Балдардын Мага келүүсүнө жол бергиле, 
аларга тоскоолдук кылбагыла…

Алар ал жакта өлүшпөйт, анткени 
периштелерге окшош болуп калышат. 

Алар – Кудайдын балдары, анткени алар 
өлгөндөрдүн арасынан тирилишкен.

Ыйса
Лука 18:16, 20:36

Азап чег¿¿ жана 
¸л¿м ж¸н¿нд¸

Бизге өзүбүздөн баш тартуу үчүн төлөгөн 
Кудайдын баасы бул – Ал Өзү. 

Тереза Эне

Чарчап-чаалыккандар жана түйшүк 
тарткандар, баарыңар Мага келгиле, 

Мен силерге тынчтык берем. Менин 
моюнтуругумду алып, 

Менден үйрөнгүлө, анткени Мен 
жоошмун жана момунмун.

Ошондо жаныңарга тынчтык табасыңар. 
Анткени Менин моюнтуругум жакшы, 

жүгүм жеңил».

Ыйса
Матай 11:28-30

Менин ойлорум көп учурда сага, азап чегүүчүгө 
кайрылат, жана мен курмандыкка сенин азаптарыңды 
алып келем, алар ушунчалык чоң болгондуктан, 
меникилер алардын жанында болбогон эле болуп 
калат. Сен, оорукчан жана абалы оорлоп бараткан 
адам Машайактын жүрөгүнөн баш калкалар жай 
тап. Так ошол жерден менин жүрөгүм сеники менен 
чоогу күч жана сүйүү табат. 



Көбүнчө качан менин ишим сыноо болуп 
баштаганда, биздин ооруп аткан кызматташтарыбыз 
жөнүндө ойлонуп, Ыйсага кайрылып: «Аларга, 
кыйналып жаткан балдарыңа назарыңды сал, жана 
аларга болгон сүйүүң үчүн менин ишиме батаңды 
бер» -дейм. Ушундай сыйынуудан кийин мен өзүмдү 
жеңил сезип калам. Себеби, алар биздин Ырайымдын 
Миссионерлеринин көрүнбөгөн асыл буюмдары 
жана жашырын күчү. Мен өзүм биз менен рухта бир 
болгондорду эстеген сайын аябай кубанып, жаңы 
күчкө толуп турам. 

Жакында эле Бенгалия асмандан түшкөн 
маннага окшоп келген ырайымдын ишине күбө 
болду. Муссондун кесепетинен келген коркунучтуу 
көрүнүштөрдү жеңилдетиш үчүн кийим, тамак 
аш бардык жактан аялдар, эркектер, балдар жана 
бүтүндөй мектептер аркылуу келип жатты. Катаклизм 
өтө коркунучтуу эле, бирок жашоого башка бир 

сонун нерсе үмүт берип атты. Ал бөлүшкөнгө 
мүмкүнчүлүк жана каалоо туудурду. Бул кырсыктан 
запкы жеген биздин бир туугандарга болгон кам 
көрүүнү ойготту. Ар бир үйдө кыйналган адамдарга 
кам көрүп, тамак жасап жаткандар сансыз көп эле. 
Ушул кыйынчылык аркылуу көптөгөн адамдарда 
жакшылык кылганга каалоо пайда болгону бизди 
кубандырып атты. 

Эч бир азап биздин жашообуздан толугу менен 
жок болуп кетпейт. Ошондуктан азап тарткандан 
коркпо. Сенин азап тартканың сүйүүгө чоң себепкер 
болуп калышы мүмкүн, эгер сен аны туура колдонсоң 
жана дүйнөгө тынчтык алып келиш үчүн колдонсоң. 
Өзүнөн өзү жана өз ичиңде болгон азап жемишсиз. 
Эгер ал Машайактын кыйынчылыктары менен 
бириксе ал сүйүүнүн эң сонун белеги жана белгиси 
болуп кала алат. Машайак Өзү тарткан азап эң 
жогорку сүйүү белеги болуп калды. Анткени  Анын 
азаптары аркылуу биздин күнөөлөрүбүздүн куну 
төлөнгөн. 

Азап, оору, кайгы, кемсинтилүү, ындыны өчүү – 
Машайактын бизди өбүүсү катары болуп калды, Ал 
сени өбө ала тургандай, сен Ага канчалык жакын 
болуп калганыңдын белгиси. 

Машайактын кыйынчылыктары дайыма Анын 
Тирилүү кубанычы менен бүтөөрүн эсиңден чыгарба. 
Ошол сыяктуу эле эгер сен жүрөгүңдө Машайактын 
азабын тартып жатсаң, Тирилүү сөзсүз келээрин 
бил. Эч бир кайгы сени Машайактын өлүктөрдөн 

Тирилгенин унутканга чейин алып барбасын, 
ошончолук чөктүрбөсүн. 



Жыйырма жылдын ичинде биз алты миң үйү 
жок, ташталган адамдарды кабыл алдык жана 
он сегиз миңге жакыны эң жакшы өлүмдү көрүп 
өлүштү. Дайыма көчөдөн тапкан адамдарга биз 
биринчиден күрүч беребиз, алар ошол замат жандана 
түшүшөт. Бир нече күн мурун биз көчөдөн төрт 
адамды алып келдик. Алардын бири аябай катуу 
кыйналган, денесине жара каптап кеткен аял экен. 
Мен бир туугандарга ал аял үчүн өзүм кам көрөм, 
калгандарына силер кам көргүлө дедим. Мен чындап 
эле ал аял үчүн бардык болгон сүйүүм менен кам 
көрдүм. Мен аны төшөккө жаткызып жатканда, ал 
мени колумдан кармады. Анын жүзү өзгөчө сулуу 
жылмаюу менен жаркырады. Ал «Рахмат» – деп 
айтканга үлгүрдү дагы, андан соң көз жумду. Мындан 
сүйүүнүн улуулугун көрсөк болот. Ал эңсеп, ачка 
болгон сүйүүнү өлүм алдында алды. Ал бир гана сөз 
айтты, бирок бул анын мээримдүү боорукердигин 
билдиргенге жетиштүү эле. 

Нью-Йоркто СПИД оорусу, мен айткандай 
«батыш пес оорусу» менен ооругандар үчүн үй 
бар. Мен аны Ыйса Машайактын туулган күнүнүн 
алдында, Ага белек кылып ачкам. Биз ал үйдү эң жакыр 
оорукчандар үчүн он беш жата турган орундук менен 

жана түрмөдөн чыгарып алганга мүмкүнчүлүк болгон 
төрт жаш бала менен баштадык. Аларда өлүмдөн 
болгон аябай чоң коркунуч бар эле. Булар биздин 
биринчи оорукчандарыбыз эле. Мен алар үчүн 
кичинекей сыйынуучу жай жасап койдум. Ошентип, 
эч качан Ыйсага жакын болбогон бул жаш адамдар, 
каалаган убакта Ага келе алышмак болду. Кудайдын 
батасы жана сүйүүсү аркылуу алардын жүрөгү толугу 
менен жаңыланды. 

Мен ал жерге кайтып келгенде алардын бири аябай 
оор акыбалда экен. Аны ооруканага жаткырганга 
туура келди. Биз аны көргөнү барганда ал: «Тереза 
Эне сен менин досумсуң. Мен сени менен бетме-
бет сүйлөшөйүн дедим эле» – деди. Бир туугандар 
чыгып кеткенден кийин ал мага айта баштады. Өзүнүн 
жыйырма беш жыл жашоосунда бир дагы жолу 
жыйынга барбаган, бир дагы жолу Кечки эскерүү 
тамагына катышпаган жана эч качан Ыйса менен эч 
кандай мамилеси болбогон бала мага эмне деп айтты 
дебейсиңерби? 

Кандай болсо да мен андан мындай сөздөрдү 
уктум: «Билесиңби Тереза Эне, менде эң оор шакый 
башталганда, мен аны тикенек таажыдан тарткан 
Ыйсанын оорусуна салыштырам. Аркам какшап 
сыздаганда, мен Ыйсанын сабалып жатканын 
эстейм. Колдорум, буттарым тырышып баштаганда 
өз оорумду Ыйсанын айкаш жыгачка керилгендеги 
азабы менен салыштырам. Ал эми азыр болсо мени 
үйгө, силер жакка алып кетишиңерди суранам. Мен 
сенин жаныңда өлгүм келет».

Доктурдун уруксаты менен мен аны биздин 
оорулар үйүнө алып келдим. Биз аны сыйынуучу 
жайдын ичине жайгаштырдык. Мен эч качан Ыйса 
менен ушундай мамиледе болгон адамды көргөн 
эмесмин. Аны менен Ыйсанын ортосунда ушундай 
сонун сүйүү бар эле. Үч күндөн кийин, ал көз жумду.

Бул жаш балада болгон өзгөрүүнү түшүнүү 
кыйын. Бул кандайча болду? Балким жөн гана бир 
туугандардын, Кудайдын ага болгон сүйүүсүнө 
ишендирген боорукер мамилесинен болду. 

Машайакчылар катары биз эң жогорку максаттар 
үчүн, ыйыктык үчүн жаратылганбыз, себеби Кудайдын 
бейнесине окшоштурулуп жаралганбыз. Ошон үчүн 
кимдир бирөө өлүп бара жатканда биз аны үйүнө, 
Кудайга, биз баарыбыз бара турган жайга кайтып бара 
жатат, деп айтабыз. 



Биздин бир туугандарыбыздын бири чет өлкөгө, 
окуганы кетти. Ал диплом ала турган күнү ооруп 
калды: бул көптөн бери аны кыйнап жүргөн оору 
эле. Өлүп бара жатып, ал мындай деп сурады: «Эмне 
үчүн Ыйса мени мынчалык аз убакка кызмат кылганы 
чакырган?» Анын окутуучусу «Ыйсага сенин 
иштериң эмес, сен керексиң» деп жооп берди. Ушул 
сөз аны тынчтандырды. 

Өлүп бара жаткан убакта биз кылган иштерибиздин 
саны үчүн эмес, бирок биздин иштерибизге кошкон 

сүйүүбүз үчүн, өзүбүздү курмандыкка берүү аркылуу 
пайда болгон, кыйынчылык менен сыналган сүйүүбүз 
үчүн соттолобуз. 

Өлүм бул – Кудайга кайта турган эң жеңил жана 
тез жол. Биз Кудайдан чыкканыбызды жана Ага кайра 
кайтышыбыз керектигин, адамдар түшүнүшү үчүн 
жардам бере алсак кана. 

Өлүм адам баласынын өмүрүндөгү эң маанилүү 
учур. Бул Кудайда тынчтык ала турган, эң жогорку 
кадам. Өлүм эң сонун болушу мүмкүн, майрам болушу 
мүмкүн. Бул биздин үйгө кайта турган, кете турган 
убагыбыз. Кудайда өлгөн ар бир адам чыныгы өз үйүнө 
кайтып барат. Албетте, бизге өлгөн адам жетишпей 
калат. Бирок, өлгөн адам үйүнө, Кудайга кайтып кетти. 

Мен Кудайды көрүүнү 
каалагандыктан, өлүп бараттым, бул 
жашоодо өлүм аркылуу болбосо, ага 
кантип жетүүнү билбедим.      

Менин ойлорумда мен кетип бара 
жаткан дүйнөнүн жаркыраган, сонун 
көрүнүшү бүлбүлдөп, айланып жатат. 

Ыйык Тереза Авильская

Чындыкты, силерге чындыкты айтып 
коёюн, Менин сөзүмдү угуп, Мени 
жиберген Кудайга ишенген адам түбөлүк 
өмүргө ээ, ал соттолбойт, анткени 
өлүмдөн өмүргө өттү. Чындыкты, силерге 
чындыкты айтып коёюн, өлгөндөр 
Кудайдын Уулунун үнүн угуп тирилер 
убакыт келет, ал тургай, келип да калды.

Ыйса
Жакан 5:24-25

Миссионерлеринин 
Ордени ж¸н¿нд¸

Миссионер болуш үчүн же 
Ырайымдын Миссионери болуш үчүн 
физикалык, жандык ден-соолукка, 
окуганга жөндөмдүү, акыл эстүү жана 
кубанычтуу темпераментке ээ болуш 
керек. 

Тереза Эне

«Сага бир нерсе жетишпейт. Бар 
да, колуңда болгондун бардыгын сатып, 
жакырларга таратып бер, ошондо асманда 
казынаң болот. Анан кел да, айкаш 
жыгачыңды алып, Мени ээрчип жүр».

Ыйса
Марк 11:21

Биздин бир туугандар өздөрүн Ырайымдын 
Миссионерлери деп аташат. Булар Кудайдын 
Сүйүүсүнүн элчилери болуп чакырылган жаш 
адамдар. Миссионер бул – кабарды жеткизиш 
үчүн жиберилген элчи же кабарчы. Ыйса Өз Атасы 
аркылуу жиберилгендей биз дагы Ал аркылуу 
жиберилип, Анын жакшы кабарынын, сүйүүсүнүн 
жана боорукердигинин  күбөлүгү болуш үчүн 
Анын Рухуна толдук. Эң негизгиси бул кабарды 
биздин чөйрөбүзгө, андан кийин кызматыбыз 
аркылуу дүйнөнүн жардыларынын эң жардыларына 
жеткиришибиз керек. 

Кудай менден бир нерсени күтүп жатканын 
дайыма билчүмүн. Мен он эки жашта болчумун, ал 
убакта мен ата-энем менен Скопьеде жашачумун. 
Ошондо мен биринчи жолу монахиня болууну 
каалаганымды сездим. Ал жакта жаш балдар менен 
кыздарга Кудай аларды эмнеге чакырса ошол боюнча 
жүргөнгө жардам берген аябай жакшы кызматчылар 
бар эле. Так ошол убакта мен жарды адамдар үчүн 
кызмат кылышым керектигин түшүндүм. 

Он эки он сегиз жаштын ортосунда мен диний 
жашоого болгон умтулуумду жоготуп алдым. 
Ошондой болгон учурда дагы мен он сегиз жашымда 
Нотр-Дам-де-Лоретке кызматчылардын окуусуна 
тапшырганга кеттим. Ошол учурдан баштап менде 
ушул чечимим боюнча эч кандай шектенүү болгон 
эмес. Бул Кудайдын эрки: тандоону Ал жасаган. 
Лоретанка бир туугандар өздөрүн элчиликти 

Ырайымдын Миссионерлеринин Ордени жөнүндө



119

окутканга арнашкан. Бирок, менин диндин ички 
жашоосундагы өзгөчө чакырыгым жарды адамдарга 
багытталган эле. Бул чакырык менин чакырыгымдын 
тереңинен чакырылган, экинчи чакырык сыяктуу 
эле. Бул чакырык мага, жардыларга жардам берип, 
бактылуу болуп жүргөн Лорет Орденин таштаганга 
буйрук берди.  

1946-жылы Дарджылингге руханий 
машыгууларды жасоо үчүн реколлекцияга поезд 
менен кетип бара жатканымда, барын таштап, 
барынан баш тартып, Машайактын артынан ээрчип, 
кедейлердин кварталдарына барып, эң жарды, 
таштандыда калгандар үчүн кызмат кылышым 
керектиги жөнүндөгү чакырыкты сездим. 



Биздин руханий жашоо бул – Кудайга толугу 
менен өзүн берген жашоо. Биздин эмгек бул – 
биздин сыйынуу, себеби биз аны Ыйса аркылуу жана 
Ыйсага болгон сүйүүбүз үчүн жасайбыз. 

Чакырык бул – Машайактын белеги. Ал Өзү 
мындай деген: «Мен силерди тандап алгам». Ар 
бир чакырык чындап эле Машайакка таандык болуш 
керек. Биз жасай турган иш бул – биздин Ыйсага 
болгон сүйүүбүздү так билдире ала турган курал 
гана болуп эсептелинет. 

Биздин чакырык – бул биздин Машайакка 
таандык болушубуз үчүн. Биздин жасап жаткан 

иштер бул – Машайакка болгон сүйүүбүздү иш 
жүзүндө айтуу болуп калат. 

Арналган жашоонун бардык формасы – монахтар, 
ыйык кызматчылар жана кызматчы Ыйык Аталар 

– бардыгы бир гана чакырыктан Машайактыкы, 
болуудан көз каранды. «Мен сени, Меники болушуң 
үчүн тандап алдым». Биздин чакырыгыбыз ушунда. 
Формалар, ыкмалар ар кандай болушу мүмкүн. Иш 
аркылуу көрүнгөн, биздин Ыйсага болгон сүйүүбүз бул 
жөн гана кийим же жабуу. Бирок, чакырык таптакыр 
башка. Машайакчынын чакырыгы бул – Ыйса. 

Биз барыбыз Кудай аркылуу чакырылганбыз. 
Миссионерлер катары биз Мария сыяктуу жандарды 
издеген, адамдарга жарыкты алып бараткан, эч качан 
өчпөгөн шам болгонго даяр болушубуз керек; жердин 
тузу, Ыйса – деген бир гана каалоо менен жашаган, 
Кудайдын сүйүүсүнүн элчилери болушубуз керек. 

Кудайга «ооба» деп жооп берип жатканда 
«ооба» деген эмнени билдирээрин так билишибиз 
керек. Биздин «ооба», «мен берилем» дегенди, 
толугу менен, кыңк этпестен, баасын ойлонбостон, 
«Бул туурабы? Ушундай кылышым керекпи?» деген 
шектенүүлөрсүз дегенди билдирет. Биздин Кудайга 
«ооба» дегенибиз кылчактаган болбошу керек. 
Бир гана Кудайга келечегибизди ишенип тапшыра 
алабыз, себеби кечээги күн өттү, эртеңки күн али 
келе элек, бизде адамдарга Кудайды тааныганга, Аны 
сүйүп, Ага кызмат кылганга жардам бере турган бир 
гана бүгүнкү күн бар. 

Ырайымдын Миссионерлеринин Ордени жөнүндө



121

Кудайга болгон толук берилүү кичине дагы, 
чоң дагы нерседен көрүнүшү керек. Бир гана сөз 
жетиштүү «Ооба! Мен Сен бергендин баарын 
кабыл алам жана Сен ала тургандын барын берем». 
Өзгөчө бир нерселерди жасап же өзгөчө нерселерди 
ойлоп, формулировка кылуунун кереги жок, бир 
гана: мен Кудайга берилем, мен Ага таандыкмын 
деген макулдук жетиштүү. 

Эгер мага бир нерсе таандык болсо, мен аны 
менен каалаганымды жасаганга толук укугум бар. 
Мен Кудайга таандыкмын, демек Ал мени  менен 
эмне кааласа ошону жасай алат. 

Ушундай толук берилүү сүйүүнү жана ишенимди 
божомолдойт. Сен толугу менен ишенбесең, эгер 
сен сүйүү толкуну менен жанданбасаң, толугу менен 
берилүү мүмкүн эмес. Ыйса Атасынын сүйүүсүн 
билгендиктен, Ага толугу менен берилген.

«Мен жана Атам бирбиз».
«Мен Атамдын, Атам Менин ичимде».
«Мен жалгыз эмесмин, себеби Атам Мени менен». 
«Ата, Өз Рухумду Сенин колуңа берем».
Жакан жазган Жакшы кабарды окуп чык, ошондо 

Ыйсанын «Ата» деген сөздү канча жолу колдонгонун 
көрөсүң. 

Кудай бизди толтурушун кааласак, өзүбүздү 
бошотушубуз керек. Биз өзүбүздү толугу менен, 
Кудай бизди эч калдыксыз ээлеп ала турганга чейин, 
бергенге жөндөмдүү болушубуз керек. Биз «Ал 

Ырайымдын Миссионерлеринин Ордени жөнүндө



122

ала тургандын баарын беришибиз керек, Ал бере 
тургандын баарын алышыбыз керек». 

Таптакыр берилүү – Кудайга болгон толук 
берилүү, себеби Ал Өзүн толугу менен бизге берген. 
Бизге эч нерседе карыз болбогон Кудай, бизге Өзүн 
бергенге умтулуп жатса, кантип Ага өзүбүздүн 
жарым бөлүгүбүздү гана бере алабыз?

Өзүмдөн баш тартуу менен Кудай менин ичимде 
жашай алышы үчүн, өзүмдү Ага берем. Эгер Кудай 
бизге өзүбүздү Ага бергенге мүмкүнчүлүк бербесе 
биз канчалык жарды болмокбуз! Эми биз канчалык 
байлыкка ээбиз! Кудайга ээ болуу канчалык оңой! 
Биз Ага берилебиз, Ал биздики болот, жана биз 
Андан башка эч нерсеге ээ болбойбуз. 

Өзүбүздүн түккө турбаганыбызга ынанып, тил 
алчаактыктын батасы менен эч нерсеге шектенбестен 
баарын жасаганга аракет кылып атабыз, себеби Кудай 
менен баары мүмкүн.

Көп учурда биз Машайакка: «Сенин азаптарыңа 
бизди катыштыр» – деп айтабыз. Бирок качан бизге 
бирөөлөр муктаж болгондо, биз өзүбүздүн Машайакка 
берилгенибизди оңой эле унутуп коебуз! Бирок Ыйса 
Өзү бизге бул адам жана бул кырдаал аркылуу, Ал үчүн 
не бир сонун нерсени жасаганга мүмкүнчүлүк берип 
жатканын, эстеп коюубуз гана керек.  

Эгер биздин жүрөгүбүздө каардануу пайда болуп 
жатса, бизге кемсинүүнү кабыл алуу оор болуп жатса, 
анда биз момундукка үрөнбөйбүз. Башка жол менен 
ага үйрөнүү мүмкүн эмес. Ыйса кемсинүүнү кабыл 

алды. Ал Атасынын эркин кабыл алыш үчүн Өзүн 
кемсинтти, жана муну башынан аягына чейин жасады. 

Биз өз жүрөгүбүздө жана акылыбызда, Ага 
маанилүү болгон нерселерди дайыма алып 
жүрүшүбүз керек. Биз Анын катышуусу жок жерге, 
Аны алып барышыбыз керек, эрдик менен Ага 
окшоп, Ал үчүн жана Аны менен, коркунучка жана 
өлүмгө кездешкенге алдыга жөнөшүбүз керек. Биз 
дайыма кайсы гана күнү болбосун кубаныч менен 
өлүмдү кабыл алганга даяр болушубуз керек. Эгер 
биз жаныбызды Кудайга алып келгибиз келсе, биз 
Кудайдын алар үчүн төлөгөн баасын төлөгөнгө даяр 
болушубуз керек. Биз кандай гана убак болбосун 
кайсы гана жерге болбосун барганга, башка элдердин 
салтын, тилин жана жашоо шарттарын кабыл 
алганга жана сыйлаганга даяр болушубуз керек. Ар 
дайым бардык талаптарга ылайыкташканга, бардык 
ишке кубаныч менен киришкенге жана биздин 
миссионердик жашообуз талап кылган ар бир 
муктаж болгон адамды кубаныч менен кабыл алганга 
даяр болушубуз керек.



Биз өз жашообузду Машайак менен таймашуу 
менен курганга, сари кийген жоокер болгонго 
чакырылганбыз, анткени бүгүн, Жыйын жоокерлерге 
муктаж. Биздин согуштук девизибиз: «Качуу эмес, 
бирок күрөш».

Бүгүн Кудайдын Жыйынына ыйыктар керек. 
Биз Ыйса Машайактын ысымынан шаарларга 
жана кыштактарга, бүткүл дүйнөгө, анын арасында 
жакырчылык жана коркунуч бийлик кылган жерлерге 
Мариам менен, Ыйсанын кемчиликсиз энеси менен 
Кудайдан болгон мээримдүү сүйүү менен руханий эң 
жакыр адамдарга куткарылуу жана үмүт жөнүндөгү 
Жакшы кабарды жеткирип, алардын ырларын 
алар менен бирге ырдап, аларга Анын сүйүүсүн, 
тынчтыгын жана кубанычын алып келишибиз керек. 
Кудай жараткан жердин ар бир бурчунда, эң алыс 
планетадан океандын түпсүздүгүнө чейин, каралбай 
калган монастырдын сыйынуучу жайынан бош калган 
жыйынга чейин, бир шаардагы аборт болгон жердин 
борборунан түрмөгө чейин, бир континенттеги 
дарыянын башынан жердин башка бурчундагы 
тоонун боорундагы жалгыз үңкүргө чейин; жада 
калса Асманда жана тозоктун босогосунда Кудайдын 
ар бир жаратуусу үчүн, Кудайдын Уулунун каны 
төгүлгөн ар бир жан куткарылып жана ыйыкталсын 
үчүн бирге сыйынуу менен рухубуз менен бололу. 

Азыркы дүйнөдө адилеттүүлүк жана адам 
укугу үчүн күрөшкөн адамдар бар. Мындай ишке 
киришкенге бизде убакыт жок, себеби биз дайыма 
ачкадан өлүп бараткан адамдар менен, бир кесим 
нан жана сүйүү – эң эле аз нерсеси жок болгондон 
өлүп бараткан адамдар менен кезигебиз. Менин 
көз алдымда, бир стакан сүтү жоктугунан, эң 
муктаж болгон адамдар өлүп жатса, мен өзүмдү 

адилеттүүлүк үчүн күрөшкөнгө беришим керекпи? 
Ошол эле убакта, ушул нерсе үчүн күрөшкөндөрдү 
соттобойм. Кудайдын элинде менимче мыйзамдык 
айрымачылыктар бар. Болгону мен үчүн эң 
негизгиси – кыйналгандарга жардам берүү. Биздин 
Ырайымдын Миссионерлеринин чакырыгы – бул 
дүйнөнүн алдында тынчтыктын элчилери катары, 
бардык эл аралык, улут аралык жана дин аралык 
тоскоолдуктардан ашып түшкөн, иш жүзүндө 
көрсөтүлгөн сүйүүнүн кабарын айтуу. 

Трущобаларда биздин бир туугандар, дайыма 
көчөдө калган кандай гана бала болбосун чогултканга 
балдар үйлөрүн ачышы керек. Алардын эң биринчи 
камкордугу бул – аларды жуунтуу, тамактандыруу 
андан кийин мүмкүн болгон мектептерге бара алышы 
үчүн окутуу. Аларга Кудайдын сүйүүсүн алар көңүл 
бура тургандай кылып, аларды ойгото тургандай 
кылып айтуу керек. 

Эгер кайсы бир бир тууган тынчтыкта болбосо, 
мен аны жардыларга барганга тыюу салам. Алардын өз 
кайгылары деле жетиштүү, өзүбүздүн көйгөйлөрүбүз 
менен аларды убара кыла албайбыз. Кайгы жана 
бактысыздык ушунчалык көп. Биздин табиятыбыз – 
ушучалык адамдык – бизден башынан аягына чейин 
тартып алынгыс. Биз өзүбүздү жеңип чыгышыбыз 
үчүн, күнүгө оор эмгек кылышыбыз керек. 

Ыйсанын сөзү боюнча бири бирибизди 
кечиргенге ырайым сурайлы. Так ушул үчүн биздин 
бир туугандар сыйынууга жана курмандыкка 

толгон жашоону жашашат. Ошол үчүн ар бирибиз 
өз күнүбүздү эскерүү тамагына катышуудан жана ой 
жүгүртүү убагынан баштайбыз. 

Күнүгө кечинде иштерибизден келгенде, биз 
сыйынуу бөлмөсүндө табынуу үчүн чогулабыз. 
Күүгүмдүн тынчтыгында, Машайактын 
катышуусунда биз Тынчтыкка толобуз. Ыйса менен 
болгон бул убакыт абдан маанилүү. Биз күнүмдүк 
табынууну колдонуп баштагандан баштап, биздин 
конрегацияда бир нече өзгөрүүлөр болду. Биздин 
Ыйсага болгон сүйүүбүз жакындыкка жана биздин 
бири бирибизге болгон сүйүүбүз жылуураак болуп 
калды. Биздин жардыларга болгон сүйүүбүздө 
боорукердик өсө баштады. 

Биздин бир туугандар жакырлардын эң 
жакырлары үчүн: оорукчандар, өлүм алдында 
тургандар, пес оорулуулар жана үйү жок балдар үчүн 
иштешет. Бирок мен ушул убакка чейин бир дагы 
жарды адамдын оозунан ачууну, каргышты уккан 
эмесмин, эч кимисин депрессияда көргөн эмесмин. 
Жарды адамдар – таң калыштуу элдер, алар эң 
каардуу кыйынчылыктарга чыдай алышат. 

Адамдардын биздин көчөдө калгандарды 
чогултуп жатканыбызга болгон кош көңүлү, жада 
калса карап койбогону алардын билбестигинен жана 
ишенимдеринин жетишпегенинен кабар берет. Эгер 
алар жүрөгүндө көчөдө тура албай сүйрөлүп калган 
адамдын алардын бир тууганы экенине ишенишсе, 
менимче алар бир нерсе кылышмак. 

Өкүнүчтүүсү, алар боорукердик эмне экенин 
жана бул байкуштар ким экенин билишпейт. Эгер 
алар бул нерсени түшүнүшсө бул көчөдө калган 
адамдардын улуулугун түшүнүшмөк. Алар табигый 
түрдө аларды сүйүп калышмак, сүйгөн соң аларга 
кызмат кылышмак. 

Бул дүйнөнүн адамдары үчүн биздин жаман 
тамакка кубанганыбыз, супсак кашага жыргаганыбыз; 
ар бирибиздин эң арзан кездемеден жасалган 
үчтөн гана кийимибиз бар болгону жана башка 
жаңысын сатып алгыбыз келбегендиктен аларга 
аябай көңүл бөлгөнүбүз, бизге жөө жүргөн, айрык 
жана түрү жаман бут кийидерди кийип жүрүү 
жагаары, жана кысылган кичинекей бөлмөдө, тазикте 
жуунганыбыз; ысыктан кыйналсак дагы вентилятор 
колдонбогонубуз, ачка жана суусап жүрсөк дагы 
бирөөлөрдүн үйүнө барып тамактанбаганыбыз, узун, 
оор күндөрдөн кийин эс алып алганга уга турган 
радиобуздун жоктугу; жамгырда же ысык аптапта жөө 
же велосипед менен жүргөнүбүз, бизге трамвайдын 
экинчи классы жана элдер толгон поезддин үчүнчү 
классы гана тааныш экени; биз биротоло, чарчаганда 
эс алдыра турган жумшак матрастан баш тартып катуу 
төшөктөрдө жатканыбыз, сыйынуучу бөлмөдө катуу 
паласта чөгөлөп турганыбыз; бизге бөлүнгөн өзүнчө 
бөлмөлөрдө жатканга караганда, биз үчүн Машайак 
болгон жардылар менен чоогу бир бөлмөдө жатуу 
жагаары, биздин мекемелерибизде жумушчуларды 
жалдап, өзүбүз жеңил иштерди кыла алсак дагы 

биз үчүн жүк ташуучу болуп иштөө сыймык экени; 
дүйнөдө эң жакшы иш болгондой дааратканаларды 
тазалоо бизге канчалык жагаары, - жана мунун баарын 
биз, Кудайга даңк берүү! – деп атаарыбыз, акылсыздык 
болуп сезилет. Бизди кымбат баалуу өмүрүбүздү 
бекерге сарптап, таланттарыбызды көөмп салды, деп 
ойлогон адамдар канчалык көп! 

Ооба, бир эле акыл менен ойлогондо албетте 
биздин жашообуз бекерге сарпталды. Ооба, биздин 
жашообуз Машайаксыз эч кандай маанисиз. 

Биздин жардылар үчүн кылган эң сонун иштерибиз 
бул – сыймык, белек. Эгер жакырларга ушул сүйүү 
менен келсек, аларга, алардын үйүнө Кудайды, 
Машайактын кубанычын (бул биздин күчүбүз) алып 
келүү жалгыз гана каалообуз болсо жана эгер алар 
бизден Ыйсаны, Анын сүйүүсүн жана боорукердигин 
көрүшсө, анда менимче дүйнө жакында сүйүүнү жана 
тынчтыкты таанып билет.



Чындыгында Кудайдын сүйүүсүнүн мээрими таң 
калыштуу нерсе. Айкаш жыгачты кароо менен биз 
Машайак бизди канчалык сүйгөнүн таанып биле алабыз. 
Ыйса менен жеке мамиледе бол, ошондо сенин жүрөгүң, 
Ал гана бере ала турган кубанычка толот. 

Өз жашооңдогу иштериң менен даңк бергенге 
аракет кыл. Ошондо сен өз жашооңдун, үй-бүлөңдүн, 
кирешенин жана бардык айланадагыларыңдын 

өзгөрүлгөнүн көрөсүң. Жыйын бул – биздин ар 
бирибиз: сен жана мен. 

«Мен сенин атыңдан чакырып алдым, - деди Ыйса, - 
Сен Меникисиң. Сен Мен үчүн кымбат баалуусуң. Мен 
сени сүйөм». Эгер сен Машайакты сүйсөң, сага Ыйсага 
толугу менен таандык болгонго жана жолуккандардын 
баарына Аны жеткиргенге кыйын болбойт. 

Кудай мени сүйөт. Мен бул жерде 
бир рангды толтуруш үчүн, бир орунду 
ээлеш үчүн же тизмеде бир катарда 
болуш үчүн эмесмин. Ал мени белгилүү 
бир максат үчүн тандап алды. Мен муну 
билем. 

Тереза Эне 
 
Мен дүйнөнүн жарыгымын. Мени 

ээрчиген адам караңгыда жүрбөйт, өмүр 
жарыгына ээ болот.

Ыйса
Жакан 8:12

Маекте 

Атамдын батасын алгандар, келгиле. 
Дүйнө жарала электе эле силер үчүн 
даярдалган Падышачылыкты мураска 
алгыла. Анткени Мен ачка болгондо 
тамак, суусаганда суу бердиңер. Жолоочу 
болгонумда, силер Мени кабыл алдыңар. 
 Жылаңач болгонумда, силер Мени 
кийинттиңер. Ооруганымда, силер Мага 
келдиңер. Түрмөдө отурганымда, силер Мага 
келдиңер. Силерге чындыкты айтып коёюн, 
Менин бул кичине бир туугандарымдын 
бирине жакшылык кылганыңар, Мага 
кылганыңар.

Ыйса

Матай 25:34-36, 40

Бул маекте Тереза Эне өзү ачкан Ордени 
жөнүндө, бүт дүйнө боюнча «жардылардын 
эң жардыларына» кылган иштери жана 
өз ишеними жөнүндө ачык айтат. Бул 
сүйлөшүү Тереза Эне менен Хосе Луис 
Бонсалес-Баладонун бир нече маектеринин 

– жыйынтыгы жана жемиши.   

– Тереза Эне жакырлардын арасында жасаган 
эмгегиңизди жеңил деп эсептейсизби?

– Эч нерсе сыйынуу жашоосуз жана өзүнөн өзү 
баш тарткан рухсуз, жардыны Өз кыйынчылыктарын 
дагы деле башынан өткөрүп жаткан Ыйса катары 
кабыл алуу жөндөмдүүлүгүсүз, өзү менен өзү эле 
жөнөкөй боло алган жок. Жардыларды бул дүйнө 
менен бириккен жашоого алып келе алсак бактылуу 
болмокбуз. Жашоодогу эң негизги муктаждыктарга 
жете албагандар үчүн айланадагылар менен бир 
жашаганга жана тилектеш болгонго кыйын. Алардын 
жашоосун мурдагысынан дагы оордотуп жибере 
алган тең тайлашуучулар дагы кездешип калышы 
мүмкүн. Ошон үчүн кээ бирлери ушунчалык 
жийиркеничтүү болсо дагы, биз алардын ар биринен 
Машайакты көргөн сүйүүнүн күбөлүгүн бере алабыз. 

– Сиздин артыңыздан көптөгөн чакырыктар болуп 
атат. Бул үчүн сиз эмне кыласыз? 

– Аларды Кудай жиберет. Бул жаш адамдар келишет 
жана көрүшөт. Кээде алар аябай алыс жерден келишет. 
Алардын көптөрү бизди журналдардан билишет. 

– Сиз менен иштеп жаткан бир туугандардын 
саны жетиштүүбү? 

– Өкүнчүтүүсү, муктаждыктар биздин жооп 
бергенге болгон мүмкүнчүлүгүбүздөн дайыма көп.   

– Мынчалык көп жаңы үйлөрдү ачканга сизге эмне 
түрткү берет? 

– Эгер Кудай бизге мынчалык көп чакырыктарды 
берип жатса, демек бул аларды монастырларда эле 
кармап отуруш үчүн эмес, бирок бул жардылардын 
эң жардыларына жардам берүү эмгеги көбөйүш үчүн 
болуу керек. 

– Качан сиз Индияда жана башка чет жерлерде 
жаңы үйлөрдү ачканда белгилүү бир критерийлерге 
негизделесизби?

– Жергиликтүү эпископтун алдын ала чакыруусуз 
биз эч нерсе ачпайбыз. Чындыгында азыркы 
талаптарга биздин каражат жетпей атат. Биздин 
Устабыздын негизинде биз биринчи чакырылган 
жердеги жакырлардын жашоо шартын барып 
билип келебиз. Биз, жаңы үйдү бир гана максат 
үчүн – жакырларга кызмат кылыш үчүн ачабыз. 
Ошондуктан, өзгөчө кырдаалдардан тышкары, үйлөр 
толук маалымат топтолгондон кийин гана ачылат. 

– Формага кандай карайсыз?
– Эч кандай, бул мен үчүн маанилүү эмес. Эгер 

хабит жөнүндө сөз болсо биз аны сариге же башка 

деле кийимге алмаштыра алабыз, эгер бул биздин 
кызматыбызга жолтоо кылса. Биз чакырылган жерде 
кийимибизди алмаштырганыбыз ошол жердин 
адамдары аркылуу жакшы кабыл алынса, биз ошого 
да даярбыз. 

– Силердин ишти аткарганга күч кайдан келет?
– Башынан биз жардынын, оорукчандын, четке 

кагылгандын жаман кийиминен Машайакты 
тааныганга үйрөнгөнбүз. Машайак Өзү биздин 
алдыбызга дайыма жашырын түрдө өлүп 
бараткандын, шал оорулуунун, пес оорулуунун, 
майыптын жана жетимдин түрүндө келет. Ишеним 
биздин өзгөчө даярдык жана чакырыкты талап 
кылган тапшырмабызды жеңилдетет же жок 
дегенде чыдай турган кылат. Ишенимсиз биздин 
иш аракетибиз диний жашообузга тоскоолдук 
болмок, себеби ар бир бурчта биз Кудайга акарат 
келтиргендерди, жамандыкка жакындарды жана 
Кудайдан баш тарткандарды жолуктурабыз. 

– Сиздердин ишиңиздерде диний суроолор кандай 
мааниге ээ?

– Биз социалдык жардамчылар эмеспиз – биз 
миссионерлербиз. Бирок биз баары бир, иш аркылуу 
Кудайга Өзүн көрсөтүшүнө жол берип, Жакшы 
кабар таратканга аракет кылабыз. Биздин балдар 
үйүндө балдарды Кудай боюнча үйрөтөбүз. Ал 
эми чоңдорго эгер алар суроолорду беришсе же 
ишенимге үйрөтүүнү сурашса гана айтып беребиз. 
Бизде иштеген бардык бир туугандар диний билим 

алышат, андан кийин ар кандай спецификалык 
даярдыктардан өтүшөт. Кээ бир кыйын учурларда 
биз ыйык кызматчыларга кайрылабыз. Биздин 
иш аракеттерибиздин критериялары диний көз 
караштарга муктаждыктарга негизделген. Биз 
жардам бергендердин диний таандыктары биз үчүн 
көйгөй эмес. Биз бир гана жакырчылыкка жана 
азыркы муктаждыктарга багытталганбыз. 

– Ырайымдын Миссионерлеринин жардам 
бергендердин арасында кандайдыр бир баалаган 
нерселери барбы?

– Эгер болсо дагы эң жардылар, эң ташталгандар, эч 
ким кам көрбөгөндөр: жетимдер, өлүм алдындагылар, 
пес оорулуулар. 

– Кээ бирлердин ою боюнча сиздердин Ордендеги 
иштериңер, өзгөчө өлүм алдындагы хоспистегилердин 
азаптарын улантып аткан жоксуңарбы? Айыккандар 
кайрадан көчөгө кетишип кайра эле ошол көйгөйлөргө; 
жакырчылыкка, ооруларга кезигишет. Сиз буга эмне 
деп жооп берээр элеңиз?

– Дайыма, мүмкүнчүлүк болсо биз медициналык 
гана жардам менен чектелбегенге аракет кылабыз. 
Биз толук адамдык жана социалдык жардамга 
жеткенге аракет кылабыз. Бирок биз үйүбүзгө алып 
келген адамдар көбүнчө биздин үйлөрдө калгандан 
көрө көчөдө эркиндикти каалашат. Бул жерде биз 
аларга жолтоо кыла албайбыз. Дайыма жакыр 
адамды тамактандырганда биз Машайактын Өзүн 
тамактандырып жатканыбызга, кийими жокту 

кийиндиргенде Машайакты кийиндиргенибизге, 
өлүм алдындагыны киргизгенде Машайакка үй 
бергенибизге ишенебиз. 

– Кээ бирлер Ырайымдын Миссионерлерин 
медициналык билимин толук эмес же  тап такыр 
төмөн деп эсептешет. Өзгөчө оор учурларда…

– Ооба ошондой. Биздин медициналык 
даярдыгыбыз чектелүү гана, бирок биз эч ким кам 
көрбөгөндөр үчүн, медициналык түрдө дагы кам 
көргөнгө аракет кылабыз.  

– Андан тышкары үмүтсүз акыбалда калгандарга 
кетирген убагыңар башкалар үчүн чоң пайда 
келтирмек, деп айтышат. 

– Биз жардамга муктаж болгондордун баарына 
жардам бергибиз келет. Баары бир биз жардамга 
көбүрөөк муктаж болгондорду биринчи орунга коебуз. 
Биз эч кимге артыбызды салбайбыз жана эч ким биздин 
кызматыбыздан эсепке алынбай калбайт. Ар бир 
кыйналган адамда биз кыйналган Машайакты көрөбүз. 
Өз жардамыбызды өтө көп эмес адамдар үчүн чектесек 
дагы бул – муктаждык жок болгондуктан же болбосо 
каражаттын жетишпестигинен болот. Биз, ырайым 
талаабызды чексиздикке чейин кеңейтүүнү каалайбыз. 

– Бирок силер өлүм алдындагыларга кээде, өтө аз 
же тап такыр эч нерсе кыла албаганыңар чынбы? 

– Биз жок дегенде аларга эң маанилүү болгон: 
аларды сүйүүнү каалаган адамдар боло алабыз. 
Өлүп бара жаткандар дагы Кудайдын балдары, алар 
дагы сүйүүгө муктаж.

Маекте

Сыйынуулар жана ыр саптар

– Кээде сизде жакырчылыктан жийиркенич пайда 
болобу?

– Ооба, ушундай болушу мүмкүн. Биз көбүнчө 
оорукчандардын, кыйналган карылардын, пес 
оорулардын жана жетимдердин арасында иштейбиз. 
Албетте, тапшырмабыз оор жана шарттар жакшы 
эместигин тана албайм. Бирок биз бардыгыбыз 
байлардын арасында эмес, кедейлердин арасында 
иштөөнү каалайбыз. Бул биздин өмүрүбүздүн иши. 
Эки жылдан бери биз жарым күнүбүздү жардыларга 
арнайбыз. Новициаткалар тажрыйбалуу бир 
туугандардын жетегинин алдында иштешет. Түбөлүк 
Кудайга таандык болоордун алдын бир туугандар бир 
нече жыл жардылар үчүн иштешет. Ошентип биздин 
ишибиз адатка айланып калат, бул аны машиналдуу 
эмес, жеңилирээк, инстинктивдүү жана табигый кылат. 

– Сиз жардам берүү миссияңызга кандай маани 
бересиз? 

– Кызмат материалдык көмөктөр менен гана 
чектелбейт. Биз андан тышкары жарды адам өзүн 
ташталган эмес бирок көңүл менен курчалганын 
сезиши үчүн, муктаждыктарын толуктаганга 
аракет кылабыз. Биз өз ишибиз аркылуу толугу 
менен, Ордендеги бир тууган менен бөлүшкөн 
биздин өлкөдөгү, жогорку деңгээлде турган 
функционердин: «Машайак кайрадан биз менен 
чоогу, адамдарга жакшылык кылып, келе жатат» 
деген сезимин ишке ашыргыбыз келет.   

Сыйынуулар жана ыр саптар

– Пес оорулуулар үчүн эмне кыласыздар?
– Биз Калькутада жыйырма миңден ашык жана 

Индияда элүү миңден ашык пес оорусу менен 
ооругандарга жардам беребиз. Төрт миллиондон 
ашык пес оорулуусу бар өлкө үчүн бул эч нересе 
болбой калаарын билебиз. Биз кабыл алгандарды, 
алар чындап эле пес оорулуу экенине ишендиребиз. 
Биз аларга керектүү жардамды беребиз жана 
айыктырганга аракет кылабыз. Бүгүн пес оорулуулар 
жабык үйдө жашабоолору керек. Эгер өз убагында 
кийлигишсе алар толугу менен айыгып кете алышат. 
Ошондуктан бир туугандар биринчи оору менен 
күрөшүүлөрү керектигин аларга ынандырышат. 
Индияда диний көз караш боюнча пес оору Кудайдын 
жазасы болуп эсептелинет. Бир туугандар аларды бул 
ойдон толугу менен бошотконго жана айыгуулары 
керектигине көндүргөнгө аракет кылышат. 

– Жардамды кимдерден аласыздар? 
– Кудайга даңк, баарынан! Бизде жакшылык 

кылган жана кызматташкан адамдар индустардын, 
мусулмандардын, жүйүттөрдүн, буддистердин, 
протестанттардын жана албетте католиктердин 
арасында бар. 

– Сиз каражатсыз каламын деп, коркот белењиз?
– Бизде эч нерсе, эч качан ашык болбойт, бирок 

керек нерселерде муктаждыкты көргөн эмеспиз. 
Мындай тең салмактуулук дайыма, бардык нерседе 
кереметтүү түрдө, күтүлбөгөн түрдө болуп турат. 
Кээде каражатсыз, коркунучта муктаж болгондорго 

жардам бере албай калабызбы деп, ойгонгон күндөр 
болот. Бир нече саат өткөндөн кийин күтүлбөстөн 
тамак аш, акча келип калат, көбүнчөсү анонимдүү 
түрдө. Биздин берүүчүлөрүбүз кээде динчил, кээде 
андай эмес, кээде бай, кээде жарды; жардам бардык 
жактан келет. 

– Силердин ишиңер эмнелерден турат?
– Өзү менен өзү анын эч кандай деле өзгөчүлүгү 

жок. Бул албетте, бар болгон башка иштердин ичинен 
эң момундук иш. Анын баалуулугу шыктандырып 
турган,  Кудайга болгон сүйүүнүн рухунда деп, 
ойлойбуз. Жакыныңды сүйбөй туруп Кудайды сүйүү 
мүмкүн эмес. Ошол эле убакта бир дагы Миссионер 
Машайактын сөзүн унутпай, жардынын кейпинде 
келген Аны кийиндиргенге, тамактандырганга жана 
Аны барып көрүп келгенге аракет кылышат. 

– Ташталган балдар менен болгон ишиңиз жөнүндө 
эмне айта аласыз?

– Биз ишибизди алар менен баштаганбыз жана 
биз дагы деле алар мененбиз, бирок биздин иш алар 
менен гана чектелбейт. Жетимдер, ташталган балдар 
кемчилиги жок балдарга киришет. Биз ачылган 
биринчи жылдары полиция кызматчысы бизге 
уурулук кылынган учурда кармалган топ балдарды 
алып келди. Аларды түрмөгө отургузганга али эрте 
эле. Алар аябай кичинекей болушчу. Мен алардан 
эмне үчүн мындай кылышканын сурадым. Алар мага, 
күнүгө кечинде саат бештен жетиге чейин, чоңдор 
аларга уурулук кылуу сабагын өтөрүн айтышты.

Сыйынуулар жана ыр саптар

– Силер жардам берген балдар кандай келечекке 
үмүттөнө алышат? 

– Менимче Индияга балдары үчүн келечек 
даярдаганга жардам бергенден өткөн эч нерсе жок. 
Биз эң жардылар үчүн жана трущобалардан таап 
алгандар үчүн жардам беребиз. Алардын ар бири 
үчүн айына болгону кичине доллар эле кетет. Башка 
өлкөлөрдүн балдары – француздар, англичандар, 
немецтер, испанецтер, италянецтер өздөрүнүн 
экономдогон акчаларын салып турганы бизди 
абдан кубантат. Ар бир багып алынган бала үчүн 
сактык китепчесин ачабыз. Эгер ал жөндөмдүү 
болсо убагында орто билим алат. Эч кандай жөндөм 
көрсөтпөгөндөр кийин кандайдыр бир жумуштарды 
кыла алышы үчүн атайын билим алышат. 

– Сиз кыйкырган адилетсиздикке күбөсүз. Сиз буга 
кандай мамиле кыласыз?      

– Адилетсиздикти ар бир эле адам көрө алат. 
Адилетсиздиктен запкы жеген көпчүлүктүн жашоо 
шартын жакшыртуу эл аралык уюмдардын иши. Биз 
болсо күн сайын коом четке каккан адамдар менен 
иштейбиз. Биздин биринчи максат, бул адамдарга 
аягына чейин өскөнгө жардам берүү. Биз аларга адамзат 
катары, бир Атанын балдары катары өз кадырын 
калыбына келтирүүгө аракет кылабыз. Бизге алардын 
көп жашайбы, же өлүм алдындабы маанилүү эмес. 

– Индия өкмөтү сизге жардам береби?   
– Биз эч кандай түз жардамдарды албайбыз, бирок 

өкмөт бизге болгон ишеними менен жана урматы 

Сыйынуулар жана ыр саптар

менен бизди колдоп турарын айткым келет. Бул 
колдоо ар кандай формада көрсөтүлөт, мисалы: жер 
участкаларын алууда же темир жолдорунда бекер 
жүрүү сыяктуу.  

– Кандайдыр бир өзгөчө статус менен 
колдоносуздарбы? Сиздерге келген нерселер налогдордон 
бошотулганбы?  

– Тамак ашты, дарыларды, медициналык 
жабдууларды, кийимдерди жана башка буюмдарды, 
жазуучу жана тигүүчү машиналарды биз эркин 
алып киребиз. Мындан башка нерселер үчүн бизге 
уруксат керек. Бирок бул буюмдардын баары 
кедейлер үчүн белек, ошондуктан бул жерде соода 
иши жок. Булардын бары муктаж болгондорго 
алардын улутуна жана ишенимине карабай сарпталат. 
Муктаж болгондор ушунчалык көп! Биз болгону 
өкмөткө бул белектер жөнүндө айтышыбыз керек. Ал 
эми өкмөт булардын кандай жумшаларын эң жакшы 
билгендиктен, керектүү уруксатты беришет. Баары 
кедейлерге жөнөтүлөт. Ошол үчүн бизге ишенишет. 

– Бардык алган нерселерге кантип көз саласыз?
– Бизде алган нерселердин эмнеге алынганы, 

сарпталганы  жөнүндө жазылган эсеп китепчеси бар. 
Мисалы эгер кимдир бирөө пес оорулуулар үчүн 
каражат берсе, биз так ушул максат үчүн колдонобуз. 
Биз берүүчүлөрдүн каалоосун сыйлайбыз. 

– Индия өкмөтү чет элдин миссионердик ишин 
кыскартууну ойлонуштуруп жаткандай. Бул силерге 
дагы тиешелүү болобу? 

Сыйынуулар жана ыр саптар

– Биз Индияда негизделгенбиз, бул жакта биздин 
биринчи үйүбүз бар. Ошондуктан бул ойлор бизге 
тиешелүү эмес. Ошону менен бирге биз иш менен гана 
жакшы кабар таратабыз, башка жолду колдонбойбуз. 
Бул биздин күбөлүгүбүз үчүн жетиштүү. Эгер биз 
жардам берген кимдир бирөө католик болгусу келсе, 
ал ыйык кызмат кылуучуга кайрылышы керек. Биздин 
жалгыз диний максатыбыз бул – биз жолуктурган ар 
бир адамга Кудайга жакындаганга жардам берүү. 

– Дагы башка жактан жардам аласыздарбы?     
– Албетте! Биз башынан башкалардын жардамына 

ишенчүбүз. Өзгөчө Орден менен байланыш 
болгон дүйнөлүктөрдүн жардамына. Биз аларды 
Кызматташтар деп, атайбыз. Индиядагы бир 
туугандар үчүн чогулткан каражаттарын жиберген 
кичинекей балдардан баштап башка таптакыр ар 
кандай адамдарга чейин. Биздин Орден талашсыз 
кабыл алынат. Бүт өлкөдөн болгон миңдеген-
миңдеген Кызматташтардын жардамысыз, биз 
мынчалык көп иштерди кыла албайт болчубуз. 

– Бардык эле Ордендер биринчи рухун сактап 
кала албайт. Ырайымдын Миссионерлери дагы рухун 
жоготуп алышы мүмкүнбү? 

– Биздин Кудайга берген төртүнчү убадабыз 
керт башыбызды ойлобостон жардылардын эң 
жардыларына кызмат кылуу болуп эсептелинет. Бул 
бизге сиз айтып жаткан коркунучтан сактанганга 
жардам берет. Биздин миссия ушунчалык ачык 
болгондуктан бул жерде эч кандай шектенүү 

жок. Кедейлер өздөрүнүн ким экенин жана 
өздөрүнүн ордун билишет. Алар биздин Ордендин 
негизделишинин себеби. Машайакта алар биздин 
бар болуп турганыбыздын мааниси. 

– Кээде сиз жакшы боло турган байлардын арасында 
иштегиңиз келген азгырыкты сезбейсизби?

– Жардылар – биздин жашообуздун мааниси. Биз 
алар үчүн жаралганбыз жана аларга гана өзүбүздү 
арнайбыз, ошондуктан бизди эч кандай азгырык 
азгыра албайт. 

– Сиз өзүңүздүң ишиңиз аркылуу кандайдыр бир 
өзгөчө диний кабарды жеткирүүгө аракет кыласызбы?

– Сүйүү өзүнөн башка кабарды камтыбайт. Биз 
күн сайын Машайактын сүйүүсүн бардык иште так 
жасагыбыз келет. Биз сөз менен эмес, өзүбүздүн иш 
аракеттерибиз менен, кыймылыбыз менен жакшы 
кабар таратабыз. Биздин жакшы кабар таратуу 
ыкмабыз ушундай. 

– Адамдар сизди сүйөрүн сезесизби? 
– Ооба. Индиялыктардын көпчүлүгү жашаган 

шарттары, биздин шексиз сүйүүбүздү кабыл 
ала албаганына карабастан көбүнчө сезебиз. 
Адамдар биздин, алардын арасында аларга окшоп 
жакырчылыкта жашаганыбызды көрүшөт. Алар 
муну өтө жогору баалашат. Бирок бары эле дайыма 
ушундай тынч эмес. Кээде биз алар күткөн, же 
муктаж болгондун баарын бере албай калганда, 
же өтө кыйналгандар үчүн биринчи жардам 
бергенибизде  көрө албастыктар, чыдамсыздыктар 

пайда болот. Ушундай учурларда түшүнүктүү 
далилдер дагы күчсүз болуп калат. Баары тынчып 
калганга чейин күтүш керек гана болуп калат. 
Тынчтык кайра пайда болгондо, биз дайыма 
мамиленин өзгөрүлгөнүн байкайбыз. 

– Силер жардам берген адамдардын арасынан 
католик болууну чечкендер болобу?

– Ооба кайрылуулар болот, бирок биз эч качан 
аларга түз эле демилге бербейбиз. Машайакчы 
тажрыйбанын сүйүүсү аркылуу биз Кудайга 
жакындайбыз жана башкаларга дагы ушуну кылууга 
жардам беребиз. Эч качан диний кандайдыр бир 
басым кылган формага багындырганга аракет 
кылбайбыз. Сүйүүнү кабыл алганда, Кудайды 
кабыл алышат. Биздин күбөлүгүбүз ушундай. Ошол 
убакта биз өзүнүн маданий жана диний салттары 
менен сыймыктанган жана прозелитизмдин эч бир 
формасын кабыл албаган элдин арасында, Индияда 
жашап жатканыбызды унутканыбыз жаңылыштык 
болмок. 

– Ырайымдын Миссионерлеринин үй-бүлөлөрү менен 
болгон мамилеси кандай?

– Биздин жардыларга өзүбүздү арнаганыбыздан 
баштап алар биздин үй-бүлөбүз болуп калат. 
Албетте бул биздин табигый бир туугандарыбыздан 
баш тартуу дегендик эмес, бирок аз кабарлашып, 
аз көрүшөбүз. Бир гана өзгөчө учурларда, мисалы, 
чет өлкөгө миссиялык иш менен кетип жатса үй-
бүлөсү менен барып, көрүшүп келсе болот. Мындан 

башкага мүмкүнчүлүгүбүз жок. Биринчиден, 
биздин жакырчылыгыбыздан барганга каражат 
жок. Экинчиден, ооруп жаткандардын, өлүм 
алдындагылардын, пес оору менен ооругандардын, 
жетимдердин бизден башка кам көрө турган 
эч кимиси жок болгондуктан, эч кимибиз иш 
орундарыбызды таштап кете албайбыз. 

Сыйынуулар жана ыр 

Ырайымдын миссионерлеринин 
күнүмдүк сыйынуулары

(Кардинал Ньюманын cыйынуу менен 
шыктандырылган)

Сүйүктүү Теңир
Кайда барбайын, Сенин жагымдуу жытыңды 
Таратканга жардам бер. 
Менин жанымды Өзүндүн Рухуң менен
Жана өмүрүң менен толтур. 
Менин жашоомо кир,
Сенин чагылышың болуп калышым үчүн
Өмүрүмдү толугу менен бийлеп ал.
Мен аркылуу жаркыра
Мени көргөн ар бир жан 
Менин жанымдан 
Сенин катышууңду сезгендей болуш үчүн,
Адамдар көздөрүн көтөрүп
Мени эмес, Сени көрсүн, о Теңирим!
Менин ичимде бол,
Башкаларга жарык болуш үчүн,
Биринчиден өзүм Сендей болуп жаркырайын.
О Теңирим ошондо, 
Бүт жарык сеники болот
Анда менин эч нерсем болбойт,
Ошондо Сен мен аркылуу 
Адамдарга жаркырайсың.

Сага баарынан ылайык болгон,
Даңкты бергенге уруксат бер,
Сенин жарыгыңды менин тегерегимдегилер-
дин 
Баарына төгүш үчүн.
Мени Сенин насаат сөзүндү,
Насаат сөз менен эмес,
Сөздөр менен эмес, бирок
Тартып  турган күчү бар, күбөлүк менен,
Мен жасап жаткан, жакшы иштер менен,
Менин жүрөгүмдөгү, Сенин толук катышууң 
менен.

Оомийин.

Чогуу иштегендердин күнүмдүк 
сыйынуусу

(Ыйык Франциск Ассизскийдин шыктанды-
рылган сыйынууларынын бири)

 
Теңир бизди дүйнөдө жакырчылыктан жана 
ачкачылыктан өлүп жаткан, 
бардык бир туугандарыбызга 
кызмат кылганга татыктуу кыла көр. 
Аларга биздин колубуз аркылуу 
күнүмдүк нанын бер, 
жана биздин кайрымдуу сүйүүбүз аркылуу – 
тынчтыкты жана кубанычты бер. 
Теңир, мен дүйнөдө
жек көрүү бар жерге – сүйүүнү; 
жамандык бар жерге – ырайымды; 
кастык бар жерге – ынтымакты; 
адашуу бар жерге – чындыкты; 
шектенүү бар жерге – ишенимди; 
көңүл чөгүү бар жерге – үмүттү; 
караңгычылык бар жерге – жарыкты; 
кайгы бар жерге – кубанычты 
алып келе алышым үчүн, 
мени Сенин тынчтыгыңдын тирүү белгиси 
кыл.
Теңир, мага сооронуч издебей, сооротконго; 
түшүнүк издебей, түшүнгөнгө; 

сүйүү издебей, сүйгөнгө күч бер, 
себеби өзүбүз жөнүндө унутуу аркылуу – 
өзүбүздү табабыз, кечирүү аркылуу – 
кечирим алабыз жана өлүү аркылуу – 
түбөлүк өмүр үчүн тирилебиз. 

Оомийин.

Тереза Эненин сыйынуусу

Оо Ыйса!

Кыйналып жаткан Сен мага бүгүн, 
жана өмүрүмдүн аягына чейин Сени азап 
тарткандардан көрө тургандай кыл, жана 
аларга кызмат кылуу менен Сага кызмат 
кылгандай болоюун. 

Оо Жараткан, качан Сен көрүнбөгөн 
каардын, кылмыштын, акылсыздыктын 
астында жашынганда мен Сени тааный 
тургандай жана Сага мындай деп айта 
турган кыла көр: 

«Оо кыйналып жаткан Теңир, сага 
кызмат кылуу кандай таттуу!»

Теңир мага ишеним көз карашын бере 
көр, ошондо менин эмгегим монотондуу 
болбойт жана кубаныч менен толукталган 
каалоолорум, жада калса кыйналган 
кедейлердин эң кичинекей каалоолору 
дагы эң сонун болсун.

Ал эми сен баалуу оорукчан, билип кой, 
сен менин жүрөгүмө өтө эле баалуусуң, 
себеби сен аркылуу Машайак келди, сага 
кызмат кылуу мен үчүн сыймык. 

Оо Кудай, мен үчүн Кыйналган Ыйса, 
мага чыдамдуу, күнөөлөрүмө ырайымдуу, 

менин Сага кызмат кылам деген жана ар 
бир Сенин кыйналган балдарыңдан Сени 
сүйөм деген аракеттериме көңүл бөлгөн 
Ыйса болушуңду суранам. 

Теңир мени ишенимде өстүрө көр. 
Менин аркеттеримди жана эмгегимди 
азыр жана кылымдан кылымга баталай көр. 

Оомийин. 

Тереза Эненин ырлары

Кудайга эмне жагат

1.
Менин артыман, тынымсыз өлүм 
падышачылык
кылган жакырчылыктын өлкөсүнө
ээрчи, бул өрөөндө адамдык сапат жок. 
Сен алар канчалык ачка экенин көрбөй 
элесиңби, 
сен ырайым жөнүндө унуттуңбу? 
Ый жана кубанычтан жаратылган, 
сага жана мага окшогон жандар, 
жардам жөнүндө сыздап жатышат, 
алар сенин чечкиндүү эместигиң менен 
иши жок.

Рефрен:
Ар бир адам башка бирөө үчүн,
Кудай үчүн эң жагымду болгонду  
жасасын, 
сүйүү көрсөткөн бир жагымдуу  
нерсени. 
Ар бир адам башка бирөө үчүн,
Кудай үчүн эң жагымду болгонду  
жасасын, 
сүйүү көрсөткөн эң сонун бир нерсени.

Сыйынуулар жана ыр саптар



154

2.
Күн батканда күүгүм канчалык узун, 
бардыгы үчүн узун.
Наристе ыйлап жатат, эртеңкиге чейин 
жашап турар, 
балким эртеңки күнү ал үчүн таң атпасын 
билип турар.
Дүйнөнүн ар бир бурчунда 
биздин бир туугандар-адамдар,
жакырчылыкта жашап жатышат, 
алар жок, жер жок, 
аларды көрүш үчүн бир гана көздөр керек – 
эгер биз аларды көргүбүз келсе,
эгер биз аларды билгибиз келсе.
Ал сага көрсөткөн сүйүүнү, 
адамдарга көрсөт, 
Ал сени тойгузган манна менен 
Анын үйүрүнө тамак бер,
Анткени Ал, алардын ар бирин 
сени сүйгөн сүйүү менен сүйөт.  

Сүйүү 

Сүйүү басып баратат, анын көйнөгүнүн 
этеги, 
ылайга тийип баратат,
жерлер менен көчөлөрдүн кирлерин 
тазалап баратат.
Анткени ал ошону кыла алат,
Анткени ал ошону кылышы керек.

Кыскача биографикалык 
очерк

Бул эми сенин энең болсун!

Ыйса
Жакан 19:27

Кыскача биографикалык очерк



157

Өзүнүн монахтык Тереза Эне деген аты менен 
белгилүү болгон Агнес (Гонжа) Боякшу 1910-
жылы Балкан Европасында төрөлөт жана 1997-
жылы Индиянын жүрөгү болгон Калькуттада 
көз жумат, өзүнүн бактысыздар үчүн болгон иши 
аркылуу, ал ХХ кылымда машаякчылык ырайымды 
өзүндө көрсөтүү менен ишке ашырат. Бул эмгеги 
менен ал бүткүл дүйнөнүн урматына арзыйт, 
көптөгөн эл аралык ардак наамдарына (андан 
тышкары нобель премиясы) жана дүйнөнүн улуу 
адамдары менен: папалар, президенттер жана 
королдор менен болгон чыныгы достукка ээ 
болгон. Бирок мунун баарына карабастан Тереза 
Эне өзүнүн Орденинде мурунку эле ишин аткара 
берүү менен бирге момундукту токтотпостон 
бекемдөөнү уланта берет. Эң чоң белгилүү адам 
болуу менен бирге ал эң биринчиден бүгүнкү 
күндө 364 үйдө 4500 эркектерден жана кыз 
бир туугандардан турган жумушчулары бар 
Ырайымдын Миссионерлеринин Орденин 
негиздөөчүсү бойдон калат. 

Тереза Энени, Забурдун жазуучусу адилеттүү 
адамга берген сүрөттөмө менен гана сүрөттөсө 
болот: «Теңирдин үйүнө отургузулгандар 
Кудайыбыздын короосунда гүлдөшөт. «Теңир 
адилеттүү, Ал менин тирегим, Анда калп 
жок», – деп жар салуу үчүн, алар карыганда 
да мөмөлүү, ширелүү, жашыл болуп турушат»  
(Заб. 91:14-16).

1910- жылдын 16-августу: Македонияда 
Скопье шаарында албандык Боякшунун үй 
бүлөсүндө кыз төрөлөт. Ал – 1900 жылы 
үйлөнүшкөн Николле Боякшу менен Драны 
Бернаинин үчүнчү жана акыркы баласы. Анын 
эжеси Ага 1905-жылы, ал эми агасы Лазарь 
1907-жылы төрөлгөн. 

1910-жылдын 27-августу: Кыз Ыйык 
Ыйсанын Жүрөгү жыйынында чөмүлдүрүлүп 
Гонжа (Агнес) деген ысым алат. Анын ата-
энелери аябай Кудайды урматтаган католик 
адамдар, өзгөчө энеси. 

1919-жылы: Агнестин атасы Николле мүрт 
өлөт, ал мүмкүн саясий чогулуштардын биринде 
ууктуруп өлтүрүлгөн. Ал ишенген улутчул 
адам болгон жана муниципалдуу кеңешчинин 
милдетин аткарган. 

1915-1924: Кадимки балалык убагында 
Агнес өзүнүн начар ден соолугу менен 
жана ыйыктардын жашоосуна жана кийин 
«Мариянын кыздары» деген католиктердин 
уюмунун катышуучусу болуу менен өзү үчүн 
ачкан миссионерлердин аңгемелерине болгон 
кызыгуусу менен айырмаланып турчу. 

Өзүнүн жаш кези жөнүндө Тереза Эне мындай 
дейт: «Биз аябай бирдиктүү болчубуз, өзгөчө 
атабыздын өлүмүнөн кийин. Биз бири-бирибиз үчүн 
жашачубуз жана ар бирибиз башкалар бактылуу 
болушу үчүн колубуздан келгенин жасачубуз». 

Үй-бүлөдөгү жалгыз бала Лазарьдын эсинде 
биринчиден үй бүлөнүн динчилдиги калган: «Биз 
Ыйык Ысанын Жүрөгү жыйынынын жанында 
жашачубуз. Менин энем менен эжелерим убакытты 
ортосунан жыйын менен үйдө болгонго бөлүп 
коюушкандай айтса боло тургандай болчу. Алар 
баарына катышышчу: хордо, кызматтарда жана 
миссионердик конференцияларда». Ал өзгөчө 
энесинин берешендигин баса белгилейт: «Ал эч 
качан биздин үйгө келген жарды адамдардын бирин 
дагы ачка кетирчү эмес. Биз аны жемелегенде, жада 
калса унчукпай жемелегенде ал мындай деп айтчу: 

“Алар биздин үй-бүлөнүн мүчөсү болбосо дагы жана 
алар жарды болсо дагы, алар биздин бир туугандар 
экенин унутпагыла”».

12 жашында Агнес биринчи жолу, элес-булас 
болсо дагы берилген жашоого чакырыкты сезген. 
Ыйык кызматчылар, иезуиттер анын миссионердик 
ишке болгон кызыгуусун колдошкон. Так ушул 
убакта Лазарь Австрияга, аскер Академиясындагы 
окуусунан кийин кавалерийдин офицери болгон 
жерге кетет.

1928: Агнестин чакырыгы ачык белги 
менен аныкталат. Коргоочу Скопийскийдин 
ыйбадатканасынын алдында сыйынып жатканда, 
«Богоматерь өзүнүн арачы сыйынуусу менен менин 
эмнеге чакырылганымды ачканга жардам берди». 
Иезуит-аталардын биринин жетегинде Агнес өзүн 
XVI кылымда Мери Уард аркылуу негизделген 

Ыйсанын Энеси Лоретандык бир туугандардын 
Орденине кабыл алышын сурайт. Ал өзүнүн Индияда 
болгон миссионердик ишке кызыгуусун сезет. 

26-сентябрда: монахка даярдоо болуп кабыл 
алынган Агнес, бир туугандардын Лотерандык 
Богоматерь үйүнө, Дублинге келиш үчүн Европаны 
кесип өтөт.

1928-жылдын 1-декабры: англис тилин 
интенсивдүү эки ай окугандан кийин Агнес Индияга 
барган кемеге отурат жана отуз жети күндүк 
жолдон кийин, 1929-жылы 6-январда ал жерге келет. 
Калькутада болгону бир жума болгондон кийин, ал 
Гималайдын боорунда жайгашкан Дарджилингге 
жөнөйт жана ал жерде анын новициаты башталат. 

1931-жылдын 24-майы: Эки жылдык 
новициаттан кийин Агнес өзүнүн атын Терезага 
алмаштыруу менен убактылуу убада тамагын берет: 
«Мен өзүм ушул ысымды тандадым, улуу Тереза 
Авильскийдин атынан эмес, Лизьялык Терезанын 
атынан».

1931-1937: Тереза Эне Калькутада жашап, 
Ыйык Мариянын мектебинде тарых жана география 
сабактарын окутат. 

1937-жылдын 4-майы: Убада тамагын бир нече 
жолу жаңырткандан кийин, Тереза Эне акыркы 
убадасын берет дагы Ыйык Мариям мектебинин 
директору болот: «Мен Ордендин эң бактылуу 
кызматчысы элем. Мен өзүмдү толугу менен 
окутуучулукка берчимүн, эгер бул толук Кудайдын 

сүйүүсү менен жасалса, чыныгы элчилик иш болот. 
Мага бул иш аябай жакчу».

1946-жылдын 10-сентябры: Кудай аны 
жардыларга болгон кызматка чакырат. Тереза Эне 
бул окуяны «Рух аркылуу шыктандырылган күн» 
деп атайт. Бул жөнүндө ал өзү мындай дейт: «Мен 
Калькутадан Дарджилингге руханий машыгууларга 
катышканга бара жаткам, жана ичимен тынчтык 
менен сыйынып бараткам, ошондо мен өзүм кылып 
жаткан иштин ичиндеги башка чакырыкты ачык 
сездим. Бул кабар таптакыр эки ойлуу болгон 
эмес. Мен монастрды таштап өзүмдү толугу менен 
жардыларга арнап, алардын арасында жашашым 
керек болчу. Бул буйрук болчу. Мен жолдун максатын 
билчүмүн, бирок жолдун өзүн дагы, ага киришүүнүн 
ыкмасын дагы билчү эмесмин».

1948: Лоретандык бир туугандарды таштоо 
мага абдан оор жана кыйын болду. Тереза Эне 
жетекчилердин алдын ала сунушу аркылуу, Римден 
атайын уруксат алышы керек болчу. Акыры ал 
монастырдан тышкары берилген жашоо үчүн 
уруксат алды. 16-августа лоретандын Ордендин аял 
кызматчылары кийген хабиттен (кызматчылардын 
атайы кийими) баш тартып, индиялык кедейлер 
кийген ак сари кийимин кийет. Бирок ал кийген 
саринин жээги көк кездеме менен жээктетилип 
бастырылган, бул – Ыйсанын Энеси Марияга 
окшошуу каалоосунун символу болуп эсептелинген. 
Медсестралардын кыскача курсунан кийин Тереза 

Эне биротоло,  Калькуттанын трущобаларына кетет. 
Ушул эле жылы ал индиялык жарандыкты сурайт 
жана ага жетет. 

1949-жылдын 19-марты: Тереза Эненин биринчи 
окуучусу Субашни Дас күтүлбөгөн катышуудан кийин 
аны менен чогу иштегенге кошулат. Ал али пайда боло 
элек Ордендин биринчи монашкасы болот. 

1950-жылдын 10-июлу: Ырайымдын 
Миссионерлеринин Орденине Рим уруксат берет. 
Кийинчерээк башка кыздар Субашни Дасты туурай 
башташат. Тереза Эне өзү айткандай: «Алар баары 
мени менен мектептен таанышышкан жана баары 
өздөрүн Кудайга арнаганды каалашкан жана муну 
кылганга шашылышкан».

1950-жылдын 7 октябры: Богоматерь 
Розарийдин майрамында Ордендин негизделишинин 
декрети элге жарыяланган. Он постуланткалар эки 
жылдык новициатты башташат. 

1952: Тереза Эне өлүм алдындагылар үчүн 
хоспис ачат. Орденде отузга жакын аялдар, 
алардын он экиси атайы убадаларды беришкен. Бир 
туугандардын мурункудай эле монастыры жок жана 
алар, бир боорукер адам берген квартирада жашашат. 
Алар өздөрүн сыйынууга, окууга, катехизиске 
арнашат, ошол эле убакта ташталган балдар үчүн, 
көчөдөгү жардылар үчүн жана трущобадагы 
оорукчандар үчүн кам көрүшөт. 22-августта Тереза 
Эне Кемтиксиз Мариям Эненин майрамына 
карата аябай кыйналгандар үчүн Калькуттанын 

борборунда индуисттик ыйбадатканада үй ачат. Бул 
үй жергиликтүү эл аркылуу «Таза жүрөктүн үйү» 
деп аталат, бул үй экинчи, эч качан бош болбойт.

1953: Ордендин биринчи үйү негизделген. 
«Асманды өздөрүнүн сыйынуулары менен 
толтуруп» бир туугандар Төмөнкү Тегрек көчөсү 
54 төн аракет кылышып имарат сатып алышат. Бул 
жөнөкөй үй Ордендин генералдык штабы болуп 
калат. Ошол эле көчөдө бир туугандар жетим балдар 
үчүн үй ачышат, алардын көбүнчөсү хосписте өлгөн 
адамдардын балдары болот. Андан тышкары аларда 
пес оорулуулар үчүн дагы үй ачуу оюу болот. Бирок 
элдердин түшүнбөстүгү жана келишпестигинин 
айынан муну токтотууга туура келет. Ошондуктан 
алар Тигарда жана Калкутанын айланасындагы 
Шанти-Нагарда борборлор ачылганга чейин 
которулуп турган медпункттарга гана ыраазы боло 
алышат. 

1962: Тереза Эне Азияда колдонгон жана 
кабыл алынганын тастыктаган Лотюс орденин 
жана Магсайсай сыйлыгын алат, ошол эле убакта ал 
Батышта белгисиз болот.  

1965-жылдын 1-февралы: Бул жылы Орденде 
дүйнөнүн төрт бурчунан келген үч жүз бир туугандар 
кызмат кылат, жана бир нече үйлөр ачылат. Римде 
Папа Павел VI Азиянын епископторунун сунушу 
аркылуу аны «мактоого татыктуу» жана аны бардык 
жыйындардын инстанцияларында каноникалык деп 
жарыялайт. Андан көп өтпөй эле Венесуэлага балдар 

үйүн ачууга чакырган епископ Баркизиметонун 
чакырыгы миссионердик ийгиликтин башталышы 
болот.

1965-1971: Дүйнөнүн бардык жерлеринде: 
Африкада, Австралияда жана Европада 
епископтордун чакырыгы менен жаңы үйлөр ачыла 
баштайт. Павел VI өзү Ырайымдын Миссионерлерин 
Римде негизделиши үчүн чакырат. Тереза Энени 
сыйлаган Папа анын миссионердик жолдорун 
жеңилдетиш үчүн Ватикандык атуулдукту алып берет. 

1969-жылдын 3-марты: Павел VI чогуу 
иштешкендердин Уставын бекемдеп өзү дагы Орден 
менен байланыш болуп калат. 

1969-жылдын 26-марты: Ырайымдын 
Миссионерлеринин биримдиги официалдуу түрдө 
түзүлөт. Бул эл аралык ишенүүчүлөрдүн коому, 
ушунчалык тездик менен анын мүчөлөрүн санаганга 
кыйын болуп калганга чейин өсөт. 

1970: Тереза Эне бир нече эл аралык 
сыйлыктарды: АКШда Боорукер Самариялыктын 
сыйлыгын, Англияда Теплотон сыйлыгын, дүйнөгө 
жакшылык кылган эмгеги үчүн Италияда Жакан 
XXIII түн сыйлыгын алат. Прессалар аркылуу анын 
иштери Батышта тирүү энтузиазмды жаратат. 

1972-жылдын 12-июлу: Терезанын энеси, 
коммунисттик бийлик өлкөнү таштап кеткенге уруксат 
бербей койгон Драна Бернаи Албанияда көз жумат. 

1974: Албанияда калган эжеси Ага Бояксу көз 
жумат.

1979-жылдын 17-октябры: Тереза Энеге 
Нобель сыйлыгы берилет. 10-декабрда өзүнүн 
сөзүндө, бул сыйлыкты өз өмүрүн арнаган 
«кедейлердин атынан» алып жатканын айтат. 

1980-1985: Орденге дагы көптөгөн жаңы 
чакырылгандар келишет жана дагы көптөгөн жаңы үйлөр 
ачылат: 1981-жылы 18, 1982-жылы 12 жана 1983-жылы 
14 үй. Эми Орден Ливанда, Германияда, Югославияда, 
Мексикада, Бразилияда, Перуда, Кенияда, Гаитияда, 
Испанияда, Бельгияда ж.б. жерлерде бар. 

1986-1989: Орден башка өлкөлөрдө, өзгөчө 
миссионерлерге жабык болгон өлкөлөрдө: 
Эфиопияда, Түшкү Йеменде ачылганга аракет кылып 
атат жана Советтер Союзунда Михаил Горбачевдун 
чакырыгы аркылуу, Тереза Эне Москванын 
борборунда балдар үйүн ачат.  

Февраль 1986: Папа Иоанн Павел II чи Индияда 
официалдуу түрдө болгондо Тереза Эне менен узак 
убак өткөрөт.    

1988-жылдын 21-майы: Ырайымдын 
Миссионерлери Римде үйү жоктор үчүн чоң үй 
ачат; ал берилген Мариямдын атынан «Мариямдын 
белеги» деп аталат. 

1988-1989: Тереза Эне эки жолу ооруканага 
стимулятор койулуш керек болгон жүрөгүнүн оорусу 
менен жатып чыгат. Бул өзүнүн ден соолугун аябай, 
чарчабай, чеги жок иштегендиги үчүн биринчи жолу 
болгон жок. Папа өзү аны ден соолугу жөнүндө кам 
көрүшүн суранат. 

1990-жылдын 16-апрели: Ден соолугу үчүн 
жана Орденде жакшыраак кызмат кылышы үчүн, 
Тереза Эне Ырайымдын Миссионерлеринин 
Генералдык жетекчиси болушу керек болчу, бирок ал 
андан баш тартат. 

Сентябрь 1990: Өзүнүн жашына жана абалына 
карабастан Тереза Эне Ордендин Генералдык 
жетекчиси аркылуу кайрадан кабыл алынып, 
кайрадан ишке киришиш керек болот. 

Январь 1991: Иракка болгон аскердик чабуулга 
чейин Тереза Эне Джордж Буш менен Саддам 
Хусейинди «эч күнөөсүз элди» аяшына чакырат. 
Согуш бүткөндөн кийин бир туугандардын тобу 
Багдадга, конфликт учурунда жабыр тарткандар үчүн 
кам көргөнгө  жөнөтүлөт. 

1991-1993: Тереза Эненин ден соолугу начарлай 
баштайт. Эки жолу Мехикодо жана Делиде ал бүт 
элдин алдында эс учун жоготот. Бирок бул ага 1993-
жылы Пекинге жөнөгөнгө тоскоолдук кылбайт. 

1993-жылдын 30-августунда: Ордендин 
келечеги жөнүндө ойлонуп Тереза Эне Ырайымдын 
Миссионерлеринин иштерине түз киришкен 
ишенүүчүлөр гана кызматчылар болуп эсептелээрин 
чечет.

Апрель 1996: Тереза Эне жыгылгандан улам 
акыреги сынып ооруканага жеткизилет.

Август 1996: Тереза Эне көкүрөгүнүн оорусун 
күчөткөн малярий пристубунан кайрадан ооруканага 
жеткизилет. Ооруканадан чыгар замат ал өзүнүн 

күнүмдүк жакыр аймактар кедейлер менен иштеген 
ишине киришет.

1997-жылдын 5-сентябры: Тереза Эне 
«Кудайдын тынчтыгында» көз жумат. Эл аралык 
пресса «азыркы замандын ыйыгы» деп атаган Тереза 
Эненин өлүмүнө бүт дүйнө аза тартат. 

2003-жылдын 19-сентябры: Папа Иоанн Павел 
II Тереза Энени ыйыктардын арасына кошот. 

 

Кыскача биографикалык очерк



168

Мазмуну

Кыргыз басмасына кириш сөз 		  3
Сыйынуу жөнүндө			   6
Сүйүү жөнүндө			   21
Берүү жөнүндө			   35
Ыйыктык жөнүндө			   45
Эмгек жана кызмат жөнүндө		  57
Ыйса жөнүндө			   64
Ыйса мен үчүн ким?			   73
Жакырчылык жана
жакыр адам жөнүндө			   76
Кечирим жөнүндө			   88
Наристе жана үй-бүлө жөнүндө		  98
Азап чегүү жана өлүм жөнүндө		  109
Ырайымдын Миссионерлеринин 
Ордени жөнүндө			   117
Маекте				    131
Сыйынуулар жана ыр саптар		  146
Кыскача биографикалык очерк 		  156



169



170



171



172



173



174



175



Бактылуу Тереза Эне Cүйүү баарынан жогору

Коомдук Маданий-Кайырымдуулук Фонду 
«Мээрим Нуру»

720017, Кыргызстан, Бишкек ш., Манас пр. 41/149,
тел. 312-318932; rkalski@jesuits.net

13.01.12-ж. басмага берилди. Форматы 52х72 1/16

Офсет басмасы. № 4881 заказ. Нускасы 400 даана.

720044, Бишкек шаары, Симферополь чолок кѳчѳсү, 85.
Аль Салам басмаканасы. Тел.: (312) 25-21-22


